
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ ᐊᐃᕙᓂᖏᑦ. 

ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ ᐊᓯᐊᑎᒍᓪᓘᓐᓃᑦ ᓲᕐᓗ 

ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ 

ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ 

ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 

27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

ᐃᓗᓕᖏᑕ ᓇᓕᖅᑲᖏᑦ 

ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1 

 

 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 25, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): ᑲᑎᒪᓂᖅ ᐱᒋᐊᕐᓂᐊᓕᕐᒪᑦ, ᒥᔅ ᕿᓕᖅᑎ ᑐᒃᓯᐊᕐᓂᒃᑯᑦ ᒪᑐᐃᖅᓯᓂᐊᕐᒪᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᐃᓘᓐᓇᓯ ᑕᒫᓃᑦᑐᑦ ᑲᑎᒪᕐᔪᐊᕐᕕᖕᒥ. ᒪᒥᐊᓇᖅᑑᒐᓗᐊᖅ ᑲᖏᖅᖠᓂᐅᑉ ᓂᒋᐊᓄᑦ 

ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ ᒪᐅᖓ ᔫᓐᖑᕋᓱᖕᓂᖓᓄᑦ ᑕᒫᓃᔾᔮᓐᖐᒻᒪᑦ ᐋᓐᓂᐊᕕᓕᐊᕆᐊᖃᕐᓂᖓ ᐱᓪᓗᒍ ᐊᒻᒪᓗ 

ᐊᐃᕕᓕᖕᒧᑦ ᒪᓕᒐᓕᐅᖅᑎ ᐅᐸᒃᓯᒪᔾᔮᓐᖏᑦᑐᖅ ᓯᓚ ᐱᔾᔪᑎᒋᓪᓗᒍ ᐊᒻᒪᓗ ᐃᖏᕐᕋᔾᔪᑎᓄᑦ ᐊᑲᐅᓐᖏᓕᐅᕈᑎᖃᕐᓂᖅ. 

ᓇᒡᒐᔾᔭᐅᖑᓂᐊᖅᑐᒥ ᒪᐅᓐᖓᕐᓂᐊᖅᑐᖅ. ᑖᓐᓇ ᑲᑎᒪᕐᔪᐊᕐᕕᒃ ᑕᖅᑲᐅᖓ ᒪᑐᐃᖓᔪᖅ ᑭᓯᐊᓂ ᒪᑐᐊᖅᓯᒪᐃᓐᓇᖃᑦᑕᕆᐊᓖᑦ 

ᑕᕝᕙᓂ ᐃᓯᖅᓯᒪᑎᓪᓗᒋᑦ ᐅᕙᓂᓗ ᐃᒃᓯᕚᖅᑎᓪᓗᑕ ᒪᑐᐊᖅᓯᒪᐃᓐᓇᖃᑦᑕᕆᐊᖃᕐᓇᕐᒥᔪᖅ. 

 

ᐱᕕᖃᕐᓂᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᒪᓕᒐᓕᐅᖅᑏᑦ ᑖᒃᑯᐊ ᑕᒪᒃᑯᓂᖓ ᒪᓕᒐᓂᒃ ᒪᓕᑦᑎᐊᖁᓪᓗᒋᑦ ᐊᒻᒪᓗ ᑕᒪᑐᒪᓂ 

ᐅᐱᕐᖔᖅ ᑲᑎᒪᕐᔪᐊᖅᑎᓪᓗᑕ ᐅᐱᒋᖃᑎᒌᒋᐊᖃᕐᓂᐊᖅᑐᒍᑦ ᑖᓐᓇ ᒪᓕᒐᓕᐅᕐᕕᒃ ᐃᓱᒪᒋᓗᒍ ᐊᒻᒪᓗ ᐱᓗᐊᕐᓗᒍ ᑕᐃᒃᑯᐊ 

ᓂᕈᐊᖅᑎᒋᓚᐅᖅᓯᒪᔭᕗᑦ.  

 

ᐃᓘᓐᓇᑦᑕ ᐅᐱᒌᖃᑦᑕᐅᑎᓗᑕ ᐊᒻᒪᓗ ᐃᖅᑲᓇᐃᔮᕗᑦ ᖁᕕᐊᒋᓗᒋᑦ ᐅᐱᒋᓗᒋᓪᓗ ᑕᐃᒪᓐᓇᐅᖃᑦᑕᕆᐊᖃᕐᓂᐊᖅᑐᒍᑦ ᐊᒻᒪᓗ 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᑕᒫᓃᑦᑐᒍᑦ ᐱᔾᔪᑎᖃᖅᖢᑕ ᑭᒡᒐᖅᑐᕆᐊᖃᕐᓂᑦᑎᓐᓂᒃ ᐃᓄᖕᓂᒃ ᑕᕝᕗᖓ ᑕᑎᒋᓪᓗᓂᑦᑕ 

ᑕᕝᕗᖓ ᐃᓕᔭᐅᓚᐅᖅᓯᒪᒐᑦᑕ ᓂᕈᐊᖅᑎᓄᑦ. 

 

ᖃᐅᔨᒪᔪᖓ ᐃᓘᓐᓇᓯ ᐃᓱᒪᒋᓪᓗᓯ ᑕᒫᓃᑦᑐᒍᑦ ᑭᒡᒐᖅᑐᖅᖢᑎᒍᑦ ᑕᐃᒃᑯᐊ ᓂᕈᐊᖅᑎᒋᔭᕗᑦ. ᖃᐅᔨᒃᑲᐃᔪᒪᕗᖓ ᐅᑯᓂᖓ 

ᓄᓇᕗᑦ ᑲᒥᓯᓇᒃᑯᓐᓂᓐᖔᖅᑐᓂᒃ ᐅᖃᐅᓯᒃᓴᖃᕋᒪ: 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑎ, ᖃᐅᔨᒃᑲᐃᔪᒪᔪᖓ ᒪᓕᒐᓕᐅᕐᕕᖕᒧᑦ ᐊᑐᓕᖁᔭᓕᐅᕈᒪᔪᖓ. ᑖᓐᓇ ᐅᑯᐊ ᐱᖁᔭᒃᓴᐃᑦ ᑲᔪᓯᑎᑕᐅᖁᓪᓗᒋᑦ ᑐᒡᓕᐊᓂᒃ 

ᑲᑎᒪᕐᔪᐊᖅᑎᓪᓗᒋᑦ ᐱᖓᔫᔪᖅᑐᖓᓂ ᑲᑎᒪᔩᑦ ᐱᖁᔭᒃᓴᖅ 1, ᑮᓇᐅᔭᑦ ᐊᑐᖅᑐᒃᓴᑦ ᐊᐅᓚᔾᔪᑎᑦ ᒪᑭᒪᐅᑎᓪᓗ ᐱᖁᔭᕐᔪᐊᑦ 2022-

2023 ᐊᒻᒪᓗ ᐱᖁᔭᒃᓴᖅ 2, ᑮᓇᐅᔭᑦ ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃᑦ ᐱᖁᔭᕐᔪᐊᑦ ᓈᓴᐅᑎᓕᒃ 1, 2022-2023ᓗ.”  

 

ᐄᕙ ᖃᒪᓂᖅ ᐋᕆᐊᒃ ᓄᓇᕗᒻᒧᑦ ᑲᒥᓯᓇ. 

 

ᓈᓴᐅᑎᓕᒃ 3. ᒥᓂᔅᑕᐃᑦ ᐅᖃᐅᓯᖏᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

 

 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 002 - 6(2): ᖃᐅᔨᒃᑲᐃᓂᖅ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖑᓂᐊᖅᑐᒥᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓗᒃᑯᑦ ᑲᑎᒪᔨᐅᖃᑎᒃᑲ, ᑲᖏᖅᖠᓂᕐᒥᐅᑦ ᓄᓇᕗᒻᒥᐅᓪᓗ.  

 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2 

 

 

ᐅᖃᖅᑎᑦᓯᔨ, ᐅᑉᓗᒥ ᓂᑯᕕᑉᐳᖓ ᐅᖃᕈᒪᑉᓗᖓ ᑲᑎᒪᔨᐅᖃᑎᒃᑲᓄᑦ ᐊᖃᒍ, ᕿᑎᖅᑰᑦ ᒪᐃ 26ᖑᓕᖅᐸᑦ ᓴᖅᑭᓐᓂᐊᕋᒃᑯ ᑖᒃᑯᐊ 

ᑮᓇᐅᔭᖅᑐᕐᓂᕆᔭᐅᓂᐊᖅᑐᑦ 2022-2023ᒥ ᒐᕙᒪᒃᑯᓐᓄᑦ ᓄᓇᕗᒻᒥ. ᖁᕕᐊᓱᒃᐳᖓ ᑖᓐᓇ ᓴᖅᑭᒃᑯᑉᑎᒍᑦ 

ᓇᓗᓇᐃᕆᑦᑎᐊᕐᓂᐊᕐᒪᑦ ᒐᕙᒪᒃᑯᑦ ᑮᓇᐅᔭᖅᑐᕐᓂᕆᓂᐊᖅᑕᖏᑕ ᓇᒧᑦ ᐊᑐᖅᑕᐅᓂᐊᕐᒪᖔᑕ ᑕᒡᕙᓂ ᐅᑭᐅᖑᓂᐊᖅᑐᒥ 

2022-2023. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ, ᓄᓇᕗᒻᒧᑦ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 003 - 6(2): ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᑎᓕᐅᕐᓂᖏᑦ ᓄᓇᕗᒻᒥ 

ᑲᑐᔾᔨᖃᑎᒌᓐᓂᒃᑯᑦ ᓇᓗᓇᐃᖅᓯᔾᔪᑎᒥᒃ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓗᒃᑯᑦ ᐅᖃᖅᑎ ᐊᒻᒪ ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑕᐃᑦ ᑕᕝᕙᓂᓗ ᐃᖃᓗᖕᓂ ᑭᒡᒐᖅᑐᖅᑕᒃᑲ.  

 

(ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᓄᓇᕗᒻᒥ ᑲᑐᔾᔨᖃᑎᒌᖕᓂᒃᑯᑦ ᑲᑎᒪᔨᕋᓛᑦ ᑖᒃᑯᐊᖑᓪᓗᑎᒃ ᓄᓇᕗᑦ 

ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃ. ᒫᑦᓯ 25ᖑᑎᓪᓗᒍ ᐊᖓᔪᖅᑳᖅ ᐊᓗᑭ ᑰᑦᑎᖅ ᐊᒻᒪᓗ ᐅᕙᖓ ᐊᑎᓕᐅᖅᓯᓚᐅᖅᓯᒪᔪᒍᑦ 

ᐃᖅᑲᓇᐃᔭᖃᑎᒌᖕᓂᐊᕐᓂᑦᑎᓐᓂᒃ ᐱᔾᔪᑎᖃᖅᖢᑕ ᐃᖃᓗᒃᑑᑦᑎᐊᕐᒥ. 

 

ᐅᖃᖅᑎ, ᑖᓐᓇ ᓇᓗᓇᐃᖅᓯᔾᔪᑦ ᐊᑐᕆᐊᕈᑎᒋᓂᐊᖅᐸᕗᑦ ᓴᓐᖏᒃᑎᒋᐊᒃᑲᓐᓂᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖃᑎᖃᕐᓂᖏᑦ ᓄᓇᕗᑦ ᑐᓐᖓᕕᒃᑯᓐᓂᒃ. ᑖᓐᓇ ᐊᖏᕈᑎᒋᓯᒪᔭᕗᑦ ᐱᔾᔪᑎᒋᓪᓗᑎᒍᑦ ᓴᖅᑭᖅᑎᓚᐅᖅᓯᒪᔪᒍᑦ ᑲᑎᔾᔨᓗᑕ 

ᐱᔭᒃᓴᑦᑎᓐᓂᒃ ᐃᖅᑲᓇᐃᔭᖃᑎᒋᓪᓗᑎᒃᑯᑦ ᓄᓇᕗᒻᒥ ᑎᒥᓐᖑᖅᑎᑕᐅᓯᒪᔪᑦ.  

 

ᑖᒃᑯᐊ ᐃᖅᑲᓇᐃᔭᖃᑎᒌᖕᓂᐊᕐᓂᕐᒧᑦ ᑲᑎᒪᔨᕋᓛᑦ 2020ᒥ ᑲᑐᔾᔨᖃᑎᒌᖕᓂᕐᒥᒃ ᐊᓐᖑᑎᓕᐅᓚᐅᖅᓯᒪᔪᑦ ᓇᓗᓇᐃᖅᓯᓗᑎᒃ 

ᖃᓄᖅᑑᕈᑎᒃᓴᓂᒃ ᑐᑭᒧᐊᕈᑎᒃᓴᓄᒃ ᐊᒻᒪᓗ ᐱᔭᕐᓂᓐᖏᑦᑐᓂᒃ ᐅᖃᐅᓯᖃᕐᓗᑎᒃ. ᓄᓇᕗᑦ ᒐᕙᒪᒃᑯᑦ ᑐᓐᖓᕕᒃᑯᓪᓗ 

ᑲᑐᔾᔨᖃᑎᒌᖕᓂᒃᑰᕐᓂᕐᒥᒃ ᐊᖏᕈᑎᓂᒃ ᐊᑎᓕᐅᕆᓚᐅᖅᓯᒪᔪᑦ ᑲᖏᖅᖢᒑᐱᖕᒥ 1999ᒥ ᐃᖅᑲᓇᐃᔭᖃᑎᒌᖕᓂᖅ 2004 

ᐋᔩᖃᑎᒌᖕᓂᖅ 21 ᐊᒻᒪᓗ ᑲᑐᔾᔨᖃᑎᒌᖕᓂᖅ 2020.  

 

ᓂᕆᐅᒃᐳᖓ ᐃᖅᑲᓇᐃᔭᖃᑎᒌᖃᕐᓂᐊᕐᓂᑦᑎᓐᓂᒃ ᑐᓐᖓᕕᒃᑯᓐᓂᒃ ᑕᒪᒃᑯᐊ ᑕᒪᓐᓇ ᐃᒡᓗᓕᕆᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅᑕ ᑕᐃᕕᑦ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 004 - 6(2): ᑐᓂᐅᖅᑲᖅᑕᐅᓂᖏᑦ ᕿᓚᒥᐅᔪᒃᑯᑦ ᓄᕙᕐᔪᐊᕐᓇᒧᑦ ᖃᐅᔨᓴᕈᑏᑦ ᐊᒻᒪᓗ ᒪᑐᐊᑦ 

ᓇᒻᒥᓂᖁᑎᓕᓐᓄᑦ ᓄᓇᕗᒥ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎ, ᑲᑎᒪᔨᐅᖃᑎᒃᑲ. ᐊᓕᐊᓇᐃᑦ ᐅᑎᖅᑐᐊᐃᓐᓅᖕᒥᔪᓯ. ᖁᑦᑎᒃᑐᒥᐅᓪᓗ 

ᑕᕝᕙᐅᕗᑏᑦᑎᐊᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑎ, ᖃᐅᔨᒪᔪᐃᓐᓇᐅᔪᒍᑦ ᓄᓇᕗᒻᒥ ᐱᔅᓇᓯᕋᓛᑦ ᖃᓄᖅᑑᕈᑎᒃᓴᓪᓚᕆᐊᓗᖕᓂᒃ ᐊᑐᖅᓯᒪᖕᒪᑕ ᐊᕐᕌᒎᒃ ᒪᕐᕉᒃ 

ᐊᓂᒍᖅᑑᒃ ᐋᖅᑭᒋᐊᕆᐊᖃᓚᐅᖅᓯᒪᔭᖓ ᐱᔅᓇᓯᒋᔭᖓᑦ ᑕᒪᓐᓇ ᓱᓕ ᐊᐳᖅᑕᐅᑎᖃᐅᖅᑐᖅ ᐊᓯᔾᔨᖅᐸᓪᓕᐊᓂᕆᖏᓐᓇᖅᖢᓂᓗ 

ᑕᐃᒪᓐᖓᓕᒫᖅ ᑮᓇᐅᔭᓕᐅᕋᓱᐊᕐᓂᖅ ᐃᖅᑲᓇᐃᔭᕐᓂᒡᓗ. 

ᑕᒪᒃᑯᐊ ᑲᑦᑑᒥᔭᐅᕙᓪᓕᐊᓕᖅᑎᓪᓗᒋᑦ ᒪᓕᒑᓗᐃᑦ ᐱᔅᓇᔅᕋᓛᑦ ᐱᕈᖅᐸᓪᓕᐊᓂᕐᒧᑦ ᓵᑉᐸᓪᓕᐊᓕᖅᑐᑦ ᐃᒻᒥᒧᑦ 

ᐃᖅᑲᓇᐃᔭᖅᑎᒋᔭᒥᓄᑦ ᐊᒻᒪᓗ ᐱᔨᑦᑎᕐᕕᒋᖃᑦᑕᖅᑕᒥᓄᑦ.  ᐃᑲᔪᕈᒪᓪᓗᒋᑦ ᐃᓂᒃᓴᖃᑦᑎᐊᖁᓪᓗᒋᓪᓗ ᐃᖅᑲᓇᐃᔭᖅᑏᑦ 

ᓂᐅᕕᖅᑎᖏᓪᓗ ᓄᓇᕗᒻᒥ ᐱᔅᓇᓰᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᓪᓗ ᑐᕌᖓᔪᓂᒃ 

ᐃᓕᐅᖅᑲᐃᓯᒪᖃᑦᑕᕆᐊᖃᖅᑐᑦ ᓲᕐᓗᖃᐃ ᐃᖅᑲᓇᐃᔭᖅᑏᑦ ᓂᐅᕕᕆᐊᖅᑐᓪᓗ ᐃᒻᒥᒧᑦ ᑐᕌᖓᔪᓂᒃ ᓴᐳᒻᒥᐅᑎᓂᒃ 

ᐊᑐᐃᓐᓇᖃᕐᕕᒋᓪᓗᓂᔾᔪᒃ ᐊᒻᒪᓗ ᒫᓐᓇᕈᓘᓚᐅᖅᑐᖅ ᒪᑯᓂᖓ ᐋᓐᓂᐊᑖᓐᖏᒃᑲᓗᐊᕐᒪᖔᑦ ᖃᐅᔨᓴᐅᑎᓂᒃ 

ᐊᑐᐃᓐᓇᕈᐃᓯᒪᖃᑦᑕᖅᖢᑎᒃ ᓄᓇᒡᔪᐊᕐᓇᖅ ᐱᓪᓗᒍ. 

 

ᐅᖃᖅᑎ, ᖁᕕᐊᓱᒃᑐᖓ ᑖᒃᑯᐊ ᐱᓕᕆᕕᒃᑯᑦ ᒫᓐᓇ ᐃᑲᔪᖅᓱᒃᑲᓐᓂᕈᒪᔪᑦ ᓄᓇᕗᒻᒥ ᐱᔅᓇᓯᐅᔪᓂᒃ ᑐᓂᐅᖅᑲᐃᓗᑎᒃ ᑕᒫᓂ 

15,000ᓂᒃ ᓄᕙᒡᔪᐊᖃᓐᖏᒃᑲᓗᐊᕐᒪᖔᑦ ᖃᐅᔨᓴᐅᑎᓂᒃ ᐊᒻᒪᓗ ᒪᑐᐊᕐᓂᒃ ᐃᓘᓐᓇᖏᓐᓄᑦ ᐃᑲᔪᖅᑕᐅᔪᓐᓇᖅᑐᓄᑦ ᓄᓇᕗᒻᒥ 

ᐱᔅᓇᓯᐅᔪᓂᒃ. ᑕᒪᑐᒪᓂ ᑕᖅᑭᐅᓚᐅᖅᑐᒥ ᓇᓕᐊᑐᐃᓐᓇᖅ ᓄᓇᕗᒻᒥ ᐱᔅᓇᓯᐅᔪᖅ ᓄᕙᒡᔪᐊᕐᓇᓐᖏᒃᑲᓕᓗᐊᕐᒪᖔᑦ 

ᖃᐅᔨᓴᐅᑎᓂᒃ ᑐᒃᓯᕌᖃᕈᓐᓇᖅᑐᑦ ᐱᔪᓐᓇᖅᖢᑎᒡᓗ ᒪᑐᐊᕐᓂᒡᓗ ᐅᖄᓚᕝᕕᒋᑐᐃᓐᓇᕐᓗᒋᑦ ᖁᕐᓗᖅᑐᕐᒥ ᑎᑎᕋᕐᕕᖏᑦ 

ᑲᖏᖅᖠᓂᕐᒥ ᐊᒻᒪᓗ ᒥᑦᑎᒪᑕᓕᖕᒥ. ᑲᔪᖏᖅᓴᐃᕗᖓ ᓄᓇᕗᒻᒥᐅᑦ ᐱᔅᓇᓯᐅᔪᓂᒃ ᑕᒪᒃᑯᓂᖓ ᐊᑐᐃᓐᓇᕈᖅᑎᑕᐅᔪᓂᒃ 

ᐊᑐᕈᓐᓇᖁᓪᓗᒋᑦ.  

 

ᒪᑐᓯᒋᐊᓕᕐᓗᖓ ᐅᖃᖅᑎ ᓇᓗᓇᐃᖅᓯᔪᒪᖕᒥᔪᖓ ᐃᑲᔪᕋᓱᑦᑎᐊᖅᑕᕗᑦ ᓄᓇᕗᒻᒥ ᐱᔅᓇᓯᐅᔪᑦ ᑕᒪᒃᑯᐊᓗ 

ᓴᖅᑭᑦᑐᓐᓇᓚᐅᓐᖏᖦᖢᑎᒃ ᐃᑲᔪᖅᑕᐅᓚᐅᓐᖏᒃᑯᑦᑕ ᓄᓇᕗᑦ ᒐᕙᒪᒃᑯᑦ ᓄᕙᒡᔪᐊᕐᓂᓕᕆᔨᖏᑦ ᐊᒻᒪᓗ ᐅᖁᒪᐃᓐᓂᕐᓂᐊᖅᑎᓂᒃ 

ᑲᓇᑕᒥ. ᑕᒪᒃᑮᒃ ᖁᔭᓕᕙᒃᑲ ᐃᖅᑲᓇᐃᔭᖅᑎᖏᓪᓗ ᐃᑲᔪᖅᓱᐃᑦᑎᐊᖅᓯᒪᖕᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 005 - 6(2): ᑲᓇᑕᓕᒫᒥ ᑲᐱᔭᐅᓂᖅ ᖃᐅᔨᒪᔭᐅᕚᓪᓕᕈᑕᐅᓂᖓᓄᑦ ᐱᓇᓱᐊᕈᓯᖅ (ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᐅᖃᖅᑎᑦᓯᔨ, ᐄᐳᓪ 23ᒥ, 30ᒧᑦ 

ᓴᓇᑦᑕᐃᓕᐊᕈᓯᕆᔭᐅᓚᐅᖅᑐᖅ ᑲᓇᑕᒥ ᐊ’ᓂᐊᓕᕇᒃᑯᑕᐅᔪᑦ ᑲᐴᑎᑦ ᒥᒃᓵᓄᑦ ᖃᐅᔨᒪᔭᐅᕚᓪᓕᕈᑕᐅᓱᖅᑐᒥᒃ. ᑖᓐᓇ 

ᓴᓇᑦᑕᐃᓕᐊᕈᓯᖅ ᖃᐅᔨᒪᔭᐅᕚᓪᓕᕈᑕᐅᓱᕐᒪᑦ ᑕᒪᒃᑯᐊ ᑲᐴᑎᑦ ᖃᓄᖅ ᐊᑑᑎᖃᕐᔪᐊᖅᑕᕐᒪᖔᑕ ᐊᒻᒪ ᖃᓄᑎᒋ 

ᐊᓐᓇᒃᑐᐃᓱᐃᑐᕐᒪᖔᑕ ᐃᓄᖕᓂᒃ ᑲᐱᔭᐅᓯᒪᔪᓂᒃ. 

 

ᒫᓐᓇ ᐅᖃᖅᑎᑦᓯᔨ, ᐱᒻᒪᕆᐅᕗᖅ ᑕᒪᓐᓇ ᐃᓕᑕᕆᑦᓯᐊᕆᐊᖃᕋᑉᑎᒍᑦ ᓯᕗᓪᓕᖅᐹᒥᒃ ᑲᐴᑎᑦ ᐅᓗᕆᐊᓇᖅᑐᓂᒃ 

ᐃᓗᓕᖃᓐᖏᒻᒪᑕ ᐊᒻᒪᓗ ᖃᓄᐃᓐᖏᑦᓯᐊᖅᐹᓪᓕᕈᑕᐅᓱᕐᒪᑕ. ᐅᓗᕆᐊᓇᖅᑐᒧᑦ ᑎᑭᖁᓇᑕ ᐋᓐᓂᐊᕐᓂᐅᓱᖅᑐᑦ ᐊᔾᔨᒌᓐᖏᑦᑐᑦ 

ᐱᑉᓗᒋᑦ ᐃᓚᒋᔭᐅᑉᓗᓂᓗ ᑕᒪᓐᓇ ᓄᕙᖕᓇᕐᔪᐊᖅ 19. 

 

(ᑐᓵᔨᑎᒍᑦ) ᑖᓐᓇ ᓄᕙᒡᔪᐊᕐᓇᖅ 19 ᐊᓂᒍᖅᓯᒪᓐᖏᑦᑐᖅ ᓱᓕ ᐅᖁᒪᐃᓐᓂᕐᓂᐊᕐᓂᕐᒧᑦ ᒪᓕᒐᐃᑦ ᒪᓕᒋᐊᖃᓚᐅᖅᑐᑦ 

ᑲᑦᑐᖅᐸᓪᓕᐊᓕᖅᑎᓪᓗᒋᑦ ᓴᐳᒻᒥᐅᓯᖅᓯᒪᐃᓐᓇᖃᑦᑕᕆᐊᖃᖅᑐᒍᑦ ᐅᕙᑦᑎᓐᓂᒃ ᓇᒡᓕᒋᔭᑦᑎᓐᓂᒡᓗ. ᓘᒃᑖᖅ ᐹᑐᓴᓐ ᐅᖃᓚᐅᕐᒪᑦ 

ᑖᓐᓇ ᑲᐴᑦ ᓴᐳᒻᒥᐅᓯᖅᓯᒪᐅᑎᑦᑎᐊᕙᐅᓂᖅᐹᖅ.  

 

ᐊᑏ ᑲᐱᔭᐅᖃᑦᑕᕆᔅᓯ ᑕᒪᒃᑯᐊ ᓴᓐᖐᒃᑎᕙᓪᓕᐊᖃᑦᑕᕐᒪᑕ ᑲᐱᔭᐅᒃᑲᓐᓂᕆᐊᖃᕌᖓᔅᓯ ᑲᐱᔭᐅᒃᑲᓐᓂᖃᑦᑕᕐᓗᓯ. ᑕᓪᓕᒪᓂᒃ 

ᐊᕐᕌᒍᓖᑦ ᐃᓐᓇᐅᓂᖅᓴᓪᓗ ᑲᐱᔭᐅᔪᓐᓇᖅᑐᑦ. ᐊᕐᕌᒍᖏᑦ ᐊᓯᖏᓪᓗ ᐱᓪᓗᒋᑦ ᑖᒃᑯᐊ ᑲᐱᔭᐅᓐᓇᕐᓃᑦ ᒪᓕᒡᓗᒋᑦ ᒪᓕᒐᐃᑦ 

ᒪᓕᒃᑕᕗᑦ. 

 

18ᓂᒃ ᐊᕐᕌᒍᓖᑦ ᐃᓐᓇᐅᓂᖅᓴᓪᓗ ᒪᕐᕈᐊᖅᑎᖅᖢᑎᒃ ᑲᐱᔭᐅᓯᒪᔪᑦ ᐊᒻᒪᓗ ᑲᐱᔭᐅᒃᑲᓐᓂᖅᓯᒪᓪᓗᑎᒃ ᑕᖅᑭᑦ 4 ᓇᑉᐸᖓᓂᓪᓗ 

ᑲᐱᔭᐅᒃᑲᓐᓂᕈᓐᓇᖅᓯᔪᑦ. ᑕᒪᒃᑯᐊ ᑲᐱᔭᐅᔪᓐᓇᓐᖏᑦᑐᑦ ᐱᖓᓱᐊᖅᑕᕐᓗᑎᒃ ᑖᒃᑯᐊ ᑲᐱᔭᐅᔭᕆᐊᓖᑦ ᒪᑯᐊᓗ ᓱᕈᓰᑦ ᐊᕐᕌᒍᓖᑦ 

ᑕᓪᓕᒪᓂᒃ 11ᒧᑦ ᑲᐱᔭᐅᔪᓐᓇᖅᓯᓪᓗᑎᒃ.  

 

ᑲᐱᔭᐅᓯᒪᔪᖓ ᑲᐱᔭᐅᒃᑲᓐᓂᖅᓯᒪᓪᓗᖓᓗ ᐊᒻᒪᓗ ᐊᒥᓱᑦ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᑲᐱᔭᐅᓯᒪᓕᖅᑐᑦ. ᓯᕗᓪᓕᖅᐹᖅ 

ᑐᒡᓕᐊ ᐊᒻᒪᓗ ᐱᖓᔪᖓᑦ ᐊᑐᐃᓐᓇᕈᖅᑎᑕᐅᓯᒪᐃᓐᓇᖅᑐᑦ ᓄᓇᕗᒻᒥ. ᐋᓐᓂᐊᕕᖕᒧᑦ ᐅᖄᓚᓂᐊᖅᐳᑎᑦ ᐃᓂᒃᓴᓕᐅᕐᓗᑎᒃ 

ᐊᐱᖅᑯᑎᒃᓴᖃᕈᕕᓪᓘᓐᓃᑦ ᖃᔅᓯᐊᖅᑕᕐᓗᑎᒃ ᑲᐱᔭᐅᔭᕆᐊᖃᕐᒪᖔᖅᐱᑦ ᐊᐱᖅᑯᑎᒋᓗᒋᑦ. 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4 

 

 

ᓄᕙᒡᔪᐊᕐᓇᖅ ᑖᓐᓇ ᓵᓐᖓᓯᒪᓪᓗᑎᒃᑯᑦ ᑕᒪᓐᓇ ᐱᓇᓱᐊᕈᓰᑦ ᐃᖅᑲᐃᔾᔪᑎᒋᒃᑲᓐᓂᖅᐸᕗᑦ. ᐊᑏ, ᐅᖄᓚᖃᑦᑕᕆᑦ ᐋᓐᓂᐊᕕᖕᒧᑦ 

ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᐊᕋᕕᑦ ᐋᓐᓂᐊᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᒪᓕᒐᓕᐅᖅᑎ ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 006 - 6(2): ᐃᓕᓐᓂᐊᕐᓂᖅ ᑮᓇᐅᔭᖃᖅᑎᑕᐅᒃᑲᓐᓂᕐᓂᖓ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᕼᐊᓘᖅᐸᒃᑲ ᓄᓇᕗᒻᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑖᒃᑯᐊ ᑲᑐᔾᔨᓗᑕ 

ᐱᔭᒃᓴᖅᑖᖅᕆᓚᐅᖅᓯᒪᔭᕗᑦ ᓇᓗᓇᐃᖅᑕᐅᓚᐅᖅᓯᒪᕗᑦ ᐃᓕᓐᓂᐊᕐᓂᓕᕆᓂᕐᒧᑦ ᑮᓇᐅᔭᓕᖅᓯᒃᑲᓐᓂᕐᓗᑕ 

ᓯᕗᓪᓕᐅᔾᔭᐅᓯᒪᓗᓂᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖃᑎᒌᑦᑎᐊᕐᓂᖅ ᑲᑐᔾᔨᖃᑎᒌᖕᓂᕐᓗ ᑐᓐᖓᕕᒋᓗᒍ. 

 

ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐱᕚᓪᓕᐅᑎᓪᓚᕆᐅᓯᒪᖕᒪᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ ᐊᒻᒪᓗ ᑕᐃᒃᑯᓄᖓ 

ᐊᒃᑯᖅᑕᐅᓂᐊᖅᑐᓄᑦ ᐃᑲᔪᖅᓱᖅᑐᓄᑦ. ᒫᓐᓇᕈᓘᓚᐅᖅᑐᖅ ᓄᓇᕗᒻᒥ ᐃᓕᓴᐃᔨᒃᓴᕆᐅᖅᓴᕐᓂᕐᒧᑦ ᐃᓕᓐᓂᐊᕈᑏᑦ 

ᓴᖅᑭᑕᐅᒃᑲᓐᓂᓚᐅᖅᑐᑦ ᑐᓐᖓᕕᒋᓪᓗᑎᒃᑯᑦ ᐃᓄᐃᑦ ᐅᖃᐅᓯᖏᑦ ᐱᖅᑯᓯᖏᓪᓗ. ᐃᑲᔪᖅᑕᐅᖃᓪᓗᒋᑦ ᑭᒡᒐᖅᑐᖅᑐᑦ ᒐᕙᒪᒃᑯᓐᓂᒃ 

ᒥᒧᐊᕆᐅᓪ ᓯᓚᑦᑐᖅᓴᕐᕕᒡᔪᐊᕐᒥ ᓂᐅᕙᐅᓐᓛᓐ ᐊᒻᒪᓗ ᓄᓇᕗᑦ ᑐᓐᖓᕕᒃᑯᖅ ᑎᒥᖓᓂ. ᐅᓇ ᑐᕌᒐᕆᔭᐅᓗᐊᖅᑐᖅ 

ᐱᓕᕆᐊᖑᔪᒥᒃ ᐊᓂᒍᐃᖃᑦᑕᖁᔨᓪᓗᑎᒃ ᐅᓄᕐᓂᖅᓴᓂᒃ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐃᓕᓴᐃᔨᓂᒃ ᓄᓇᕗᑦ 

ᐃᓕᓐᓂᐊᖅᑐᓕᕆᕝᕕᖓᓂᒃ ᐱᓕᕆᓂᐊᖅᑐᓂᒃ. 

 

ᐱᒋᐊᖅᑎᑕᐅᒃᑲᓐᓂᖅᑐᑦ ᑖᔅᓱᒥᖓ ᐱᓕᕆᐊᒃᓴᒥᒃ, ᓯᓚᑖᓂᓐᖔᖅᑐᓂᒃ ᑮᓇᐅᔭᑦ ᐃᓚᒋᐊᖅᓯᔪᓐᓇᖅᓯᓚᐅᕆᕗᑦ ᓄᓇᓕᖕᓂ 

ᐅᓄᕐᓂᖅᓴᓂᒃ ᐱᓕᕆᑎᑦᑎᔪᓐᓇᖅᓯᓪᓗᑎᒃ ᑕᐃᒪᓐᖓᓂᓕᒫᖅ.   

 

ᐃᓚᒋᔭᐅᔪᓄᑦ, ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᓯᑎᐱᕆ 2022-ᒥ ᐱᒋᐊᕐᓗᓂ, ᐊᕐᕌᒍᒥ ᓯᕗᓪᓕᕐᒥ ᐱᒋᐊᖅᑎᑕᐅᒃᑲᓐᓂᖅᐸᑦ 

ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ ᐅᑯᓇᓂ ᓄᓇᓕᖕᓂ ᐃᓕᓐᓂᐊᒐᒃᓴᐅᓕᕐᓂᐊᕆᕗᖅ: 

 

• ᐃᒃᐱᐊᕐᔪᒃ, ᐃᒡᓗᓕᒑᕐᔪᒃ, ᑭᓐᖓᐃᑦ, ᖁᕐᓗᖅᑐᖅ, ᑰᒑᕈᒃ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᓴᓂᕋᔭᒃ, ᑕᓗᕐᔪᐊᖅ ᐊᒻᒪᓗ 

ᑎᑭᕋᕐᔪᐊᖅ; 

• ᑖᒃᑯᐊ ᓄᓇᓖᑦ ᑲᔪᓯᑎᑕᐅᔪᑦ ᐃᓚᒋᐊᕈᑕᐅᕗᑦ ᐅᑯᓄᖓ ᓄᓇᓕᖕᓄᑦ ᐊᕐᕌᒍᓂᒃ ᒪᕐᕉᖕᓂᒃ ᐃᓕᓐᓂᐊᖅᑎᑦᑎᓕᖅᑐᓄᑦ 

ᐅᖓᑖᓄᓪᓗ;  

• ᐊᕐᕕᐊᑦ, ᖃᒪᓂ'ᑐᐊᖅ, ᐃᖃᓗᒃᑑᑦᑎᐊᖅ, ᓴᓪᓕᖅ, ᐅᖅᓱᖅᑑᖅ, ᐃᒡᓗᓕᒃ, ᐃᖃᓗᐃᑦ, ᓇᐅᔮᑦ, ᐸᓐᓂᖅᑑᖅ ᑲᖏᖅᖠᓂᕐᓗ.  

 

ᐅᖃᖅᑎᑦᑎᔩ, ᑖᒃᑯᐊ ᐱᕙᓪᓕᐊᑎᑕᐅᔪᑦ ᐅᔾᔨᕐᓇᑦᑎᐊᖅᐳᑦ, ᐱᒻᒪᕆᐅᓪᓗᓂᓗ ᐊᖏᕈᑕᐅᓯᒪᔪᑦ ᐃᑲᔫᑕᐅᔪᓪᓗ 

ᓯᓚᑖᓂᓐᖔᖅᑐᓂᒃ ᑮᓇᐅᔭᖃᖅᑎᑦᑎᔪᑦ ᐃᓕᓴᕆᔭᐅᓗᑎᒃ. ᐃᓕᓴᕆᔪᒪᓗᐊᕐᒥᔭᒃᑲ ᓄᓇᕗᑦ ᐊᑐᓕᖅᑎᑕᐅᓂᖓᓄᑦ ᑲᑎᒪᔨᖏᑦ, 

ᐊᒻᒪᓗ ᐱᓕᕆᖃᑎᒌᒃᑐᑦ ᐅᖃᖃᑎᒌᒃᑎᖏᑦ ᐃᓕᓐᓂᐊᕐᓂᕐᒧᑦ ᐅᖃᐅᓯᓕᕆᓂᕐᒧᓪᓗ. ᖁᐊᓇ ᐱᓕᕆᖃᑎᒋᔭᓕᒫᕗᑦ ᐃᑲᔪᖅᑐᐃᔪᑦ 

ᐃᓕᓐᓂᐊᕐᓂᕐᒥᒃ ᓄᓇᕘᒥ, ᐅᕙᑦᑎᓐᓄᑦ ᐃᑲᔫᑕᐅᓕᖅᖢᓂ ᑐᓐᖓᕕᒃᓴᑦᑎᐊᕙᖕᒥᒃ ᐋᖅᑭᒃᓱᐃᓪᓗᑕ ᓄᓇᕗᒻᒥᐅᓄᑦ. ᖁᐊᓇ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

(ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ.  

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑎᔪᒪᓪᓗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᓕᐅᕐᕕᒃᓴᐅᓕᕐᒥᔪᑦ ᐊᕐᕌᒍᑕᒫᖅ 

ᐊᑐᖅᑕᐅᖃᑦᑕᖅᑐᖅ ᑯᐊᐳᕇᓴᒃᑯᑦ ᓚᐅᕋ ᐅᓪᓗᕆᐊᒃ ᒍᓘᑎᐊᐃ ᐃᓕᓐᓂᐊᕈᑎᒃᓴᒧᑦ ᑮᓇᐅᔭᑦ. ᑕᓐᓇ ᑮᓇᐅᔭᖅ ᐃᑲᔫᓯᐊᖅ 

ᐃᑲᔫᑎᕗᖅ ᐃᑲᔪᖅᑐᐃᓂᒃᑯᑦ ᐱᐅᔪᒥᓇᖅᑑᓪᓗᓂ ᓄᓇᕗᒻᒥᑦ ᐃᓕᓐᓂᐊᖅᑎᓄᑦ ᐊᑎᓕᐅᖅᑕᐅᓯᒪᔪᓄᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᓄᑦ.  

 

ᐅᓇ $5,000 ᐃᓕᓐᓂᐊᕈᑎ ᐃᖅᑲᐅᒪᔾᔪᑕᐅᕗᖅ ᓘᕋ ᐅᓪᓗᕆᐊᖅ ᒐᐅᑎᐅ, ᐃᔾᔪᐊᕈᒥᓇᖅᑐᖅ ᐃᒃᐱᒋᔭᐅᑦᑎᐊᖅᖢᓂᓗ 

ᓄᓇᓕᖕᓂ ᓯᕗᓕᖅᑎᐅᓪᓗᓂ. ᒐᐅᑎᐅ ᐊᑑᑎᖃᒻᒪᕆᓚᐅᖅᑐᖅ ᐋᖅᑭᒃᓱᐃᑎᓪᓗᒋᑦ ᓄᓇᕗᑦ ᓇᖕᒥᓂᖅ ᐆᒻᒪᖅᑯᑎᓕᐅᕆᓂᕐᒥᒃ.   

 

ᐅᖃᖅᑎᑦᑎᔨ, ᐃᓕᓐᓂᐊᕈᑎᒃᑯᑦ ᐅᕘᓇ, $5,000 ᑐᓐᓂᖅᑯᑕᐅᓂᐊᕐᑐᖅ ᓄᓇᕘᑉ ᐃᓕᓐᓂᐊᑦᑎᐊᓛᖓᓄ ᒪᓕᒡᓗᑎᒃ 

ᓯᕗᓕᖅᑎᐅᔪᓐᓇᕐᓂᖓᓂᒃ, ᐊᖏᖅᓯᒪᓂᖓᓂᒃ ᓄᓇᓕᖕᓄᑦ, ᐃᖅᑲᓇᐃᔮᕆᔪᒪᔭᒥᓂᒃ ᑐᕌᒐᖓᓂᒃ ᐃᓕᓐᓂᐊᖅᓯᒪᔭᖏᓪᓗ.  

ᓄᓇᕗᒻᒥᐅᓕᒫᑦ ᐃᓕᓐᓂᐊᕆᐊᕐᓯᒪᔪᑦ ᑲᔪᖏᖅᓱᖅᑕᐅᕗᑦ ᑐᒃᓯᕋᖁᔭᐅᓪᓗᑎᒃ ᔫᓂ 30, 2022-ᖑᕋᓱᖕᓂᖓᓂᒃ. ᑐᒃᓯᕋᐅᑏᑦ 

ᑕᑕᑎᕆᐊᓖᑦ ᑐᓴᖅᑎᑦᓯᔾᔪᑏᓪᓗ ᓇᓂᔭᐅᔪᓐᓇᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐃᑭᐊᖅᑭᕕᖓᓂᒃ 

ᖃᐅᔨᒃᑲᐃᓗᑎᒡᓘᓐᓃᑦ ᑎᒥᖁᑖ ᐱᔨᑦᓯᕋᖅᑕᐅᕙᒃᑐᓄᑦ ᐱᓕᕆᕝᕕᖓᓄᑦ.  

 

ᐅᖃᖅᑎᑦᓯᔩ, ᐃᓕᓐᓂᐊᖅᑏᑦ ᐱᓇᓱᐊᖃᑦᑕᓪᓚᕆᒃᑐᑦ ᐱᔭᕇᕋᓱᐊᖅᓱᑎᒃ ᐃᓕᓐᓂᐊᖅᑕᒥᓂᒃ ᐱᓇᓱᐊᖅᑕᖏᓐᓂᒡᓗ 

ᑐᕌᒐᕆᔭᖏᓐᓂᒃ ᐱᒃᑯᒋᔭᐅᔭᕆᐊᖃᖅᑐᖅ ᐃᑲᔪᖅᑐᖅᑕᐅᓗᑎᒡᓗ. ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᔪᐃᑦ ᑐᒃᓯᕋᖃᑦᑕᖅᑐᑦ, 

ᐃᓕᑉᐸᓪᓕᐊᓪᓗᑕᓗ ᐃᑲᔫᑎᐅᔪᓂᒃ ᒪᒃᑯᒃᑐᖁᑎᕗᑦ ᓄᓇᕗᒻᒥᑦ, ᖁᕕᐊᓇᒻᒪᕆᒃᑐᖅ ᐱᔪᒥᓇᖅᖢᓂᓗ ᓯᕗᓂᑦᑎᓐᓄᑦ.   

ᒪᓕᒐᓕᐅᖅᑎᑦ ᒪᓕᒐᓕᐅᕐᕕᖕᒥ ᐃᓚᐅᖁᕙᒃᑲ ᑐᓴᖅᑎᑦᑎᑲᑕᒡᓗᑎᒃ ᐃᓕᓐᓂᐊᕆᐊᖅᓯᒪᔪᓄᑦ ᓄᓇᓕᓕᒫᖁᑎᑦᑎᓐᓂᒃ. 

ᑲᔪᖏᖅᓱᕐᓚᕗᑦ ᐃᓕᓐᓂᐊᖅᑕᖏᓐᓂᒃ, ᖃᐅᔨᒪᑎᓪᓗᑎᒍᓪᓗ ᓘᕋ ᐅᓪᓗᕆᐊᖅ ᒐᐅᑎᐅ ᐃᓕᓐᓂᐊᕆᐊᕈᓯᐊᕐᒥᒃ ᓇᒧᓪᓗ 

ᑐᒃᓯᕋᕈᓐᓇᖕᒪᖔᖏᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕘᒻᒥᐅᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᓄᑖᓂᒃ ᑮᓇᐅᔭᓂᒃ ᒪᒃᑯᒃᑐᓄᑦ 

ᐱᓕᒻᒪᒃᓴᖅᑎᑕᐅᓂᐊᖅᑐᓄᑦ ᐱᓕᕆᐊᖑᔪᒪᔪᓄᑦ ᕿᑎᕐᒥᐅᓂ. ᑮᓇᐅᔭᖃᖅᑎᑕᐅᓪᓗᑎᒃ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔮᓂᒃ 

ᐱᕚᓪᓕᖅᑎᑦᑎᔨᓄᑦ ᐊᑐᖅᖢᒍ ᑎᑭᑕᐅᓇᓱᒃᑐᑦ ᐃᖅᑲᓇᐃᔮᖃᕈᓐᓇᖅᑐᑦ ᐱᓕᕆᐊᖏᓐᓂᒃ, ᑮᓇᐅᔭᑦ ᑐᕌᖅᑎᑕᐅᓛᖅᑐᑦ 

ᑎᑎᕋᐅᔭᖅᓯᒪᔪᖅ ᐃᖣᕋᕐᒧᑦ ᓂᐱᐅᓯᖅᓱᐃᕕᖕᒧᓪᓗ ᐱᓕᕆᐊᕐᒧᑦ ᐃᖃᓗᒃᑑᑦᑎᐊᒥ.  

 

ᓂᐱᐅᓯᖅᓱᐃᓂᕐᒧᑦ ᐱᓕᕆᐊᖅ ᐊᐅᓚᑕᐅᓯᒪᔪᖅ 2018-ᒥ ᐱᒋᐊᖅᑕᐅᓚᐅᖅᓯᒪᓪᓗᓂ ᐱᕙᒌᔭᕈᑕᐅᓪᓗᓂ ᐊᑦᑕᕐᓇᖅᑐᒦᑦᑐᓄᑦ 

ᒪᒃᑯᒃᑐᓄᑦ ᐃᓕᓐᓂᐊᖃᑕᐅᔪᓐᓇᖅᓯᓗᑎᒃ ᓂᐱᐅᓯᖅᓱᐃᓂᕐᒥᒃ. ᐱᒋᐊᖅᑕᐅᓚᐅᖅᑑᒐᓗᐊᖅ ᑲᑐᔾᔨᖃᑎᒌᒍᑕᐅᓪᓗᓂ 

ᕼᐋᒻᒪᓚᒃᑯᓐᓂ, ᐸᓖᓯᒃᑯᓐᓂ, ᒪᓕᒐᓕᕆᔨᒃᑯᓐᓂ, ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐃᓄᓕᕆᔨᒃᑯᑦ ᐃᓚᐅᓯᒪᓕᖅᑐᑦ 

ᐱᓕᕆᔨᐅᖃᑕᐅᓕᖅᖢᑎᒃ. ᐃᑲᔪᖅᖢᑎᒃ $369,137-ᓂᒃ, ᐃᓄᓕᕆᔨᒃᑯᑦ ᐃᑲᔪᕐᓂᐊᖅᑐᑦ ᐊᔪᕈᓐᓃᖅᑎᑦᑎᓗᑎᒃ ᐱᓕᕆᐊᕐᒥᒃ 

ᐃᓕᓐᓂᐊᖅᑎᑦᑎᕙᓪᓕᐊᓂᐊᖅᖢᑎᒃ ᑲᓇᑕᒥ ᓂᐱᐅᓯᖅᓱᐃᓂᕐᒥᒃ ᐃᓕᑕᕆᔭᐅᔾᔪᑎᑖᕐᓇᖅᑐᒥᒃ ᐃᓚᐅᔪᑦ 

ᐱᓕᕆᖃᑕᐅᔪᓐᓇᖁᓪᓗᒋᑦ, ᑭᖑᓂᐊᒍᓪᓗ, ᐊᓯᓕᒫᖏᑦ ᓄᓇᕗᒥᐅᑦ.  

 

ᓄᓇᕗᒻᒥ ᐊᐅᓚᔪᓐᓇᐅᑎᑦ ᐱᕈᖅᐸᓪᓕᐊᖏᓐᓇᖅᑎᓪᓗᒋᑦ ᑐᒃᓯᕋᐅᑕᐅᕐᔪᐊᖅᓯᒪᖕᒪᑦ ᐊᔪᓐᖏᑦᑐᓂᒃ ᓴᓇᔨᕈᕆᐅᖅᓴᓗᑎᒃ 

ᐃᖅᑲᓇᐃᔭᖅᑎᒃᓴᓂᒃ. ᓂᐱᐅᓯᖅᓱᐃᓂᕐᒧᑦ ᐱᓕᕆᐊᖅ ᑎᑎᕋᐅᔭᖅᓯᒪᔪᖅ ᐃᖣᕋᕐᒥᒃ ᑖᒃᑯᓂᖓ ᑐᒃᓯᕋᐅᑕᐅᔪᓂᒃ ᐱᓕᕆᑎᑦᑎᕗᑦ 

ᒪᒃᑯᒃᑐᓂᒃ ᐅᑭᐅᓕᖕᓂᒃ 17-ᒥ 30-ᒧᑦ ᓂᐱᐅᓯᖅᓱᐃᔪᓐᓇᖅᓯᓗᑎᒃ ᑲᔪᖏᖅᓴᖅᑕᐅᓂᒃᑯᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᒃᑯᑦ, 

ᐊᒻᒪ ᐃᖅᑲᓇᐃᔭᕐᕕᖕᒥ ᖃᐅᔨᖃᑦᑕᖅᓯᒪᔭᖏᑦᑎᒍᑦ.  

 

ᐊᓂᒍᐃᔪᑦ ᑖᒃᑯᓇᓂ ᐃᓕᓐᓂᐊᖅᑕᐅᔪᒃᓴᓂᒃ ᐃᓕᓐᓂᐊᕌᓂᓲᖑᕗᑦ ᐊᔾᔨᒌᓐᖏᑦᑐᓂᒃ ᐊᔪᕈᓐᓃᖅᖢᑎᒃ ᐱᓕᕆᔪᓐᓇᖅᓯᓪᓗᑎᒡᓗ 

ᐊᔾᔨᒌᓐᖏᑦᑐᓂᒃ ᓴᓇᕝᕕᐊᓗᖕᓂᒃ ᒪᑯᓂᖓᓗ, ᑭᓱᓕᐅᕐᕕᖕᓂᒃ, ᐅᔭᕋᖕᓂᐊᕐᕕᖕᓂᒃ, ᐅᒥᐊᕐᔪᐊᓕᐅᖅᑐᓂᒃ, ᐃᒡᓗᓕᐅᖅᑐᓂᒃ, ᐊᒻᒪ 

ᓄᓇᓯᐅᑎᓕᐅᖅᑐᓂᒃ. ᐃᒻᒪᖄ ᐱᒻᒪᕆᐅᓂᖅᐹᖑᔪᒃᓴᐅᔪᖅ, ᐃᓕᓐᓂᐊᖃᑕᐅᔪᓕᒫᑦ ᐅᖃᓲᖑᖕᒪᑕ ᐃᓅᓯᖏᑦ ᐊᒻᒪ ᐃᓱᒪᒥᒍᑦ 

ᖃᓄᐃᓐᖏᑦᑎᐊᕈᓯᖏᑦ ᐱᐅᓯᕚᓪᓕᖅᓯᒪᓂᖏᓐᓂᒃ ᑖᒃᑯᐊ ᐱᓕᕆᐊᖑᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᓐᓄᑦ ᑲᑎᒪᔾᔪᑎᒃᓴᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 6(2): ᐃᓱᒪᒋᔭᖏᑦ ᐱᓕᕆᐊᒃᓴᖏᓐᓂᒃ ᐊᒻᒪᓗ ᑲᒪᒋᔭᕆᐊᓕᖏᓐᓂᒃ (ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᕈᒪᓪᓗᒋᑦ ᐃᖃᓗᖕᒥᐅᑦ ᐊᒻᒪᓗ ᓄᓇᕗᒻᒥᐅᑕᑦ ᐊᒻᒪᑦᑕᐅᖅ ᓯᕗᓪᓕᖅᐹᒥᒃ 

ᐳᓛᕆᐊᖅᑐᓅᓪᓚᕆᑕᐃᓐᓇᖅᑐᒥᒃ ᐊᒻᒪ ᖁᔭᓐᓇᒦᕈᒪᓪᓗᑎᓪᓗ ᐅᖃᖅᑏ ᐃᖅᑲᐃᑎᑦᑎᖅᑲᐅᒐᕕᑦ 

ᐱᒃᑯᒍᓱᖃᑎᒌᑦᑎᐊᕆᐊᖃᕐᓂᑦᑎᓐᓂᒃ ᐱᒃᑯᒋᔭᖃᑦᑎᐊᕐᓗᑕᓗ ᒪᓕᒐᓕᐅᕐᕕᖕᒥ ᐅᐱᒍᓱᒋᐊᖃᕐᓂᑦᑎᓐᓂᒡᓗ 

ᑕᕝᕙᓃᖃᑕᐅᔪᓐᓇᕋᑦᑕ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᑕᕆᔪᒪᓪᓗᒋᑦ ᐱᓕᕆᐊᒃᓴᕆᕙᒃᑕᖏᑦ ᑕᕝᕙᓂ ᒪᓕᒐᓕᐅᖅᑎᐅᔪᑎᒍᑦ.  

 

ᐅᖃᖅᑏ, ᖁᓚᓐᖏᓚᖓ ᒪᓕᒐᓕᐅᖅᑎᓕᒫᑦ ᐊᖏᖃᑎᖃᕐᓂᐊᖅᑐᒃᓴᐅᕗᑦ ᐅᖃᕈᒪ, ᒪᒥᐊᓇᖅ, ᖁᓚᓐᖏᓚᖓ 

ᐊᖏᖃᑎᒋᔭᐅᓂᐊᕋᒪ ᒪᓕᒐᓕᐅᖅᑎᐅᖃᑎᓐᓄᑦ ᓂᕈᐊᖅᑕᐅᓯᒪᖕᒪᑦ ᒪᓕᒐᓕᐅᕐᕕᖕᒥ ᐱᒃᑯᓇᓪᓚᕆᖕᒪᑦ. ᓇᓂᑐᐃᓐᓇᖅ 

ᐃᒃᓯᕚᕋᓗᐊᕈᑦᑕ ᑕᕝᕙᓂ ᐃᒡᓗᒥ ᐊᒥᓱᓂᒃ ᑲᑐᔾᔨᖃᑎᒌᖕᓂᒃᑯᑦ ᐱᓕᕆᔪᓐᓇᖅᐳᒍᑦ. ᐊᕐᕌᒍᑦ ᑕᓪᓕᒪᐅᓕᖅᑐᓄᑦ 

ᐅᐱᒍᓱᓪᓚᕆᒃᓯᒪᕗᖓ ᖁᕕᐊᒋᓯᒪᓪᓗᒍᓗ ᐃᑲᔪᖅᑐᖃᑕᐅᒋᐊᒃᓴᖅ ᓄᓇᕗᑦ ᐱᕙᓪᓕᐊᓂᖓᓂᒃ ᖃᓄᐃᓐᖏᑦᑎᐊᕐᓂᖓᓂᒡᓗ.  

 

ᐅᖃᖅᑏ, ᖁᓚᓐᖏᓚᖓᓗ ᒪᓕᒐᓕᐅᖅᑎᓕᒫᓪᓗ ᐊᖏᖃᑎᖃᕐᓂᐊᖅᑐᒃᓴᐅᕗᑦ ᐅᖃᕈᒪ ᓱᓕ ᐱᓕᕆᐊᒃᓴᖃᓪᓚᕆᒃᑲᑦᑕ ᓱᓕ. ᓯᕗᒧᑦ 

ᑐᑯᓐᓇᖅᖢᖓ ᐅᖃᕈᓐᓇᖅᐳᖓ ᒪᓕᒐᓕᐅᖅᑎᐅᖃᑎᒃᑲᓄᓪᓗ ᐊᒻᒪ ᓂᕈᐊᖅᑎᖁᑎᒋᔭᓐᓄᑦ ᐱᔪᓐᓇᕐᓂᓕᒫᓐᓂᒃ 

ᐱᓕᕆᔅᓴᐃᓐᓇᕐᓂᐊᕋᒪ ᓄᓇᕗᑦ ᐱᓪᓗᒍ.  

 

ᐅᖃᖅᑏ, ᐊᑖᑕᐅᓪᓗᓂ ᓄᑕᖅᑲᓂᒃ ᐃᖅᑲᐅᒪᑦᑎᐊᕋᓱᒃᐳᖓ ᐃᓱᒪᓕᐅᖅᐸᖕᓂᕗᑦ ᑕᕝᕙᓂ ᐃᒡᓗᒥ ᐊᒃᑐᐃᓂᖃᓚᖓᖕᒪᑕ 

ᓯᕗᓂᒃᓴᖏᓐᓂᒃ ᐊᒻᒪ ᓯᕗᓂᒃᓴᖏᑕ ᕿᑐᕐᖓᖏᑕ, ᐅᖃᖅᑎᑦᑎᔩ, ᕿᑐᕐᖓᓕᒫᑉᑕ.   

 

ᐅᖃᖅᑏ, ᐅᓪᓗᒥ ᐱᒋᐊᕈᑎᐅᖕᒪᑦ ᐅᐱᕐᖔᖅ ᐃᒃᓯᕙᓂᕆᔭᕗᑦ ᐃᓱᒪᒃᓴᖅᓯᐅᕐᓂᐊᖅᑐᑕ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᒃ 

ᐊᑐᖅᑐᐊᕈᒪᔭᖏᓐᓂᓪᓗ. ᒪᓕᒐᓕᐅᖅᑎᐅᓪᓗᑕ ᒪᕐᕉᒃ ᑖᒃᑯᐊ ᑮᓇᐅᔭᖃᕐᕕᒋᓪᓗᐊᑕᖅᐸᒃᑕᕗᑦ ᐃᓱᒪᒋᔭᐅᒋᐊᖃᕐᓂᐊᕐᒪᑕ 

ᐊᑐᓕᖁᔭᐅᔪᓄᑦ ᑮᓇᐅᔭᖅᑐᕈᑕᐅᒍᒪᔪᓄᑦ. ᐹᑎᖃᓐᖏᑦᑐᒥᒃ ᐊᖏᖃᑎᒌᖕᓂᒃᑯᑦ ᒐᕙᒪᐅᓂᖃᖅᑎᓪᓗᑕ ᒪᓕᒐᓕᐅᖅᑎᓕᒫᑦ 

ᐱᓕᕆᔪᒃᓴᐅᖃᑎᒌᒃᐳᑦ. ᓂᕆᐅᑦᑎᐊᖅᐳᖓᓗ ᐱᓕᕆᑦᑎᐊᖃᑕᐅᓂᐊᕋᒪ ᒪᓕᒐᓕᐅᖅᑎᐅᖃᑎᓐᓄᑦ.  

 

ᐅᖃᖅᑏ, ᐱᒋᐊᕐᓂᖓᓂᒃ ᐱᕕᑭᒃᑲᒪ ᐊᖏᖅᑕᐅᔪᒪᓪᓗᖓ ᑲᔪᓯᒃᑲᓐᓂᕈᓐᓇᖁᓪᓗᖓ ᐱᔭᕇᑦᓯᐊᕐᓂᐊᕋᒪ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ ᑲᔪᓯᖁᓪᓗᒍ ᐱᔭᕇᖅᓯᓂᐊᕐᒪᑦ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐸ? 

ᐱᑕᖃᓐᖏᒻᒪᑦ ᑲᔪᓯᑐᐃᓐᓇᕆᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. 

 

ᐅᖃᖅᑏ, ᐱᒋᐊᕐᓂᖓᓂ ᒪᓕᒐᓕᐅᕐᕕᐅᑉ ᐋᖅᑮᔪᒐᑦᑕ ᑐᕌᒐᒻᒪᕆᐅᔪᓂᒃ. ᐱᒻᒪᕆᐅᕗᓪᓗ ᐅᕙᒍᑦ ᐅᖃᖃᑎᒌᑦᑎᐊᖁᓪᓗᑕ 

ᑐᕌᒐᕗᑦ ᐊᖑᒪᓂᐊᕋᑉᑎᒍᑦ.  

 

ᐅᖃᖅᑏ, ᐃᓕᑕᕆᔪᒪᒋᓪᓗᒍᓗ ᒐᕙᒪᕗᑦ ᐊᒃᓱᕈᖅᓯᒪᖕᒪᑕ ᐊᖏᖃᑎᒌᑦᑎᐊᕐᓂᖃᖅᑐᒥᒃ ᒐᕙᒪᐅᔪᓐᓇᖁᓪᓗᒋᑦ ᑖᒃᑯᐊ 

ᓄᓇᑖᕈᑎᒧᑦ ᐊᖏᕈᑎᓕᐅᖅᓯᒪᔪᑦ ᑕᐃᒪᐃᒐᓱᓚᐅᖅᓯᒪᖕᒪᑕ. ᑕᒪᓐᓇ ᓴᖅᑭᓪᓚᕆᓚᐅᖅᑐᖅ ᑲᑎᒪᔨᓕᒫᑦ ᑲᑎᒪᖃᑎᒌᑦᑎᓪᓗᒋᑦ 

ᐋᖅᑮᑎᓪᓗᑕ ᑲᑐᔾᔨᖃᑎᒌᑦᑕ.  

 

ᐅᖃᖅᑏ, ᐱᓕᕆᔭᕆᐊᖃᕋᑉᑕ ᒪᓕᒐᓕᐅᕐᕕᖕᒥ ᑕᒪᓐᓇ ᓯᕗᒧᒍᓐᓇᖁᓪᓗᒍ ᐊᒻᒪᓗ ᑲᔪᓰᓐᓇᖁᓪᓗᑕ ᑲᑎᒪᔨᕋᓛᓂᒃ ᐱᓕᕆᐊᒃᓴᕗᑦ. 

ᐱᓕᕆᖃᑎᒋᓗᒋᑦ ᒐᕙᒪᐅᔪᑦ ᑕᒪᒃᑯᐊ ᓴᖅᑭᐸᓪᓕᐊᖁᓪᓗᒋᑦ ᐱᒍᒪᔭᕗᑦ ᑭᓐᖑᖅᑕᕗᑦ ᐊᕐᕌᒍᓂᒃ ᐊᒡᒋᖅᑐᓂᒃ.  



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7 

 

 

 

ᐅᖃᖅᑏ, ᑲᔪᓰᓐᓇᕐᓂᐊᖅᐳᖓ ᐱᒃᑯᒋᔭᖃᐃᓐᓇᕐᓗᖓ ᒪᓕᒐᓕᐅᕐᕕᖕᒥ ᐱᔪᓐᓇᕐᓂᖅᐹᕋᓗ ᐊᑐᕐᓗᒍ ᐱᓕᕆᑦᓯᐊᕈᓐᓇᖁᓪᓗᖓ 

ᑭᒡᒐᖅᑐᖅᑕᓐᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 012 - 6(2): ᐅᐱᒋᔭᐅᓂᖏᑦ ᐱᕈᕐᕕᒃ ᐃᓕᓐᓂᐊᕐᕕᒻᒥ ᐱᔭᕇᖅᓯᓚᐅᖅᑐᑦ ᐊᒻᒪᓗ ᓯᕗᓕᖅᑎᖏᑦ 

(ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᖁᕕᐊᓱᒃᐳᖓ ᓇᖏᖅᓯᓪᓗᖓ ᐱᕈᕐᕕᒃ ᐃᓕᓐᓂᐊᕐᕕᖕᒥ 

ᐱᔭᕇᖅᓯᓚᐅᖅᑐᑦ ᒥᑦᑎᑕᒪᓕᖕᒥ ᑕᒫᓂ 2022-ᒥ ᐃᓕᓴᕆᔪᒪᓪᓗᒋᑦ.  

  

ᐅᖃᖅᑏ, ᑖᒃᑯᐊ ᓱᕈᓰᑦ ᐱᒋᐊᕈᑎᖃᑦᑎᐊᖅᐳᑦ ᐃᓕᓐᓂᐊᕈᑎᒥᓂᒃ ᐃᓅᓯᓕᒫᕐᒥᓂᒃ ᑐᕌᖓᓂᐊᖅᑕᒥᓄᑦ. ᑖᒃᑯᐊ ᐊᕐᕌᒎᔪᒥ ᐅᑯᐊ 

ᓱᕈᓰᑦ ᐱᔭᕇᖅᓯᓚᐅᖅᑐᑦ:  

 

ᐲᑕᓴᓐ ᐃᓄᒍ,  

ᓇᕚᓇ ᐃᓄᐊᕋᖅ,  

ᑎᐅᕆᒃ ᑲᓪᓗᒃ, 

ᐅᓖᐱᑲ ᕿᓕᖅᑕᓪᓗᒃ,  

ᐸᐅᓗᓯ ᕿᓕᖅᑎ,  

ᐊᓖᓯᐊ ᖁᒪᖔᐱᒃ,  

ᕼᐃᓗᕆ ᓕᓕ ᒪᐃᒃ,  

ᑰᓪᑕᓐ ᓄᑕᕋᖅ,  

ᔪᐃᓯ ᐋᓕᔅ ᖃᓐᖑᖅ,  

ᔮᓇᑕᓐ ᕿᑦᓱᐊᓕᒃ, ᐊᒻᒪ  

ᒪᐃᔭ ᓲᓄ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᐱᒍᓱᓪᓚᕆᒃᐳᖓ ᐅᓪᓗᒥ ᐅᖃᐅᑎᔭᕆᐊᒃᓴᕕᑦ ᒪᓕᒐᓕᐅᖅᑎᐅᖃᑎᓕᒫᒃᑲᓗ ᒫᓐᓇᓵᒃᑯᑦ 

ᐃᓕᑕᕆᔭᐅᕋᑖᓚᐅᕐᓂᖏᓐᓂᒃ ᑲᓇᑕᒥ ᐱᕈᕐᕕᒃ ᐃᓕᓐᓂᐊᖅᑎᐅᓐᖏᓱᖓᖅᑐᓄᑦ ᐱᓕᕆᐊᖑᕙᑦᑐᖅ.  

 

ᐅᖃᖅᑏ, ᐊᐃᐳᕈᒥ ᑐᓂᔭᐅᓚᐅᖅᑐᑦ ᒐᕙᒪᐅᑉ ᑐᓂᔾᔪᓯᐊᕆᕙᑦᑕᖓᓂᒃ ᐅᖃᖅᑕᐅᓪᓗᓂᓗ. ᑕᒪᓐᓇ ᐅᖃᖅᓱᒍ 

ᐃᓕᑕᕆᔭᐅᓂᖓ ᒥᑦᑎᒪᑕᓕᒻᒥ ᐱᕈᕐᕕᒃ ᐸᐃᕆᕕᒃ ᐃᓕᑕᕆᔭᐅᓯᒪᓕᕐᒪᑦ ᑐᓂᔭᐅᓯᒪᓕᕐᒪᑦ ᑯᐃᓐ ᑭᒡᒐᑐᖅᑎᖓᓂᒃ 

ᐊᔾᔨᐅᓐᖏᑦᑐᒥᒃ ᑐᓂᔾᔪᓯᐊᒥᒃ ᐊᒻᒪᓗ ᐃᓄᐃᑦ ᖃᐅᔨᒪᓂᑐᖃᖏᑦ ᐃᓄᐃᓐᓇᕐᓂᒃ ᒧᑎᓯ ᐊᑐᖅᑕᐅᕙᑦᑐᖅ ᒪᓕᑦᑐᒍ.  

 

ᑕᒪᓐᓇ ᐆᒃᑑᑎᕗᑦ ᓄᑕᖅᑲᓄᑦ ᐃᓕᓐᓂᐊᕈᓐᓇᖁᓪᓗᒋᑦ ᓈᒻᒪᑦᑐᒥᓪᓗ ᐃᓕᖅᑯᓯᕐᒧᓪᓗ ᑐᓐᖓᓂᖃᑦᑎᐊᕈᓐᓇᕐᓗᓂ 

ᐃᑲᔪᖅᑕᐅᓯᓐᓇᕐᓗᓂᓗ ᐅᖃᐅᓯᐅᑉ ᐱᕈᖅᐸᓪᓕᐊᑲᓐᓂᕈᑎᔅᓴᖓᓂᒃ ᐊᒻᒪᓗ ᐃᓄᑦᑎᑐᑦ ᐊᑐᖅᑕᐅᑦᓴᐃᓐᓇᖁᓪᓗᒍ 

ᐃᓕᓐᓂᐊᐸᓪᓕᐊᓕᓵᖅᑐᓄᑦ. ᑖᓐᓇ ᐆᒃᑑᑎᐅᔪᖅ ᑲᔪᓯᑦᓯᐊᖅᓯᒪᔪᖅ ᐃᑲᔪᖅᓱᖅᑕᐅᓂᖓ ᓄᓇᕘᓗᒃᑖᒥ ᓄᓇᓕᓐᓂ 

ᐃᓕᑕᕆᔭᐅᓂᖓᓄᓪᓗ ᐅᑭᐅᖅᑕᖅᑐᓕᒪᒥ.  

 

ᐅᖃᖅᑏ, ᖁᕕᐊᓱᓪᓚᕆᑉᐳᖓ ᐃᓕᑕᖅᓯᒋᐊᒥᒃ ᐱᖃᓐᓂᕆᔭᓐᓂᒃ ᑲᑎᒪᔨᐅᑎᐅᖃᑎᒋᓯᒪᔭᓐᓂᒃ:  

 

ᑎᐊᔅ ᓯᓛᑎ,  

ᓕᐊ ᑭᐳᒥ, ᐊᒻᒪ  

ᔨᑏᑕ ᒥᖅᑯᓵᖅ,  

ᔨᑏᑕ ᑲᓪᓗᖅ. 

 

ᐊᖏᖅᑕᐅᔪᒪᕗᖓ, ᐅᖃᖅᑏ, ᐱᔭᕇᖅᓯᔪᓐᓇᖁᓪᓗᖓ ᐅᖃᐅᓯᔅᓴᓐᓂᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᔭᕇᖅᓯᔪᓐᓇᖁᓪᓗᒍ ᐅᖃᐅᓯᔅᓴᒥᓐᓂᒃ. ᐋᒡᒑᖅᑐᖃᖅᐹ? 

ᐱᑕᖃᓐᖏᒻᒪᑦ ᑲᔪᓯᑐᐃᓐᓇᕆᑦ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᔨᑎᑕ ᒥᖅᑯᓵᖅ ᐊᒻᒪ ᓯᓖᓇ ᐃᓄᒍ ᐱᓕᕆᓯᒪᑦᓯᐊᕐᓂᖓᓄᑦ. ᐅᖃᖅᑎᑦᑎᔩ, ᐃᓕᑕᖅᓯᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑲᔪᓯᑦᑎᐊᖅᓯᒪᓂᖏᓐᓂᒃ ᓂᕈᐊᖅᑕᐅᕐᕕᒋᓯᒪᔭᓐᓃᑦᑐᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 6(2): ᐃᖃᓪᓕᐊᕐᔪᐊᓚᐅᕐᓂᖏᑦ ᐊᕐᕕᐊᓂ (ᓴᕕᑲᑖᖅ)  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᓲᑦᓯᐊᖅᐸᔅᓯ ᐊᕐᕕᐊᕐᒥᐅᑦ ᖁᕕᐊᓱᖃᑎᒋᒍᐊᖅᐸᒃᑲ 

ᐃᖃᓪᓕᐊᕐᔪᐊᓚᐅᖅᓯᒪᒐᑉᑕ ᓴᓇᑦᑕᐃᓕᐅᓚᐅᖅᑐᒥ ᐆᒐᖅᓯᐅᕐᒪᑕ ᑲᓇᔪᖅᓯᐅᕐᒪᑕ. ᑕᐃᒃᑯᐊ ᓵᓚᒃᓴᖅᑐᑦ ᖁᕕᐊᓱᖃᑎᒋᕙᒃᑲ  

ᐊᒻᒪ ᑕᐃᒃᑯᐊ ᐊᖑᑏᑦ ᐃᑰᑕᖅᑕᓚᐅᑦ ᑕᓕᖏᑦ ᓴᓐᖏᓂᖅᓴᐅᓚᐅᑦ ᓇᓕᐊᑦ.  

 

ᐊᒻᒪ ᐃᑉᐸᒃᓵᓂ ᐅᖓᑖᓃᐅᓚᐅᖅᑐᒥ ᐃᖃᓪᓕᐊᕐᔪᐊᓚᐅᒥᖕᒪᑕ ᐃᖣᕋᓄᑦ ᐊᒻᒪ ᓯᐅᓕᖕᓄᑦ ᑕᐃᒃᑯᐊᑦᑕᐅᖅ ᖁᕕᐊᓱᖃᑎᒋᕙᒃᑲ 

ᓵᓚᒃᓴᓚᐅᖅᑐᑦ ᖁᕕᐊᓐᓂᕆᐅᓚᐅᕐᒪᑦ ᑖᓐᓇ ᐃᖃᓪᓕᐊᕐᔪᐊᕐᓂᖅ ᖁᕕᐊᓐᓇᕐᒪᑦ ᐃᓚᒌᑦ ᓄᓇᒦᖦᖢᑎᒃ ᓯᓚᑦᑕᐅᒑᖓᑦ, 

ᓯᓚᑦᓴᐅᓐᖏᒃᑳᖓᑦ ᓱᓪᓗᐊᕐᓇᐃᑦᑐ’ᓈᖑᑦᑕᕋᓗᐊᖅᖢᓂ. ᐊᕐᕕᐊᕐᒥ ᐅᑉᓗᖃᑦᓯᐊᕆᑦᓯ ᑕᒫᓂ ᑏᕖᒃᑯᑦ 

ᓄᐃᑕᐅᔭᖅᑐᕐᓂᐊᓕᕐᒥᒐᑉᑕ ᐅᑉᓗᒃᑰᑦᓯᐊᖅᐸᑉᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖁᕐᒥᐅᑦ. ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 014 - 6(2): ᖁᔭᓕᓂᖅ ᐃᑲᔪᖅᑕᐅᓚᐅᕐᓂᖏᓐᓄᑦ ᓄᕙᖕᓇᕐᔪᐊᖅᑕᖃᖅᑎᓪᓗᒍ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓂᓪᓕᕈᒪᒋᓪᓗᖓ ᖁᔭᓕᖃᑎᒋᔪᒪᓪᓗᒋᑦ ᑭᒡᒐᖅᑐᖅᑕᒃᑲ ᑲᖏᖅᑐᒑᐱᖕᒥᐅᑦ ᕿᑭᖅᑕᕐᔪᐊᕐᒥᐅᓪᓗ. 

ᐅᑯᓄᖓ ᖁᔭᓐᓇᒦᕆᐊᖃᕋᓗᐊᓪᓚᕆᒃᑲᑦᑕᐃᓛᒃ ᓄᓇᓕᑎᒍᑦ ᐃᑲᔪᖅᑕᓪᓚᕆᐅᓚᐅᕋᑦᑕ ᓄᕙᖕᓇᕐᔪᐊᖅ ᑕᒪᓐᓇᐅᑎᓪᓗᒍ 

ᕿᑭᖅᑕᓂᒃᑯᓐᓂ ᐃᓄᐃᑦ ᑲᑐᔾᔨᖃᑎᒌᑦ. ᑖᒃᑯᐊ ᖁᔭᒋᓪᓚᕆᑦᑐᒋᑦ ᐃᑲᔪᑦᑎᐊᖅᑐᓪᓚᕆᐅᓚᐅᕐᖓᑕ ᓄᓇᓕᓐᓂᒃ.  

 

ᑖᒃᑯᐊ ᑭᒡᒐᖅᑐᑕᒃᑲ ᐃᑲᔪᑦᑎᐊᓚᐅᕋᔅᓯᐅᒃ ᖁᔭᓐᓇᒦᖅᑐᓯ ᐊᖏᔪᐊᓗᒻᒥᒃ ᐊᑑᑎᖃᓚᐅᕐᒪᑦ ᑕᒪᓐᓇ ᑮᓇᐅᔭᒃᑯᑦ ᓂᐅᕕᐅᑎᔅᓴᓂᒃ 

ᐃᑲᔪᖃᑦᑕᑎᓪᓗᒋᑦ. ᐃᑲᔪᖃᑦᑕᑎᓪᓗᓯ ᖁᔭᓐᓇᒦᖅᑲᔅᓯ. ᐊᒻᒪᓗᑦᑕᐅᖅ ᕼᐋᒪᓚᕗᑦ ᓄᓇᓕᑦᑎᓐᓂ ᑖᒃᑯᓇᓂ ᑲᖏᖅᑐᒑᐱᓗ 

ᕿᑭᖅᑕᕐᔪᐊᕐᓗ ᖁᔭᓐᓇᒦᒃ ᓄᓇᓕᑦᑎᓐᓂ ᑭᒡᒐᑐᖅᑕᓯᓐᓂᑦᑕᐅᖅ ᑲᒪᑦᑎᐊᓚᐅᕋᔅᓯ ᑖᒃᑯᓂᖓ ᑭᒡᒐᑐᖅᑕᕗᑦ ᑲᒪᒋᑦᑎᐊᓚᐅᕋᔅᓯᐅᒃ 

ᐃᓄᖁᑎᓯ ᐃᓄᖁᑎᕗᑦ ᑭᒡᒐᑐᖅᑕᕗᑦ ᐸᖅᑭᔭᐅᑦᑎᐊᖃᑦᑕᓚᐅᕐᒪᑕ ᑮᓇᐅᔭᖅᑎᒍᑦ ᑐᔅᓯᕋᕐᓂᖏᑎᒍᑦ ᓂᐅᕕᐅᑎᔅᓴᓂᒃ 

ᐱᔾᔪᔾᔭᐅᑦᑎᐊᖃᑦᑕᕈᓐᓇᓚᐅᕐᒪᑕ ᖃᓂᒪᓐᓈᓗᒃ ᑕᒪᓐᓇᐅᑎᓪᓗᒍ. 

 

ᐊᒻᒪᓗᑦᑕᐅᖅ ᑕᐃᔪᒪᒋᓪᓗᒋᑦ ᐱᕙᓪᓕᐊᔪᓕᕆᔩᑦ ᑖᒃᑯᓇ ᓄᓇᓕᓐᓂ ᑲᖏᖅᑐᒑᐱᓪᓗ ᕿᑭᖅᑕᕐᔪᐊᕐᓗ ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᑕᒪᒃᑭᑦ ᑐᔅᓯᕋᕐᓂᒃᑯᑦ ᐃᑲᔫᑎᔅᓴᓂᒃ, ᓂᐅᕕᐅᑎᔅᓴᓂᒃ, ᒪᑭᒪᔾᔪᑎᔅᓴᓂᒃ ᓄᓇᓕᓐᓄᑦ ᓂᕿᔅᓴᓂᓪᓗ ᑲᒪᑦᑎᐊᕈᓐᓇᖃᑦᑕᓚᐅᕐᒪᑕ 

ᐱᓐᖑᐊᖅᑐᓕᕆᔩᓪᓗ ᑕᒪᒃᑯᐊ ᐊᓯᖏᓪᓘᒐᓗᐊᖅ ᑎᒥᐅᔪᐃᑦ ᑯᐊᐸᒃᑯᓪᓗ ᐱᓗᐊᓐᖑᐊᕐᒥᔪᑦᑕᐅᖅ ᖁᔭᓐᓇᒦᕈᔾᔨᓪᓗᖓ 

ᓇᖏᖅᓯᒍᑎᒋᔭᕋ ᑖᒃᑯᓄᖓ ᐅᕙᖓ ᑭᒡᒐᖅᑐᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑑᑉ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 015 - 6(2): ᖃᓄᐃᓕᐅᕐᓂᐅᕋᑖᓚᐅᖅᑐᑦ ᖁᕐᓗᖅᑑᒥ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᕐᓗᖅᑐᕐᒥᐅᑦ, ᓄᓇᕗᒻᒥᐅᑦ. ᒫᓐᓇ ᐃᓕᓴᖅᓯᒍᒪᒐᒪ ᓄᐊᑐᓐ ᓂᐅᕕᕐᕕᖓᓂᒃ 

ᑮᓇᐅᔭᓂᒃ ᑐᓂᓯᖃᑦᑕᕈᓐᓇᓚᐅᕐᒪᑕ ᖁᕐᓗᖅᑑᕐᒥ ᖁᑦᑎᓂᖅᓴᒥᒃ ᐃᓕᓴᔪᓄᑦ $103,000 ᔨᒥ ᓯᖁᖅ ᐃᓕᓴᕐᕕᖕᒧᑦ $15,000-ᓂᒃ 

ᐱᑎᑕᐅᓚᐅᕐᒪᑦ ᐊᒻᒪ ᖁᕐᓗᖅᑑᑉ ᒪᒃᑯᒃᑐᒃᑯᕕᖓ $55,000-ᓂᒃ ᑐᓂᓯᔭᐅᓚᐅᕐᒥᖕᒪᑦ. 

ᑖᒃᑯᐊ ᐃᓕᓴᕆᒍᒪᕙᒃᑲ ᑐᓂᓯᒍᓐᓇᖅᑐᐊᐱᐅᓚᐅᕐᒪᑕ ᐊᒻᒪᑦᑕᐅᖅ ᒫᓐᓇ ᐃᓕᓴᖅᓯᒍᒪᔪᖓ ᑕᐃᒃᑯᐊ ᓱᒃᑲᓕᓂᒃᓴᐅᑏᑦ 

ᑎᑦᑎᖃᑦᑕᓲᑦ ᓱᒃᑲᓕᓂᓴᐅᑎᖃᑦᑕᓲᓪᓗ ᐃᑲᔪᖃᑦᑕᓲᓪᓗ ᑮᓇᐅᔾᔭᔅᓴᒐᑎᒃ ᐅᒥᖕᒪᒃ ᖁᕕᐊᓲᑎᓕᕆᖃᑦᑕᓲᓪᓗ 

ᐱᓕᕆᑦᑎᐊᖅᑐᐊᓘᓚᐅᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪ ᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᑯᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 016 - 6(2): 2022 ᐅᒥᖕᒪᒃ ᖁᕕᐊᓲᑎᖃᕐᓂᖏᑦ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᖁᔭᓕᒍᒪᓪᓗᖓ ᑕᐃᓯᒍᒪᓪᓗᖓᓗ 

ᕼᐋᒻᓚᒃᑯᖏᓐᓂᒃ ᐃᖃᓗᒃᑑᑦᑎᐊᑉ ᐱᓐᖑᐊᖅᑐᓕᕆᔨᒃᑯᖏᓐᓂᒃ ᐊᒻᒪᑦᑕᐅᖅ ᑲᑎᒪᔨᕋᓛᓃᖃᑕᐅᔪᐃᑦ ᐅᒥᖕᒪᒃ 

ᖁᕖᐊᓲᑎᖃᓂᓕᕆᔩᑦ ᐊᒻᒪ ᓱᒃᑲᓕᓂᑭᓴᐅᑎᔪᓕᕆᔨᖏᑦ ᑲᑎᒪᔨᕋᓛᑦ ᑕᐃᒃᑯᐊ ᐅᐸᒋᐊᖅᑳᓲᑦ ᐊᒻᒪ ᐃᑲᔪᖅᑎᐅᓲᑦ. 

ᖁᔭᓕᓪᓚᕆᑉᐸᒃᑲ ᐱᖃᑕᐅᓚᐅᖅᑐᐃᑦ ᑕᕝᕙᓂ ᐊᕐᕌᒍᑦᑎᓐᓂ 2022 ᐅᒥᖕᒪᒃ ᖁᕕᐊᓲᑎᖃᕐᓂᖅ 

ᐊᐅᓚᑦᑎᐊᓪᓚᕆᑦᑐᐊᓘᑎᑕᐅᓚᐅᕐᖓᑦ ᐃᓛᒃ.  

 

ᐊᕐᕌᒎᒃ ᒪᕐᕉᒃ ᐊᓂᒍᖅᑎᓪᓗᒋᑦ ᖁᕕᐊᓱᓪᓚᕆᓚᐅᖅᑐᐃᑦ ᐃᖃᓗᒃᑑᑦᑎᐊᕐᒥᐅᑦ ᑲᑎᒋᐊᔅᓴᖅ ᑕᐃᒫᒃ ᐅᐱᕐᖔᒃᑯᑦ ᑲᑎᒋᐊᔅᓴᖅ 

ᖁᕕᐊᓲᑎᖃᕆᐊᔅᓴᖅ. ᐊᕐᕌᒍᑕᒫᑦ ᑖᓐᓇ ᓂᕆᐅᒋᔭᐅᑦᑎᐊᖅᑐᕕᔾᔪᐊᕌᓘᓲᖑᒻᒪᑦ ᐱᓐᖑᐊᕈᓘᔭᖃᑦᑕᓂᐊᖅᑐᐃᑦ ᐊᒻᒪᓗ 

ᑎᒥᐅᔪᐃᑦ ᐱᓂᑭᓴᐅᑎᖃᑦᑕᑎᑦᑎᓪᓗᒋᑦ ᐃᖃᓗᓕᐅᑎᔪᐃᓪᓗ ᖃᓄᕈᓘᔭᖅ ᐃᓚᐃᓐᓇᖏᓐᓂᒃ ᐅᖃᐅᓯᕆᓗᒋᑦ ᐱᓐᖑᐊᖅᑕᐅᓲᑦ. 

 

ᐅᓪᓗᓂᒃ ᖁᓕᓂᒃ ᐱᓕᕆᑎᑕᐅᖏᓐᓇᑎᐊᖅᖢᑎᒃ ᑲᔪᓯᓲᖑᒻᒪᑕ ᑕᐃᒃᑯᐊᓗ ᐊᖏᖅᓯᒪᓂᖃᑦᑎᐊᖅᑐᐃᑦ ᑮᓇᐅᔾᔭᔅᓴᒐᑎᒃ 

ᐃᑲᔪᖅᑎᐅᖃᑦᑕᖅᓯᒪᔪᐃᑦ ᖁᔭᒋᔭᐅᓪᓚᕆᒃᐳᓯ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎᖓ ᐸᖕᓂᖅᑑᑉ. ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 017 - 6(2): ᑕᑯᒃᓴᐅᑎᑕᐅᒋᐅᕐᓂᖓ ᑭᓕᖅᓯᒋᐊᖔᖅᑐᑦ “Slash/Back” (ᓇᑲᓱᒃ)  

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᒍᒪᓪᓗᖓ ᐸᖕᓂᖅᑑᕐᒥ ᑕᕐᕆᔮᒃᓴᓕᐅᕆᔪᖃᓚᐅᖅᓯᒪᒻᒪᑦ 2019-

ᖑᑎᓪᓗᒍ ᑖᓐᓇ ᓇᐃᓚ ᐃᓄᒃᓱᒃ ᐋᖅᑭᒃᓱᐃᓯᒪᔪᖅ ᑕᕐᕆᔮᔅᓴᓕᐅᕐᓂᕐᒧᑦ Slash/Backᒥᒃ ᐊᑎᖃᖅᑐᖅ ᑕᒫᓂ ᐸᖕᓂᖅᑑᕐᒥ ᒪᐃ 10 

ᐊᒻᒪ 11-ᖑᑎᓪᓗᒍ ᓴᖅᑭᔮᑎᑕᐅᓚᐅᕐᖓᑦ.  

 

ᑕᕐᕆᔮᒃᓴᓕᐅᖅᑕᐅᓚᐅᖅᓯᒪᒻᒪᑦ ᑕᐃᒃᑯᐊ ᐃᓅᓱᒃᑐᑯᓗᐃᑦ aliensᓂᒃ ᑐᖁᕋᐃᔪᑦ ᑎᑭᑉᐸᓪᓕᐊᓯᒪᓚᐅᕐᒪᑕ 2019ᖑᑎᓪᓗᒍ. 

ᑖᒃᑯᐊᑯᓗᐃᑦ ᐃᓕᓴᕆᔪᒪᓪᓗᒋ ᐊᒥᓱᑦ ᐊᑯᓂᒍᓱᑦᑐᑦ ᑖᔅᓱᒥᖓ ᑕᑯᓐᓇᕈᒪᔪᑦ ᓇᓗᓇᓐᖏᑦᑐᖅ ᐊᒻᒪᓗ ᐸᓐᓂᖅᑑᕐᒥᐅᑕᐃᑦ ᐊᒥᓱᑦ 

ᐃᓕᓴᕐᓇᓚᐅᕐᒪᑕ ᑕᐃᑲᓂ ᑕᕐᕆᔮᔅᓴᓕᐅᖅᑕᐅᓯᒪᑎᓪᓗᒋᑦ.  

 

ᑖᒃᑯᐊ ᑕᕐᕆᔮᔅᓴᓕᐅᖅᑕᐅᓚᐅᖅᑐᐃᑦ ᐃᓕᓴᕆᔪᒪᕙᒃᑲ:  

 

ᒪᓕᓴ ᕼᐅᑦ,  

ᑖᓯᐋᓇ ᓲᓕ,  

ᑦᓴᓪᓯ ᐳᕋᔅᑭ,  

ᓈᓚ ᔮᑉ ᐊᓪᕗᑦ,  

ᕈᕆ ᐊᓇᕈᐊᖅ,  

ᕗᕌᖕᑭ ᕕᓐᓴᓐ ᕗᓪᕝ ᐊᒻᒪᓗ  

ᑖᓐᓇᑯᓗᒃ ᑕᕝᕙᓂ ᐱᔨᑦᑎᕋᖅᑎᐅᖃᑦᑕᖅᑐᖅ ᐊᓚᒃᓯᔅ ᕕᓐᓯᓐ ᕗᓪᐳᕝ.  

 

ᐃᓕᓴᕆᒋᕙᕋ ᐃᓚᒋᔭᐅᓚᐅᕐᖓᑦ ᑕᐅᒃᑯᓇᓐᖓᑦ. ᐊᔅᓱᐊᓗᒃ ᑕᐃᒃᑯᐊ ᑕᑯᕋᕐᓂᔪᒻᒪᑕ ᐊᒥᓱᑦ ᓇᓗᓇᓐᖏᑦᑐᖅ ᓂᕆᐅᑦᑐᐃᑦ ᔫᓐ 

24ᖑᖅᑲᑦ ᑖᒃᑯᐊ ᓴᖅᑭᔮᖅᑎᑕᐅᔪᒫᖅᑐᑦ ᐊᓯᖏᓐᓂᒃ ᐸᓐᓂᖅᑑᕐᒥ ᐊᒻᒪ ᐸᓐᓂᖅᑑᕐᒥ ᓴᖅᑭᔮᖅᑎᑕᐅᓯᒪᓕᖅᑑᒐᓗᐊᑦ ᑭᓯᐊᓂ 

ᐅᐱᒋᑦᑎᐊᖅᐸᒃᑲ ᑲᔪᓯᒍᓐᓇᑦᑎᐊᓚᐅᕐᖓᑕ ᐸᖕᓂᖅᑑᕐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒪᑦ. ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 018 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᐸᓂᒥᓂᒃ ᓕᓕᒥᒃ (ᓯᒪᐃᓚᒃ)  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐸᓂᒐ ᓕᓕ ᐊᑕᖓᑦ ᐃᓕᑕᕆᔪᒪᕙᕋ. ᒫᑦᓯᖑᑎᓪᓗᒍ 

ᓇᓪᓕᐅᑎᓚᐅᖅᑐᖅ ᒪᓪᕈᐃᖃᑎᖓᓗ. 12ᓂᒃ ᐅᑭᐅᖃᓕᖅᑐᖅ ᑕᒪᕐᒥᒃ. ᖃᒪᓂᑦᑐᐊᕐᒥᑦ ᐊᐅᓪᓚᖅᑳᖅᑎᓐᓇᖓ 

ᐱᓕᕆᔪᒥᐊᑦᑑᓕᓚᐅᕐᒪᑦ ᐃᒡᓗᑕᕐᒥᓂᒃ ᖁᓕᕆᐅᖕᒪᖔᑦ ᖃᐅᔨᓪᓗᐊᕕᓐᖏᓚᐅᖅᑐᖓᐅᒐᓗᐊᖅ ᑭᓯᐊᓂ ᐊᐅᓪᓚᖅᑳᖅᑎᓐᓇᖓ 

ᖃᐃᖅᑯᔭᐅᓕᕋᒪ ᐅᐱᓐᓇᖅᓯᓚᐅᕐᒪᑦ ᑖᒻᓇ ᐊᑐᖅᑕᕋ, ᓴᓇᑦᑐ’ᑎᐊᓪᓚᓚᐅᖅᓯᒪᔮ...  

 

>>ᐸᑦᑕᑐᖅᑐᑦ 

 

ᖁᕕᐊᓱᒃᑐᖓ. ᒪ’ᓇ. ᓕᓕ, ᓇᒡᓕᒋᕙᒋᑦ. (ᑐᓵᔨᒃᑯᑦ) ᐱᓇᓱᐊᕈᓯᑦ ᐱᖓᓱᑦ ᐊᓂᒍᖅᐸᑕ ᑕᑯᓛᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎᖓ ᖁᑦᑎᒃᑑᑉ ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 019 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᓄᓕᐊᒥᓂᒃ ᑭᐅᕈᓪ ᐊᕿᐊᕈᕐᒥᒃ (ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᑉᐸᒃᓴᖅ ᐅᖓᓕᐊᓂᑦ ᓄᓕᐊᑯᓗᒐ ᓇᓪᓕᐅᑎᓚᐅᕐᒪᑦ 

ᓇᓪᓕᐅᕐᓂᖅᓯᐅᑦᑎᐊᖅᓱᓂᓗ. ᖁᕕᐊᓱᒃᓱᑕ ᑲᑎᓐᖓᓚᐅᕋᑦᑕ, ᑕᐃᓐᓇ ᖁᔭᓐᓇᒦᕈᒪᕐᔪᐊᕋᒃᑯ 

*ᑕᑯᒃᑭᑦ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᐊᑕᖏᕐᓗᒋᑦ ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 112 - 6(1), 113 - 6(1), 

ᐊᒻᒪᓗ 132 - 6(1). 

ᐅᕙᓐᓂᒃ ᒪᑭᑎᑦᓯᓯᒪᖃᑦᑕᕐᒪᑦ ᐊᒻᒪᓗ ᐱᓕᕆᑦᑎᐊᖃᑦᑕᖅᓱᓂ ᐊᓐᓄᕌᑦᑎᐊᓯᒪᓪᓗᖓᓗ ᓄᔭᒃᑲᓗ ᐱᐅᓯᑎᑖᓗᒋᖃᑦᑕᕐᒪᒋᑦ. 

ᕿᑐᕐᖓᑦᑎᓐᓂᒃ, ᐃᕐᖓᑕᑦᑎᓐᓂᒃ ᐸᖅᑭᑦᑎᐊᖅᓱᓂ. ᓇᓪᓕᐅᕐᓂᖅᓯᐅᓕᕋᐃᒻᒪᑦ ᐊᒃᓱᐊᓗᒃ ᐅᐱᒋᖃᑦᑕᕋᒃᑯ ᖁᔭᓐᓇᒦᕈᒪᕐᔪᐊᖅᓱᒍ 

ᓄᓕᐊᕋ ᑭᐅᕈᓪ ᐊᕿᐊᕈᖅ ᑕᐃᑲᓂ ᓇᓪᓕᐅᕐᓂᖅᓯᐅᕐᓂᖏᑦ ᐊᒥᓱᐊᓗᖕᓂᒃ ᐅᐸᒃᓯᒪᒍᒪᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 020 - 6(2): ᐃᖃᓪᓕᐊᕐᔪᐊᕐᓂᖏᑦ ᐃᒡᓗᓕᖕᒥ (ᖁᐊᓴ)  

 

ᐊᖓᔪᖅᑳ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᒻᒪ ᐊᓕᐊᓇᐃᑦ ᐅᑎᕐᒥᒐᔅᓯ. ᐃᒡᓗᓕᖕᒥᐅᓪᓗ ᑕᒪᕐᒥᒃ 

ᑕᕝᕙᐅᕗᑏᖅᐸᒃᑲ.  

 

ᒫᓐᓇ, ᐅᖃᖅᑎᑦᑎᔩ, ᖁᔭᒋᔪᒪᕙᒃᑲ ᑕᐃᒃᑯᐊ ᕼᐋᒻᓚᒃᑯᑦ ᐱᓐᖑᐊᖅᑐᓕᕆᔨᖏᓪᓗ ᑕᒪᑐᒪᓂ ᐊᕐᕌᒍᒥ ...ᐊᒃᑐᐊᖅᓯᓇᓱᖕᓂᕐᒥᒃ 

ᐃᒡᓗᓕᖕᒥᐅᑦ ᐊᑐᔾᔮᖅᑰᔨᓚᐅᓐᖏᓕᕋᓗᐊᖅᑎᓪᓗᒋᑦ ᑕᐃᒃᑯᓇᓐᖓᑦ ᕼᐋᒻᓚᒃᑯᓐᓂᑦ ᐱᓐᖑᐊᖅᑐᓕᕆᔨᒃᑯᖏᓐᓂᒡᓗ 

ᐊᓃᕋᔭᒃᑎᑕᐅᑲᑕᓵᕐᒪᑕ ᐊᒃᑐᐊᖅᓯᓇᓱᒃᑎᑕᐅᓪᓗᑎᒃ.  

 

ᐅᓄᖅᑐᓪᓗ ᐊᓃᖃᑦᑕᓵᖅᑐᑦ ᓇᓗᓇᐃᖅᓯᒪᓪᓗᑎᒃ ᖁᕕᐊᓱᑦᑎᐊᖅᖢᑎᒃ ᐊᒻᒪ ᑕᐃᒃᑯᐊ ᐅᐱᒋᕙᒃᑲ ᓵᓚᒃᓴᖅᑐᕕᓃᑦ ᑖᔅᓱᒥᖓ 

ᖁᔭᓕᔾᔪᑎᖃᕈᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᖓ ᓇᑦᓯᓕᐅᑉ, ᒥᔅᑕ ᖂᕿᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᐸᓂᒥᓂᒃ (ᖂᑭᐊᖅ)  

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑉᐸᔅᓴᖅ ᒪᐃ 24-ᖑᓚᐅᕐᖓᑦ. ᐸᓂᒐ ᓇᓪᓕᐅᑎᓚᐅᕐᖓᑦ 

ᖄᖏᐅᑎᒐᓗᐊᕐᓗᖓ ᓇᓪᓕᐊᕐᓂᖅᓯᐅᑦᑎᐊᖁᕙᒋᑦ, ᑕᑯᓐᓈᑦᑐᔅᓴᐅᒐᕕᑦ, ᓂᕆᑦᑎᐊᖅᑐᔅᓴᐅᒐᓗᐊᖅᑯᑎᑦᑕᐅᖅ. ᓇᓪᓕᒋᕙᒋᑦ 

ᐸᓂᒃ. ᑎᕕᒃᑰᕋᒪ ᓇᓪᓕᒋᕙᒋᑦ. 

 

(ᑐᓵᔨᑎᒎᕈᓐᓃᖅᑐᖅ) ᑰᕌᕐᔪᖕᒥᐅᖃᑎᒃᑲ ᐅᑉᓗᖃᑦᑎᐊᔭᕗᓯ. ᐊᒃᓱᕉᑎᒋᓪᓗᐊᕐᓂᐊᖅᑕᔅᓯ. ᐃᑉᐸᒃᓵᓂᑦᑕᐅᖅ ᐊᖏᕐᕋᕋᓐᓄᐊᕋᒪ 

ᑰᒑᕐᔪᖕᒦᒃᑲᓗᐊᕋᒪ ᑰᒑᕐᔪᖕᒥᐅᑕᐃᑦ ᖁᔭᓐᓇᒦᖅᐸᔅᓯ ᑕᒪᕌᓗᑉᓯ ᑐᓐᖓᓇᖅᑐᓯ. ᐊᐅᔭᕐᒦᑉᐸᑦ ᑕᐃᑯᓐᖓᕐᕗᐊᕐᓂᐊᖅᑐᖓ  

ᕿᓇᓗᒐᖅᓯᐅᖃᑕᐅᓐᓇᕈᐊᕐᓂᐊᖅᑯᖓ ᖃᐅᔨᒪᓂᐊᖅᐳᓯ. ᐸᓂᒐ ᐃᑉᐸᒃᓴᖅ ᐅᑉᓗᖃᑦᓯᐊᖁᓪᓗᒍ. ᓇᒡᓕᒋᕙᒋᑦ ᐸᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕐᒥᒐᒪ. ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 112 - 6(1): ᐅᑭᐅᖅᑕᖅᑐᒥ ᐅᓗᕆᐊᓇᖅᑐᒦᑦᑕᐃᓕᑎᑦᓯᓂᖅ ᐃᓂᒋᔭᐅᓂᖓᓂᓪᓗ 

ᓇᓗᓇᐃᖅᓯᓯᒪᓂᖅ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 113 - 6(1): ᒥᓂᔅᑕᐃᑦ ᐊᐅᓚᓂᖏᓐᓄᑦ ᒪᓕᑦᑕᐅᔭᕆᐊᓖᑦ ᐅᖃᓕᒫᒐᖓ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 132 - 6(1): ᐃᒡᓗᖃᕐᓂᖏᓐᓄᑦ ᖃᓄᐃᓕᖓᓂᖏᑦ ᒥᓂᔅᑕᐃᑦ ᑲᑎᒪᔨᖏᑦ (ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᒃ ᓴᖅᑭᖅᓯᓂᐅᓴᒐᒪ ᐊᐱᖅᑯᑎᐅᔪᔪᓂᒃ ᑎᒍᔭᐅᑐᐃᓐᓇᑲᐃᓐᓇᔪᔪᓂᒃ. 

ᓯᕗᓪᓕᖅᐹᖅ 2022 ᐅᑭᐅᖅ ᑲᑎᒪᑎᓪᓗᓯ, ᓈᓴᐅᑎᖏᑦ 112, 113, 132. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔪᒪᒐᒃᑭᒃ ᐃᕐᖑᑖᒃᑲᒃ ᒪᕐᕉᒃ ᑕᕝᕙᓃᑦᑑᒃ. ᖁᕕᐊᓱᑦᑎᐊᒻᒪᕆᖕᒪᑎᒃ 

ᑕᕝᕙᓂ ᖁᓐᖏᐊᕆᐅᕐᒪᑎᒃ, ᑕᐃᕕᑏᓇ ᖁᐊᓴ ᐊᒻᒪ ᐋᓕ ᐃᓚᐃ ᖁᐊᓴ. ᑐᓐᖓᓱᒃᑎᑕᐅᖁᕚᒃᑲᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ, ᑲᑎᒪᕐᔪᐊᕕᒻᒧᑦ. ᐳᓛᕆᐊᖅᓯᒪᔪᓕᒫᖑᔪᓯ ᑐᓐᖓᓱᒋᔅᓯ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 013 - 6(2): ᐋᓐᓂᐊᖅᑖᓕᖅᑐᑦ ᐊᐃᕖᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᑦ, ᒥᓂᔅᑕᐃᓪᓗ. ᐅᐱᕐᖔᕐᒧᑦ ᐅᑎᖅᓯᒪᓕᕋᓗᐊᕆᕗᒍᑦ ᑕᒪᐅᖓ. 

ᐅᖃᖅᑎᑦᑎᔩ, ᐆᒥᖓᓕ ᐱᒋᐊᕈᑎᖃᕈᒪᔪᖓ. ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᑖᔅᓱᒧᖓ ᓴᓂᓕᑦᑎᐊᓐᓄᑦ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᓇ ᐱᔾᔪᑎᒋᔭᕋ. ᑕᐃᒪ ᐋᓐᓂᐊᖃᖃᑦᑕᓕᕐᒪᑕ ᑖᒃᑯᐊ ᐊᐃᕕᕆᔭᕗᑦ ᐊᒥᑦᑐᕐᒥᐅᑕᐅᖃᑎᒃᑲᓗ ᐊᐃᕕᖅᑐᕈᒥᒻᒪᐅᓪᓗᑎᒃ ᓄᑖᕐᒥᒃ 

ᐊᒻᒪᓗ ᒥᓂᔅᑕ ᖃᐅᔨᒪᖕᒥᔪᖅ ᑕᐃᑲᓂ ᐃᒡᓗᓕᖕᒥ ᑕᐃᒪ ᖃᐅᔨᓴᕐᕕᒃᑕᖃᕐᒪᑦ.  

 

ᐊᐱᕆᖅᑳᕈᒪᔭᕋ ᐅᖃᖅᑎᑦᑎᔨ ᖃᓄᖅ ᑖᒃᑯᐊ ᐊᕙᑎᓕᕆᔨᒃᑯᑦ ᑕᐃᒪ ᐸᕐᓇᒃᓯᒪᓕᕐᒪᖔᑕ ᑕᒪᒃᑯᐊ ᐋᓐᓂᐊᖃᑦᑕᓕᖅᑐᐃᑦ 

ᐊᐃᕖᑦ ᐱᔾᔪᑎᒋᓪᓗᒋᑦ. ᐃᒡᓗᓕᖕᒧᑦ ᑕᐃᑲᓂ ᖃᐅᔨᓴᕐᕕᖓᓄᖃᐃ ᐸᕐᓇᒃᓯᒪᕗᑦ ᑖᒃᑯᐊ ᐋᓐᓂᐊᖃᖅᑐᐃᑦ ᐊᐃᕖᑦ ᐱᔾᔪᑎᒋᓪᓗᒋᑦ 

ᖃᐅᔨᓴᖅᑕᐅᔪᓐᓇᕐᒪᖔᑕ ᑕᒃᐱᑲᓂ ᖃᓄᖅ ᐸᕐᓇᐃᓯᒪᖕᒪᖔᑕ ᐊᕙᑎᓕᕆᔨᒃᑯᑦ ᐊᐃᕕᕋᓱᒃᐸᓪᓕᐊᓪᓚᕆᓕᕐᒪᑕ ᑕᒃᐹᓂ 

ᐊᒥᑦᑐᕐᒥ, ᖃᓄᖅ ᐸᕐᓇᖕᒪᖔᑕ ᑐᑭᓯᖅᑳᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕙᑎᓕᕆᔨᒃᑰᔪᒍᑦ ᑕᒪᒃᑯᓂᖓ ᐱᓕᕆᓪᓚᕆᐊᓗᖃᑦᑕᓐᖏᓐᓇᑦᑕ 

ᑎᓕᐅᖅᑕᐅᖃᑦᑕᖅᓱᑕ ᓲᕐᓗ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᒐᕙᒪᑐᖃᒃᑯᓐᓂ ᐊᐃᕕᕐᓂ ᑲᒪᔨᒋᔭᐅᓪᓗᑎᒃ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ ᓂᕐᔪᑏᑦ ᐋᓐᓂᐊᕈᔪᖏᓐᓂᒃ ᖃᐅᔨᓴᖅᑎᑦᑎᒋᔭᐅᖃᑦᑕᖅᓱᑎᒃ.  

 

ᑕᕝᕙᓂ ᑕᒪᒃᑯᐊ ᖃᐅᔨᓴᖅᑕᐅᔭᕆᐊᖃᕋᐃᒻᒪᑕ ᐊᕙᑎᓕᕆᔨᒃᑯᑦ ᐊᖅᑯᑎᒋᔭᐅᑦᑎᐊᖃᑦᑕᖅᑐᑦ ᑕᐃᒪᓐᓇᓗ ᑲᔪᓰᓐᓇᓂᐊᖅᑐᓂ. 

ᒫᓐᓇᐅᔪᖅ ᑖᒃᑯᐊ ᑕᐃᒃᑯᐊ ᖃᐅᔨᓴᖅᑕᐅᖃᑦᑕᑦᑐᐃᑦ ᐅᖃᖏᑦᑎᒍᑦ ᐃᓄᑦᑎᑐᑦ ᐅᖃᕈᓐᓇᓐᖏᓐᓇᒃᑯ Trichonosis-ᒥᖃᐃ 

ᑕᐃᒪᓐᓇᐃᑦᑐᓂᒃ ᐊᐃᕖᑦ ᐱᖃᒡᒍᓕᖅᐸᓪᓕᐊᖕᒪᑕ.  

 

ᑕᐃᒪᓐᓇᐃᑎᓪᓗᒍ ᒫᓂ ᐃᖃᓗᓐᓂ ᖃᐅᔨᓴᖅᑕᐅᖃᑦᑕᓯᔪᐊᓐᓅᒻᒪᑕ ᑕᒫᓂ ᓄᓇᓕᓐᓃᖓᖅᑐᐃᑦ ᓇᐅᔅᓯᐅᔾᔨᒋᐊᖃᕋᐃᒻᒪᑕ 

ᑖᒃᑯᐊ ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᐋᓐᓂᐊᕕᒃᑯᑎᒍᑦ ᓇᔅᓯᐅᔾᔨᖃᑦᑕᖅᑐᒍᑦ ᑕᒪᐅᖓ ᕿᓚᒻᒥᐅᓂᖅᓴᐅᔪᒥᒃ 

ᖃᐅᔨᒍᓐᓇᖃᑦᑕᕐᓂᐊᕋᑦᑕ. ᐅᓪᓗᒥᒧᑦ ᑕᐃᒪᓐᓇ ᐸᕐᓇᔅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐃᑦᑖᖑᒐᓗᐊᕐᖔᓯᑦ ᐊᕙᑎᓕᕆᔨᒃᑯᑦ ᑕᐃᒪᓐᓇ ᑲᒪᓗᐊᓐᖏᒻᒪᑕ. ᐱᔾᔪᑎᒋᓪᓗᒍ ᑕᐃᒪ 

ᐃᖅᑲᓇᐃᔭᖅᑏᑦ ᑕᒪᒃᑯᐊ ᓂᕐᔪᑎᓂᒃ ᖃᐅᔨᒪᔨᑕᐅᖃᑦᑕᖅᑐᐃᑦ Biologist-ᖑᓂᕋᖅᑕᐅᔪᐃᑦ. ᑕᐃᒪᓐᓇᑦᑕᐅᖅ ᒪᑯᐊ 

ᐊᖑᓇᓱᑦᑎᕗᑦ ᖃᐅᔨᒪᓂᖃᕐᓂᖃᕋᓗᐊᕐᒥᖕᒪᑕ.  

ᑖᓐᓇᓗ ᐊᔪᕐᓇᕐᓂᖅᐹᖑᔪᒃᓴᐅᒋᓪᓗᓂ ᒐᕙᒪᒃᑯᑦ ᓂᕐᔪᑎᓂᒃ ᕿᒥᕐᕈᔨᓂᒃ ᐊᔪᕐᓇᕐᓂᖅᐹᖑᔪᒃᓴᐅᖕᒥᖕᒪᑦ 

ᐃᖅᑲᓇᐃᔮᖅᑖᕆᔭᐅᓇᓱᒡᓗᓂ. ᑕᐃᒪᓕᑭᐊᖅ ᑕᒪᐅᖓ ᒥᓂᔅᑕ ᐅᖃᓵᖅᑎᓪᓗᒍ ᒪᐅᖓᒎᖅ ᓇᒃᓯᐅᔾᔭᐅᖃᑦᑕᕐᒪᑕᒎᖅ ᐃᖃᓗᖕᓄᑦ 

ᐊᒻᒪᓗ ᑕᑉᐱᑲᓂ ᐊᒥᑦᑐᕐᒥᐅᑕᐅᖃᑎᒃᑲ ᐅᖃᓵᖅᐳᖓ ᐊᐃᕝᕙᒐᓱᒃᐸᓪᓕᐊᓪᓚᕆᓕᕐᒪᑕ. ᐃᕐᖐᓐᓇᑦᑕᐅᑎᒋᖃᐃ ᐃᓛᒎᖅ 

ᕿᓚᒻᒥᐅᓂᖅᐹᒃᑯᒡᒎᖅ ᖃᐅᔨᓴᖅᑕᐅᓂᖃᕋᓱᒃᑐᑦ.  

 

ᑕᐃᒪᓕ ᐅᖃᓵᖅᑎᓪᓗᑎᑦ ᑲᒪᓗᐊᖃᑦᑕᖏᓐᓇᔅᓯᒎᖅ, ᑖᓐᓇᓕᖃᐃ ᑕᑉᐱᑲᓃᖅᑐᖅ ᐃᒡᓗᓕᖕᒥ ᖃᐅᔨᓴᕐᕕᐅᔪᖅ 

ᐊᑐᕈᓐᓇᕐᓂᖅᓴᐅᓂᐊᖅᐸᓯᐅᒃ ᑕᒫᓂ ᐅᐱᕐᖔᖑᔪᖅ ᐊᐃᕝᕙᒐᓱᓪᓚᕆᓕᕈᑦᑕ ᐃᕐᖐᓐᓇᑲᐅᑎᒋ ᖃᐅᔨᖃᑦᑕᕐᓂᐊᕐᒪᑕ 

ᓂᕆᔭᒃᓴᐅᓐᖏᒻᒪᑦ ᑖᒃᑯᐊ ᐊᖑᓇᓱᒃᑎᕗᑦ ᐱᔾᔪᑎᒋᓪᓗᒋᑦ? ᐃᖅᑲᓇᐃᔮᒃᓴᒥᖅᑲᐃ ᓴᖅᑭᑦᑎᔪᓐᓇᖅᐳᓯ ᑕᑉᐱᑲᓂ ᐃᒡᓗᓕᖕᒥ ᑖᒃᑯᐊ 

ᐊᐃᕖᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓛᒃ ᐊᕙᑎᓕᕆᔨᒃᑯᑦ ᐱᓕᕆᕐᔪᐊᖅᓯᒪᔪᑦ ᑖᔅᓱᒪᐅᑉ 

ᒥᔅᓵᓄᑦ ᑕᒪᐅᖓ ᓄᓇᕗᒻᒥ ᖃᐅᔨᓴᕈᓐᓇᕐᓂᒃᑯᑦ ᓴᖅᑭᑎᑦᑎᓇᓱᒃᓱᑕ. ᑖᒃᑯᐊᓗ ᐱᓕᕆᖃᑎᒋᓪᓗᑎᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐃᒪᕐᒥᐅᑕᓕᕆᔨᒃᑯᓪᓗ ᑕᒪᒃᑯᓂᖓ ᖃᐅᔨᓴᐅᑎᓂᒃ ᑕᒪᐅᖓ ᑕᒪᐅᓐᖓᖅᑎᑦᑎᓪᓗᑕ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ ᑕᐃᑲᓂ 

ᓄᓇᕗᑦ ᓯᓚᑦᑐᖅᓴᕐᕕᒻᒥ ᑕᐃᒪᓐᓇ ᐱᓕᕆᖃᑦᑕᓕᖅᓯᒪᒻᒪᑕ ᑕᒪᒃᑯᓂᖓ.  

 

ᑖᓐᓇ ᐱᕙᓪᓕᐊᖏᓐᓇᖅᑐᖅ ᐊᒻᒪᓗ ᖃᓄᖅ ᓱᒃᑲᓂᖅᓴᓂᒃ ᖃᐅᔨᓴᐅᑎᓂᒃ ᕿᓃᓐᓇᐅᔭᖃᑦᑕᕋᓗᐊᕐᒪᑕ ᑕᐃᒪᓐᓇᐃᓕᖓᓪᓗᓂ. 

ᑖᒃᑯᐊ ᑖᓐᓇ ᐃᒡᓗᓕᖕᒦᑦᑐᖅ ᐊᓪᓚᕝᕕᒋᔭᕗᑦ ᑕᒪᒃᑯᓄᖓ ᓇᓄᓕᕆᓂᕐᒧᓪᓗ ᑐᒃᑐᓕᕆᓂᕐᒧᓪᓗ ᓂᕐᔪᑏᑦ ᓄᓇᒥᐅᑕᓂᒃ 

ᑲᒪᔨᒋᔭᐅᒻᒪᑕ ᐊᕙᑎᓕᕆᔨᒃᑯᑦ Biologist-ᓂᒃ. ᑖᒃᑯᐊ ᑕᐃᒪᓐᓇᐃᑦᑐᓕᕆᔨᐅᒻᒪᑕ.  

 

ᑕᒪᒃᑯᐊ ᐃᓕᓐᓂᐊᖅᑕᐅᓯᒪᔪᑦ Biology-ᒥ ᐊᐃᕕᓕᕆᓂᕐᒧᑦ ᑕᒪᒃᑯᓄᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᒪᒋᔭᐅᓲᖑᒻᒪᑕ ᑕᐃᓐᓇᓗ 

ᒥᓂᔅᑑᖃᑎᒐ ᑕᐃᒃᑯᓄᖓ ᐅᖃᓪᓚᖃᑎᒋᔪᓐᓇᑦᑎᐊᕋᔭᖅᓱᒍ ᑕᒪᒃᑯᐊ ᐃᓱᒫᓘᑎᒋᔭᐅᖃᑦᑕᖅᑐᐃᑦ ᓄᓇᑦᑎᓐᓂ. ᑕᒪᒃᑯᐊ 

ᖃᓂᒪᓐᓇᕈᔪᐃᑦ ᓴᖅᑭᑉᐸᓪᓕᐊᑎᓪᓗᒋᑦ ᓂᕐᔪᑎᓂᒃ ᖃᓄᖅ ᐃᑲᔪᒃᑲᓐᓂᕈᓐᓇᕋᑦᑕᑭᐊᖅ. ᑕᐃᒪᓐᓇ ᑖᓐᓇ ᑲᔪᓯᑏᓐᓇᕋᓱᓐᓂᐊᕐᒥᔭᕋ 

ᑖᔅᓱᒥᖓ ᐊᕙᑎᓕᕆᓂᕐᒧᑦ ᒥᔅᓵᓄᑦ ᐱᓕᕆᑎᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᐊᕙᑎᓕᕆᔨᒃᑯᑦ ᖃᓄᖅᑑᕈᓐᓇᑦᑎᐊᕋᓱᒋᔭᒃᑲ ᑕᐃᒪᓐᓇ ᐱᔪᓐᓇᕐᓂᖃᖅᑐᓯ. 

ᐊᕙᑎᓕᕆᔨᒃᑯᑦ ᑖᒃᑯᐊ ᐊᖑᓇᓱᒃᑎᕗᑦ ᐃᓄᖁᑎᕗᓪᓗ ᐱᔾᔪᑎᒋᓪᓗᒋᑦ. ᓂᕐᔪᑎᓕᕆᕙᓐᖏᒃᑲᓗᐊᕋᒪ ᑕᕝᕙᓂ ᑭᓯᐊᓂ ᑕᒪᓐᓇ 

ᐋᓐᓂᐊᕐᓈᓗᒃ ᐱᑕᖃᓕᖅᑎᓪᓗᓂ ᓂᕐᔪᑎᓂᒃ ᐊᑦᑕᕐᓇᖅᑐᒦᖁᓇᒋᑦ ᓂᓪᓕᐅᑎᒋᓇᓱᒃᑕᕋ ᑕᐃᒪᓐᓇ. ᐃᑲᔫᑎᖃᕈᓐᓇᑦᑎᐊᕐᒥᔪᓯ 

ᐊᕙᑎᓕᕆᔨᒃᑯᑦ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ ᒐᕙᒪᒃᑯᓐᓂ ᐸᕐᓇᐅᓯᐅᖃᑦᑕᖅᐸᓯ ᑕᒪᓐᓇ ᑕᑯᒋᐊᑦᑎᐊᕈᔅᓯᐅᒃ 

ᑕᐃᒪ ᐋᖅᑭᒋᐊᕈᓐᓇᑦᑎᐊᖅᑐᖅ ᑕᒪᓐᓇ. ᐃᖅᑲᓇᐃᔭᖅᑎᑦᑎᓂᖅ ᑖᓐᓇᒎᖅ 85% ᑎᑭᑕᐅᔪᓐᓇᓐᖏᒻᒪᑦ ᒐᕙᒪᒃᑯᓐᓂ 

ᓴᓇᓕᖅᑎᑦᑎᓂᕐᒧᑦ ᐃᓄᖕᓂᒃ.  



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  14 

 

 

ᑕᐃᒪᓕ ᒥᓂᔅᑕ ᐊᖏᖁᒐᓗᐊᖅᐸᕋ ᑕᕝᕗᖓ ᐃᒡᓗᕐᔪᐊᒧᑦ ᑕᑉᐱᖕᓇ ᐅᖃᕋᑖᕐᒪᑦ ᓇᓄᕐᓄᓪᓗᒎᖅ ᑐᒃᑐᓄᓪᓗᒎᖅ 

ᖃᐅᔨᓴᕐᕕᐅᑐᐃᓐᓇᖃᑦᑕᕐᒪᑦ. ᐃᓚᓕᐅᔾᔭᐅᔪᓐᓇᓐᖏᒻᒫᑦ ᑖᓐᓇ ᐊᐃᕕᕐᓂᑦ ᖃᐅᔨᓴᖃᑦᑕᕐᓂᖅ ᑕᑉᐱᑲᓂ ᐊᒥᑦᑐᕐᒥᐅᓄᑦ ᑖᒃᑯᐊ 

ᐊᑦᑕᕐᓇᖅᑐᒦᖁᓇᒋᑦ ᖃᓂᒻᒪᖁᓇᒋᑦ ᐱᔾᔪᑎᒋᓪᓗᒋᑦ? ᐊᕙᑎᓕᕆᔨᒃᑯᑦ ᒥᓂᔅᑕᖓ ᐊᖏᖁᖦᖤᖅᐸᕋ ᑕᐃᒪᓐᓇ 

ᐱᑕᖃᓕᕈᓐᓇᓕᕋᔭᕐᒪᖔᑦ ᑕᑉᐱᑲᓂ ᐃᒡᓗᓕᖕᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐃᒪᕐᒦᑦᑐᐃᑦ ᓂᕐᔪᑏᑦ ᐃᒪᕐᒥᐅᑕᓕᕆᔨᒃᑯᓐᓄᑦ 

ᐱᔭᐅᓯᒪᐃᓐᓇᐅᔭᕐᒪᑕ ᑑᒑᓖᑦ, ᕿᓚᓗᒐᐃᑦ, ᐊᐃᕖᑦ. ᐅᕙᒍᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᐅᓚᖃᑦᑕᓐᖏᓐᓇᑦᑎᒍᑦ. 

ᐱᒍᒪᔭᕐᔪᐊᕌᓗᒃᑲᐅᒐᓗᐊᖅ ᑭᓯᐊᓂ ᑕᐃᒃᑯᓇᓐᖓᑦ ᑎᒍᒥᐊᖅᑕᐅᒻᒪᑕ.  

 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐱᓕᕆᖃᑎᒋᑦᑎᐊᕋᓱᐃᓐᓇᖅᑕᕗᑦ ᑕᒪᒃᑯᐊᓪᓗ ᐋᓐᓂᐊᕈᔪᓐᓄᑦ ᑐᕌᖓᔪᓂᒃ ᓴᖅᑭᑦᑐᖃᓕᕋᐃᒻᒪᑦ 

ᐱᕚᓪᓕᕋᓱᖃᑦᑕᖅᑐᒍᑦ. ᓲᕐᓗ ᑕᐃᓐᓇ ᐊᐃᕕᕐᓄᑦ ᖃᐅᔨᓴᐅᑕᐅᖃᑦᑕᓚᐅᖅᑐᖅ ᒪᓐᑐᕆᐊᒧᑦ ᐅᕝᕙᓘᓐᓃᑦ ᓄᓇᕕᒻᒧᑦ 

ᓇᔅᓯᐅᑎᔭᕆᐊᖃᖃᑦᑕᓚᐅᖅᓯᒪᔭᕗᑦ ᐱᓇᓱᐊᕈᓯᓕᒫᑲᓴᒃ ᖃᐅᔨᓴᐅᑎᖏᓐᓂᒃ ᐱᓕᑕᐃᓐᓇᖃᑦᑕᓚᐅᖅᓯᒪᔪᒍᑦ. ᒫᓐᓇ 

ᐃᖃᓗᓐᓃᓕᕐᒪᑦ ᐅᓪᓗᓂᒃ ᐱᖓᓱᓂᒃ ᖃᐅᔨᓴᖅᑕᐅᔭᕇᖅᑎᓪᓗᒋᑦ ᐱᑲᐅᑎᒋᖃᑦᑕᓕᖅᓱᑕ ᐊᒻᒪᓗ ᐅᐱᒋᔅᓯᐊᖅᑐᒍ ᑖᓐᓇ 

ᖃᐅᔨᓴᖅᑎᒋᔭᕗᑦ ᐃᓅᖃᑎᒋᒐᑦᑎᒍᑦ.  

 

ᑕᐃᒪᓐᓇᐃᑎᓪᓗᒍ ᐱᕚᓪᓕᖅᐸᓪᓕᐊᕐᔪᐊᖅᑐᖅ ᑕᐃᒪᓐᓇᓗ ᑲᔪᖏᖅᑐᐃᖁᔨᑎᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐊᓕᐊᓇᐃᒋᓪᓗᒋᑦ 

ᑕᒪᒃᑯᐊ ᒥᓂᔅᑑᖃᑎᒃᑲ ᑕᒪᒃᑯᓂᖓ ᐱᓕᕆᔪᓂᒃ ᐅᖃᓪᓚᖃᑎᒌᑦᑎᐊᕐᓗᒋᑦ ᐱᓕᕆᖃᑎᒋᑦᑎᐊᕈᒪᓂᐊᕐᒥᒐᒃᑭᑦ ᑕᐃᒪᓐᓇ 

ᐅᖃᓪᓚᑦᑎᓪᓗᒍ ᐅᐱᒋᕙᕋ ᐊᒻᒪᓗ ᖁᔭᓐᓇᒦᖅᐸᕋ ᑖᔅᓱᒪᐅᑉ ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᖃᑎᒻᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 014 - 6(2): ᐃᓄᓕᒫᖅᓯᐅᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᓴᓇᔭᐅᓂᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓯᕗᒻᒧᐊᒃᓯᒪᖕᒪᑕ ᑕᓗᕐᔪᐊᕐᒥ ᐃᒡᓗᖁᑎᒃᓴᖏᑦ ᐃᓄᖕᓄᑦ. ᕖᕗᐊᕆ 16, 

2022-ᒥ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐊᑭᑦᑐᕋᐅᑎᓂᕐᒧᑦ ᓴᓇᔭᐅᓂᖏᑦ ᒪᕐᕉᒃ ᐃᒡᓘᒃ 5-ᓂᒃ ᑲᑎᓐᖓᔪᓂᒃ ᑕᓗᕐᔪᐊᓂ, ᐊᑕᐅᓯᖅ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖅ ᐅᖅᓱᖅᑑᕐᒥ ᐊᒻᒪ ᐃᒡᓗ 5-ᓂᒃ ᑲᑎᓐᖓᔪᓂᒃ ᖁᕐᓗᖅᑑᕐᒥ. ᑖᓐᓇ ᒪᑐᓚᐅᖅᑐᖅ ᒫᑦᓯ 16, 2022.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑖᒃᑯᐊ ᐃᒡᓗᓄᑦ ᐊᑭᑦᑐᕋᐅᑎᓂᐅᓚᐅᖅᑐᑦ ᓴᓇᔭᐅᓂᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔩ. ᑖᒃᑯᐊ ᒪᑐᔪᐃᑦ ᐊᑭᑦᑐᕋᐅᑎᓂᖏᑦ ᑖᒃᑯᐊ ᓴᓇᔭᐅᔾᔮᓐᖏᑦᑐᐃᑦ 

ᑖᒃᑯᐊ ᐊᑭᑐᓗᐊᓪᓚᕆᓚᐅᕐᒪᑕ ᐊᑭᑦᑐᕋᐅᑎᔪᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓄᑖᒥᒃ 

ᐊᑭᑦᑐᕋᐅᑎᓂᒃᑯᑦ ᓴᓇᔭᐅᓂᖏᓐᓄᑦ ᑖᒃᑯᐊ ᓄᑖᑦ ᐃᒡᓗᐃᑦ ᑕᓗᕐᔪᐊᓂ 2022-2023 ᑮᓇᐅᔭᖅᑑᑎᖓᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  15 

 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 7-ᓂᒃ 12 ᐆᒃᑐᓚᐅᖅᑐᐃᑦ 62 ᐃᒡᓗᐃᑦ, ᐃᓚᖏᑦ ᐃᒡᓗᒍᔪᐃᑦ 

ᐃᓚᖏᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᐃᑦ. ᑖᒃᑯᐊ ᐊᑭᖏᑦ ᓴᓇᔭᐅᓂᖏᓐᓄᑦ ᐅᖓᑖᓃᓚᐅᖅᑐᐃᑦ ᑮᓇᐅᔭᖃᕐᓂᕆᔭᕗᑦ 

ᑕᐃᒃᑯᓄᖓ ᓴᓇᔭᐅᓂᖏᓐᓄᑦ. ᑖᒃᑯᐊ $1.1-ᒥᓕᐊᓐ ᐅᖓᑖᓂ $1,000 ᐊᑐᓂ ᐃᓯᒐᓐᖑᐊᑎᒍᑦ ᑭᑉᐹᕆᒃᑐᓄᑦ. 

ᐃᒡᓗᓕᕆᔨᕐᔪᐊᖑᓪᓗᑕ ᑮᓇᐅᔭᖃᓐᖏᑦᑐᒍᑦ ᑕᐃᒪᐃᓐᓇᐃᑦᑐᒥᒃ.  

 

ᑖᒃᑯᐊ ᓄᖅᑲᕆᐊᖃᓕᓚᐅᖅᑕᕗᑦ ᐊᖏᕈᑎᑎᒍᑦ ᓯᕗᒻᒧᐊᒍᑎᓐᖏᖦᖢᒋᑦ ᑭᓯᐊᓂ ᐃᒡᓗᓕᕆᔨᕐᔪᐊᒃᑯᑦ ᑕᑯᔪᐃᑦ ᕿᒥᕐᕈᔪᐃᑦ ᖃᓄᖅ 

ᑖᒃᑯᐊ ᑲᒪᒋᔭᐅᓂᐊᕐᒪᖔᑕ ᐃᒡᓗᓕᐅᕐᓂᖅ ᐊᑭᑐᑎᓪᓗᒍ ᐃᒡᓗᓕᐅᖅᑎᐅᔪᓂᒃ ᑕᒫᓂ ᑲᒪᒋᔭᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑎ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑐᑎᓪᓗᑕ ᑐᓐᖓᕕᒋᔮ ᐱᔪᒪᔭᖓᑦ ᑖᒃᑯᐊ ᐃᓚᓯᔪᒪᔪᐃᑦ 1,000 

ᐃᒡᓗᒋᔭᐅᔪᓐᓇᖅᑐᓂᒃ ᐊᔾᔨᒌᓐᖏᑦᑐᐃᑦ ᓄᓇᕗᒻᒥ ᐊᑐᖅᑐᐊᖅᑕᐅᔪᓐᓇᖅᑐᐃᑦ ᐊᒻᒪ ᐃᒡᓗᖃᖅᑎᑦᑎᓂᕐᒥᒃ. ᐅᑭᐅᖅ ᑲᑎᒪᑎᓪᓗᑕ 

ᑲᑎᒪᕝᕕᖕᒥ, ᒥᓂᔅᑕ ᓇᓗᓇᐃᖅᓯᓚᐅᕐᒪᑦ $1-ᒥᓕᐊᖑᓪᓗᐊᓕᖅᑐᖅ ᐊᑕᐅᓯᖅ ᐃᒡᓗ. ᑕᒪᓐᓇ ᑕᑯᓪᓗᒍ ᐊᑭᑦᑐᖅᐸᓪᓕᐊᓂᖅ 

ᐃᒡᓗᓕᐅᕐᓂᕐᒥᒃ ᒥᓂᔅᑕ ᖃᓄᖅ ᐱᔪᓐᓇᖅᐸ ᑖᒃᑯᐊ 1,000-ᖑᔪᐃᑦ ᐱᖓᓱᑦ ᐊᕐᕌᒍᐃᑦ ᑕᐅᑐᒡᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. $1,000 a foot-ᒥ ᐊᑭᓖᖃᑦᑕᖅᑎᓪᓗᒍ ᐊᔪᖅᑐᑦ. 5-ᓂᒃ ᐃᒡᓗᐃᑦ 

ᑲᑎᓐᖓᔪᐃᑦ $5-ᒥᓕᐊᓐ ᐅᖓᑖᓂ. ᐃᒪᓐᓇ ᐃᒡᓗᓕᐅᕐᓂᖅ ᐊᔪᖅᑐᒍᑦ ᐊᒥᓲᓐᖏᑦᑐᑯᓗᖕᓂᒃ ᐃᒡᓗᓕᐅᕐᓂᐊᖅᑐᒍᑦ ᑮᓇᐅᔭᕗᑦ. 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᔪᐃᑦ ᓇᖕᒥᓂᖃᖅᑎᐅᔪᐃᑦ ᖃᓄᖅ ᓄᕙᖕᓇᕐᔪᐊᖅ ᓯᕗᓂᐊᓂ ᐊᑭᒋᔭᐅᓚᐅᖅᑐᐃᑦ ᒫᓐᓇ $1.1-

2-ᒥᓕᐊᓐᒧᓘᓐᓃᑦ ᑎᑭᑉᐸᓪᓕᐊᓕᕐᒪᑕ.  

 

ᑭᓯᐊᓂ ᑕᐃᒪᓐᓇ ᐊᒥᓲᑎᒋᔪᒥᒃ ᐃᒡᓗᓕᐅᕈᒪᑎᓪᓗᑕ ᑖᒃᑯᐊ ᐱᓕᕆᖃᑎᒋᔭᕗᑦ ᐃᒡᓗᓕᐅᖅᑎᐅᔪᓐᓇᖅᑐᐃᑦ ᖃᓄᖅ 

ᐊᑭᓗᒃᓯᒋᐊᒃᑲᓐᓂᕈᓐᓇᕐᒪᖔᑦ ᐃᒡᓗᓕᐅᕐᓂᖅ. ᑕᒪᓐᓇ ᓄᑖᓂᒃ ᕿᒥᕐᕈᔭᕆᐊᖃᕐᓂᐊᖅᑐᒍᑦ ᐊᑭᓗᒃᓯᕙᓪᓕᐊᑎᓐᓇᓱᒡᓗᒍ. ᑕᒪᓐᓇ 

ᐃᓕᒃᓯᓐᓂᒃ ᖃᓄᐃᓕᐅᕈᒪᓂᐊᕐᒪᖔᑕ ᑕᕝᕙᓐᖓᑦ ᑐᕌᒐᕆᔭᕗᑦ ᓱᓕ ᑕᐅᑐᒃᑕᕗᑦ 1,000-ᓂᒃ ᐃᒡᓗᓂᒃ ᓇᖕᒥᓂᖃᐅᖅᑐᐃᑦ 

ᐃᓚᖏᑦ ᐃᒡᓗᓕᕆᔨᒃᑯᑦ ᐃᒡᓗᒋᔭᖏᑦ ᑕᒪᓐᓇ ᑭᓯᐊᓂ ᐊᑭᒋᔮ ᑮᓇᐅᔭᕐᓗ ᐱᓯᒪᔭᕗᑦ ᐊᑭᑦᑐᖅᐸᓪᓕᐊᓂᖏᑦ ᐊᒻᒪ ᐊᓯᖏᑦ ᑖᒃᑯᐊ 

ᒫᓐᓇ ᐅᖃᐅᓯᕆᓂᖅ ᐊᔪᕋᒃᑭᑦ ᐃᓱᒪᒋᔭᒃᓴᐃᑦ ᓇᒧᓐᖓᐅᖕᒪᖔᑕᓗ ᑕᕝᕗᓐᖓᐅᑎᓛᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 015 - 6(2): ᒐᕙᒪᑐᖃᒃᑯᓐᓂ ᓄᓇᕗᒻᒥᓪᓗ ᐱᒋᐊᕈᑕᐅᓯᒪᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ (ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᐱᖅᑯᑎᖃᕐᓂᕐᒧᑦ ᖁᕕᐊᒋᔭᕋ ᐊᐱᕆᔪᒪᓪᓗᖓ ᓯᕗᓕᐅᖅᑎᒧᑦ.  

 

ᑕᕝᕙᓂ ᑕᖅᑭᐅᔪᒥ ᓯᕗᓕᐅᖅᑎ ᑲᓇᑕᐅᑉ ᓯᕗᓕᖅᑎᕐᔪᐊᖓᓂ ᑲᑎᖃᑎᖃᓚᐅᕐᒪᑦ ᐋᑐᕚᒥ. ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐅᖃᓚᐅᖅᑐᐃᑦ ᐅᖃᐅᓯᐅᔪᐃᑦ ᑕᕚᓐᖓᑦ ᓯᓚ ᐊᓯᔾᔨᖅᐸᓪᓕᐊᓂᖓ ᐊᒻᒪ ᑕᒪᓐᓇ ᓇᓗᓇᐃᖅᑕᐅᓚᐅᕐᒥᔪᖅ ᐊᕕᒃᑐᖅᓯᒪᔪᐃᑦ 

ᐅᑭᐅᖅᑕᖅᑐᒧᑦ ᓯᕗᓕᖅᑏᑦ ᑲᑎᑎᓪᓗᒋᑦ ᕙᐃᑦ ᕼᐊᔅᒥ ᑖᒃᑯᐊ ᑲᑎᒪᕝᕕᐅᓪᓗᖓ ᒪᓕᒐᓕᐅᕐᕕᖕᒥ ᓱᓕ ᑕᐃᒪᐃᑦᑐᖅ.  

 

ᓯᕗᓕᖅᑎ ᐅᑉᓗᒥ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖃᓄᖅ ᑲᓇᑕᐅᑉ ᓯᕗᓕᖅᑎᐊ ᑮᓇᐅᔭᓂᒃ ᓯᓚ ᐊᓯᔾᔨᖅᐸᓪᓕᐊᓂᖓ 

ᐅᑭᐅᖅᑕᖅᑐᒥ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᐅᖅᑎ ᒥᔅᑕ ᐸᐃᓗᓯ ᐊᕿᐊᕈᖅ. 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  16 

 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᐄ, ᐊᖏᖃᑎᒌᒃᑐᒍᑦ ᓯᓚ ᐊᓯᔾᔨᖅᐸᓪᓕᐊᓂᖓ ᐃᒃᐱᒋᔭᐅᖕᒪᑦ 

ᐅᑭᐅᖅᑕᖅᑐᕐᒥᐅᑕᓄᑦ. ᓯᕗᓕᐅᖅᑎ ᑲᓇᑕᒥᓗ ᐃᓱᒫᓘᑎᒋᔭᖏᑦ ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᑎᓪᓗᒍ ᐃᓅᓯᑦᑎᓐᓂ ᑖᒃᑯᐊ 

ᐱᓕᕆᖃᑎᒋᒃᑲᓐᓂᕈᒪᔪᒍᑦ ᐅᓂᒃᑐᐃᑦ ᐊᕐᕌᒍᐃᑦ ᑕᖅᑮᑦ ᓯᓚ ᐱᓪᓗᒍ.  

 

ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᓂᖓ ᐱᒻᒪᕆᐅᔪᖅ. ᑖᒃᑯᐊ ᓯᕗᓕᐅᖅᑏᑦ ᐊᕕᒃᑐᖅᓯᒪᔪᐃᑦ ᐅᑭᐅᖅᑕᖅᑐᒥ ᑖᒃᑯᐊ 

ᑐᓐᖓᓱᒃᑎᑕᐅᓚᐅᕋᑦᑕ. ᑖᒃᑯᐊ ᓇᓗᓇᓚᐅᓐᖏᒻᒥᔪᐃᑦ ᖃᓄᖅ ᓯᓚ ᐊᓯᔾᔨᖅᐸᓪᓕᐊᔪᖅ ᐃᒃᐱᒋᔭᐅᖕᒪᖔᑦ. ᕙᐃᑦ ᕼᐅᐊᔅᒥ 

ᐊᖅᑯᑎ ᒪᑐᓯᒪᔪᖅ ᓄᓇᓕᖕᓄᑦ ᐊᒻᒪ ᑕᐃᑲᓂᑦᑕᐅᖅ ᕼᐊᐃ ᕆᕗᒥ ᖄᒥᓚᐅᖅᑐᖅ ᑰᒃ. ᑕᒪᒃᑯᐊ ᓯᓚ ᑕᐅᑐᒃᖢᒍ ᓄᓇᓖᓪᓗ 

ᑕᐅᑐᒃᖢᒋᑦ ᐊᓯᔾᔨᖅᐸᓪᓕᐊᖕᒪᑦ. ᓯᑯ, ᓯᓚ, ᑕᒪᓐᓇ ᐃᓐᓇᕐᓄᑦ ᐅᖃᐅᓯᐅᖃᑦᑕᖅᑐᑦ ᐊᓯᔾᔨᖅᓯᒪᓂᖓ. 

 

ᐊᒻᒪ ᖃᓄᖅ ᐱᒻᒪᕆᐅᑎᒋᖕᒪᖔᑦ ᑲᒪᒋᔭᐅᔭᕆᐊᖃᕐᓂᖓ. ᐅᕙᒍᑦᑕᐅᖅ ᐱᓕᕆᓇᓱᖕᓂᐊᖅᑐᒍᑦ ᑕᒪᓐᓇ ᐱᓪᓗᒍ. ᑖᒃᑯᐊ ᑲᓇᑕᐅᑉ 

ᓯᕗᓕᖅᑎᐊ ᐅᖃᖃᑎᒋᓪᓗᒍ ᓯᕗᓕᐅᖅᑏᑦ ᐅᖃᓚᐅᖅᑐᐃᑦ ᖃᓄᖅ ᓄᑖᑦ ᐊᑭᑐᔪᐃᑦ ᓴᖅᑭᑎᑦᑕᐅᕙᓪᓕᐊᔪᐃᑦ 

ᐃᓱᒪᔭᕆᐊᖃᖅᑐᐃᑦ ᓯᓚ ᐊᓯᔾᔨᑐᐃᓐᓇᕆᐊᖃᕐᓂᖓᓄᑦ ᐊᒻᒪ ᑮᓇᐅᔭᖅᑖᒃᑲᓐᓂᕆᐊᖃᕈᑦᑕ ᐋᖅᑭᒋᐊᕐᓗᒋᑦ ᑕᒪᒃᑯᐊ 

ᑕᐅᑐᒡᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᓯᕗᓕᖅᑎ ᑭᐅᖕᒪᑦ. ᐊᐃᑉᐸᖓᓄᑦ, ᒫᓐᓇᕈᓘᓚᐅᖅᑐᖅ 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᓇᓗᓇᐃᖅᓯᓚᐅᖅᓯᒪᖕᒪᑕ ᑕᒪᒃᑯᐊ ᓄᓇᒥᐅᑕᐃᑦ ᓯᕗᓪᓕᐅᔾᔭᐅᓯᒪᓂᐊᕐᓂᕋᖅᑕᐅᓪᓗᑎᒃ ᐊᒻᒪᓗ 

ᓯᕗᓕᖅᑎ ᖃᐅᔨᒪᑦᑎᐊᖅᑐᖅ ᑕᒪᒃᑯᐊ ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᑦ ᐊᑑᑎᖃᓪᓚᕆᒃᑐᑦ ᐊᑐᖅᑕᐅᔭᕆᐊᖃᕐᒪᑕ ᑕᒪᒃᑯᓄᖓ 

ᖃᕆᓴᐅᔭᓄᑦ ᒪᑯᓄᖓ ᐸᐅᕋᐅᑎᓄᑦ ᐊᓯᖏᓐᓄᓪᓗ.  

 

ᑐᑭᓯᐅᒪᓂᕋ ᒪᓕᒃᖢᒍ ᓄᓇᑦᓯᐊᕐᒥ ᐅᔭᕋᖕᓂᐊᕐᕕᒃ ᑕᒪᒃᑯᓄᖓ ᓄᓇᒥᓐᖔᖅᑐᒥᒃ ᐲᔭᐃᕙᓪᓕᐊᓕᕐᒪᑕ ᐊᒻᒪᓗ ᑖᓐᓇ 

ᓯᕗᓪᓕᖅᐹᑦᑎᐊᖑᓪᓗᓂ ᑲᓇᑕᒥ ᑕᐃᒪᐃᑦᑐᓂᒃ ᐅᔭᕋᒃᓯᐅᖅᑐᑦ. ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑲᓇᑕᐅᑉ 

ᒐᕙᒪᒃᑯᖏᑦ ᐃᑲᔪᒃᑲᓐᓂᕈᓐᓇᕐᒪᖔᑦ ᓴᓗᒪᔪᓂᒃ ᐅᔭᕋᖕᓂᐊᕈᑎᓂᒃ ᑕᒪᒃᑯᓂᖓ ᐱᓇᓱᖃᑦᑕᕈᓐᓇᕐᓂᐊᕋᑦᑕ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᕗᓕᖅᑎ ᒥᔅᑕ ᐸᐃᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑖᓐᓇ ᐅᖃᐅᓯᕆᑦᑎᐊᓚᐅᕐᒥᒐᑦᑎᒍᑦ ᑖᒃᑯᐊ ᖃᓄᖅ 

ᐱᕚᓪᓕᕈᑎᒋᒍᓐᓇᖅᑕᕗᑦ ᓄᓇᓕᑦᑕ ᑖᓐᓇ ᑲᑐᔾᔨᓗᑕ ᐃᓗᐊᓃᑦᑎᐊᕐᒪᑦ. ᑖᒃᑯᐊ ᐱᕚᓪᓕᕈᑎᒃᓴᐅᔪᓐᓇᖅᑐᑦ ᐅᔭᕋᒃᑕᕆᐊᖅ 

ᑖᓐᓇ ᑐᓐᖓᕕᖃᕐᒥᖕᒪᑦ ᑭᓯᐊᓂ ᑖᒃᑯᐊ ᓯᕗᓕᖅᑎᐅᖃᑎᒃᑲ ᑲᑎᒪᖃᑎᓪᓗᒋᑦ ᕿᒥᕐᕈᑦᑎᐊᓚᐅᖅᑐᒍᑦ ᑖᒃᑯᐊ ᐊᔾᔨᒌᓐᖏᑦᑐᑦ 

ᐱᕚᓪᓕᕈᑎᒋᔪᓐᓇᖅᑕᕗᑦ ᓄᓇᓕᑦᑕ ᐃᓗᐊᓂ. 

 

ᑖᒃᑯᐊ ᐃᖃᓗᓕᕆᓂᖅ, ᑖᒃᑯᐊ ᐅᔭᕋᖕᓂᐊᒐᐅᔭᕆᐊᖃᕐᓂᖅᕋᖅᑕᐅᔪᑦ ᑖᒃᑯᐊ ᐱᕚᓪᓕᕈᑎᒋᔭᐅᔪᓐᓇᖅᑐᑦ ᓄᓇᖁᑎᑦᑕ 

ᐃᓗᐊᓃᑦᑐᑦ ᐅᖃᐅᓯᕆᑦᑎᐊᓚᐅᖅᑕᕗᑦ ᑖᒃᑯᐊᓗ ᒪᑭᑕᐅᑎᒋᒍᓐᓇᖅᑕᕗᑦ. ᑖᓐᓇ ᓱᓕᑦᑎᐊᖅᑐᖅ ᑖᓐᓇ ᑲᓇᑕᒥ  

ᑕᐅᑐᒐᕆᔭᐅᕙᓪᓕᐊᖕᒪᑦ ᖃᓄᖅ ᓇᖕᒥᓂᖅ ᒪᑭᑉᐹᓪᓕᕈᓐᓇᓐᖏᒃᑲᓗᐊᕐᒪᖔᑦᑕ ᑖᒃᑯᐊ ᐱᓗᐊᓐᖑᐊᖅᑐᒥᖃᐃ 

ᐅᖃᐅᓯᕆᕋᑖᖅᑕᕗᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓗᐊᓐᖑᐊᖅᖢᓂ ᑖᒃᑯᐊ ᓄᓇᐅᑉ ᐃᓗᐊᓃᑦᑐᑦ 

ᐱᔭᐅᒍᒪᕙᓪᓕᐊᓯᒪᖕᒪᑕ ᐊᓯᔾᔩᖏᓐᓂᖅᓴᐅᔪᓐᓇᕐᓂᐊᕐᓂᖓᓄᑦ ᑖᒃᑯᓄᖓ ᐱᔾᔪᑎᖃᖅᖢᓂ. 

 

ᑖᒃᑯᐊ ᐊᒡᓚᒡᕕᕗᑦ ᐅᖃᓪᓚᖃᑎᖃᐸᓪᓕᐊᔭᕗᑦ ᒐᕙᒪᑐᖃᒃᑯᓐᓂᑦ ᑖᒃᑯᐊ ᒪᒃᐱᒪᕕᒋᑦᑎᐊᖅᖢᑎᒍᑦ ᑕᐅᑐᒐᕆᔭᐅᒍᒪᓂᐊᕐᓂᖓ 

ᐸᕐᓇᑕᐅᒍᒪᓂᐊᕐᓂᖓ ᐅᑭᐅᖅᑕᖅᑐᕐᒥᐅᑕᓕᒫᖑᔪᑎᒍᑦ ᐃᓚᐅᓪᓚᕆᒋᐊᖃᕋᑦᑕ ᐃᓚᐅᒋᐊᖃᕐᓂᐊᖅᖢᑕ 

ᐅᓂᒃᑳᖅᐸᓪᓕᐊᑎᓪᓗᑕ ᑖᒃᑯᐊ ᑕᐅᑐᒐᕆᔭᐅᔪᑦ ᐸᕐᓇᐅᑏᑦ. 

 

ᑖᒃᑯᐊ ᑮᓇᐅᔭᐃᑦ ᓴᓂᕐᕙᒃᑕᐅᔪᑦ ᐊᕐᕌᒍᓄᑦ ᐊᒡᒋᖅᑐᓄᑦ ᓇᓗᓇᐃᑦᑎᐊᖅᑕᐅᓚᐅᕐᒪᑕ ᐅᖃᐅᓯᖃᑦᑎᐊᓚᐅᖅᑐᒍᑦ 

ᐃᓚᐅᓯᒪᒋᐊᖃᕐᓂᐊᕐᓂᑦᑕ ᑕᐃᒪ ᓇᓗᓇᐃᑦᑎᐊᖅᑕᐅᖅᑲᐅᓪᓗᓂ ᓄᓇᑦᓯᐊᕐᒥ ᓯᕗᓪᓕᖅᐹᖅ ᑲᓇᑕᒥ ᑐᓴᕐᓇᖅᓯᓪᓗᓂ 

ᑲᔪᓯᕙᓪᓕᐊᔪᖅ ᑖᔅᓱᒥᖓ ᐊᒃᑐᐃᓂᖃᖅᑐᑦ. 

 

ᒫᓐᓇ ᓄᓇᕗᑦ ᐃᓗᐊᓂ ᓇᓗᓇᐃᖅᓯᔪᓐᓇᓐᖏᑦᑐᒍᑦ ᐸᕐᓇᐅᑎᒋᔭᐅᓯᒪᔪᓂᒃ ᐊᒃᑐᖅᑕᐅᓯᒪᓂᐊᕐᓂᖏᑦ ᑭᓯᐊᓂ 

ᐸᕐᓇᐅᑎᐅᓂᐊᕐᓂᖓᓄᑦ ᐃᓚᐅᑦᑎᐊᕈᒪᓂᐊᖅᑐᒍᑦ ᓯᕗᓂᑦᑎᓐᓂ ᑖᓐᓇ ᐅᖃᐅᓯᕆᕙᓪᓕᐊᓕᕈᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓚᐃᑦᓯᑑᓐ. 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  17 

 

 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᓚᐅᖅᑐᖓ ᒫᓐᓇᕈᓘᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ 

ᐊᑎᓕᐅᕆᓚᐅᖅᓯᒪᖕᒪᑕ ᑮᓇᐅᔭᓕᖅᓯᓂᐊᕐᓂᕋᖅᖢᑎᒃ $214,000,000-ᓂᒃ ᐃᖃᓗᖕᓂ ᐃᒥᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓕᖅᑭᒃᐸᓪᓕᐊᔭᕆᐊᖃᕐᓂᑦᑎᓐᓂᒃ.  

 

ᓯᕗᓕᖅᑎ ᖃᐅᔨᒪᑦᑎᐊᖅᑐᖅ ᑕᒪᒃᑯᐊ ᐆᒻᒪᖅᑯᑎᓕᕆᓂᖅ ᐅᑭᐅᖅᑕᖅᑐᒥ ᐊᒃᓱᐊᓗᒃ ᐱᕚᓪᓕᐅᑕᐅᔪᓐᓇᖅᑐᑦ ᐊᒻᒪᓗ 

ᐃᑲᔫᑕᐅᓪᓚᕆᒍᓐᓇᖅᖢᑎᒃ ᑮᓇᐅᔭᑭᒃᐱᒃᓯᓐᓇᖃᑦᑕᖅᑐᒍᑦ. ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ 

ᐅᖃᐅᓯᕆᔭᐅᖃᓯᐅᔾᔭᐅᓚᐅᕐᒪᖔᑦ ᒫᓐᓇᕈᓘᓚᐅᖅᑐᖅ ᑲᓇᑕᐅᑉ ᓯᕗᓕᖅᑎᐊᓂᒃ ᑲᑎᒪᖃᑎᖃᓚᐅᖅᖢᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᒥᔅᑕ ᐸᐃᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᖁᔭᓐᓇᒦᒃᑲᓐᓂᕆᕙᕋ ᒪᓕᒐᓕᐅᖅᑎᐅᖃᑎᒐ 

ᐊᖏᖃᑎᒋᑦᑎᐊᖅᖢᒍ ᑖᓐᓇ ᐃᒪᓕᕆᓂᖅ ᐅᓗᕆᐊᓇᖅᑐᒦᓐᓂᖓ ᐃᖃᓗᓐᓂ ᑖᓐᓇ $214,000,000 

ᐊᔭᐅᖅᑐᓪᓚᕆᓚᐅᕐᒥᒐᑦᑎᒍᑦ ᐃᓕᓴᕆᒍᒪᑦᑎᐊᖅᐸᕋ ᓄᓇᓕᐸᐅᔭᒃᑯᑦ ᑖᓐᓇ ᑐᔅᓯᕋᓚᐅᖅᓯᒪᓂᖓ ᓴᖅᑭᑕᐅᔪᓐᓇᓚᐅᕐᒪᑦ ᑖᓐᓇ 

ᒐᕙᒪᑐᖃᒃᑯᓐᓄᑦ ᖁᕕᐊᓇᖅ. 

 

ᖃᐅᔨᒪᔪᒍᑦ ᓄᓇᕗᑦ ᓄᓇᓕᖏᑦ ᐊᓯᖏᑦᑕᐅᖅ ᑕᐃᒫᑎᒋᑦ ᐊᔅᓱᕈᐊᕇᓐᓇᕆᐊᖃᕐᓂᐊᖅᑕᕗᑦ. ᑖᓐᓇ ᖁᔭᓕᒋᑦᑎᐊᖅᐸᕋ 

ᐅᖃᐅᓯᕇᓐᓇᐅᖅᑕᕗᑦ ᑖᒃᑯᐊ ᐃᒪᑭᒃᓴᕐᓃᑦ ᓄᓇᓕᓕᒫᑦᑎᓐᓂ ᐊᒻᒪ ᐊᑦᑐᖅᑕᐅᓯᒪᓂᐊᕐᓂᖓ ᓄᓇᐅᑉ ᓯᓚᐅᑉ 

ᐊᓯᔾᔨᖅᐸᓪᓕᐊᓂᐊᕐᓂᖓᓄᑦ ᓇᓗᓇᐃᕈᓐᓇᑦᑎᐊᖅᐳᖓ ᑖᒃᑯᐊ ᓄᓇᕗᒻᒥ ᐊᖏᖃᑎᖃᕋᑦᑕ ᑖᒃᑯᐊ ᑏᓱᓪᒥᒃ 

ᐊᑐᓐᖏᓐᓂᖅᓴᐅᒍᒪᓂᖅᐳᖅ.  

 

ᑖᓐᓇ ᓯᓚ ᐊᓯᔾᔨᖅᐸᓪᓕᐊᓂᖓ ᐊᑦᑐᖅᑕᐅᓂᖅᐹᖑᒐᑦᑕ ᐅᑭᐅᖅᑕᖅᑐᕐᒥᐅᑕᐅᑎᓪᓗᑕ ᑖᓐᓇ ᐅᖃᐅᓯᕇᓐᓇᕐᓂᐊᖅᑕᕗᑦ 

ᐃᑲᔪᖅᓱᐃᓐᓇᕐᓂᐊᖅᖢᑎᒍᓪᓗ ᑖᒃᑯᐊ ᓄᓇᕗᒻᒥᐅᑕᐃᑦ ᓄᓇᓖᑦ ᑏᓱᓪᒥᒃ ᐊᑐᓐᖏᓐᓂᖅᓴᐅᒍᓐᓇᕐᓂᐊᕐᓂᖏᑦ. ᓇᓪᓕᐊᒃ 

ᐊᐱᖅᑯᑎᖓᑕ ᐃᓗᓪᓚᑯᓗᖏᓐᓂᒃ ᐊᑕᐅᓯᕐᒥᒃ ᑕᐃᒍᓐᓇᕐᓇᖓ ᑖᒃᑯᐊ ᕿᒥᕐᕈᔭᐃᓐᓇᕆᖃᑦᑕᕋᑦᑎᒍᑦ ᑖᒃᑯᐊ 

ᐱᕚᓪᓕᕈᑎᒋᔭᐅᒍᓐᓇᖅᑐᑦ ᓄᓇᕗᒻᒧᑦ ᓄᓇᓕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 016 - 6(2): ᓴᓂᑭᓗᐊᑉ Hᐋᒻᒪᓚᖓᑕ ᑎᑎᕋᕐᕕᖓ (ᖃᕝᕕᒃ) 

 

ᖃᕝᕕᒃ: ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ ᐊᒻᒪᓗ ᐊᑦᓱᓇᐃᖅᐸᒃᑲ ᑭᒡᒐᖅᑐᖅᑕᒪ ᓄᓇᓕᖓ ᑕᓯᐅᔭᕐᔪᐊᕐᒥ. 

(ᑐᓵᔨᑎᒍᑦ) ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᒐᕙᒪᒃᑯᓐᓂᒡᓗ ᐱᔨᑦᑎᖅᑏᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᖅ ᓴᓂᑭᓗᐊᑉ ᕼᐋᒻᓚᖓᑕ ᑎᑎᕋᕐᕕᖓᑦ ᓯᖁᑦᑎᖅᑕᐅᑦᑎᐊᓚᐅᖅᓯᒪᖕᒪᑦ 2020ᒥ ᐊᓄᕆ 

ᐱᔾᔪᑎᒋᓪᓗᒍ. 

 

ᐃᑲᔪᓱᖃᑦᑕᖅᓯᒪᔪᒍᑦ ᐊᒃᓱᕉᑎᒋᓪᓗᒍ ᑖᓐᓇ ᐊᓯᔾᔨᖅᑕᐅᖁᓪᓗᒍ ᐊᒻᒪᓗ ᖁᕕᐊᓱᓚᐅᖅᑐᖓ ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐱᓕᕆᐊᕆᔭᐅᓕᖅᑎᓪᓗᒋᑦ ᐃᑲᔪᖅᓱᓚᐅᕋᒃᑭᑦ ᑮᓇᐅᔭᓕᖅᑕᐅᖁᓪᓗᒍ. ᒫᑦᓯ 2022ᖑᑎᓪᓗᒍ ᑳᓐᑐᕌᒃᓴᐃᑦ 

ᑕᖅᑲᐅᓐᖓᖅᑕᐅᓚᐅᖅᓯᒪᔪᑦ ᓴᓇᔭᐅᒋᐊᖁᓪᓗᒍ ᑖᓐᓇ ᑎᑎᕋᕐᕕᒃ ᓄᑖᖅ. ᒪᑐᓚᐅᖅᖢᓂᓗ ᐄᑉᐳ 25, 2022ᒥ. ᒪᕐᕉᒃ ᑲᒻᐸᓂᐅᔫᒃ 

ᑳᓐᑐᕌᒃᓴᓂᒃ ᐆᒃᑐᓚᐅᖅᑐᑦ.  

 

ᑖᓐᓇᖃᐃ ᒥᓂᔅᑕ ᐅᓪᓗᒥᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑖᓐᓇ ᑳᓐᑐᕌᒃᓴᖅ ᑕᖅᑲᐅᓐᖓᖅᑕᐅᓚᐅᖅᑐᖅ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ. ᓄᓇᕗᒻᒥᐅᓪᓗ 

ᐅᓐᓄᓴᒃᑯᑦ. ᐅᖃᖅᑎ, ᓴᓂᑭᓕᐊᖅ ᕼᐋᒻᓚᒃᑯᑦ ᑎᑎᕋᕐᕕᖓᑦ ᑳᓐᑐᕌᒃᓴᖅ ᑕᖅᑲᐅᓐᖓᖅᑕᐅᓚᐅᕐᒪᑦ ᐊᑭᑐᓗᐊᖅᑐᐊᓘᖕᒪᑦ 

ᕿᒥᕐᕈᓇᒃᑲᓐᓂᕆᐊᖃᕐᓂᐊᖅᑐᒍᑦ ᑮᓇᐅᔭᓂᒡᓗ ᕿᓂᒃᑲᓐᓂᕐᓗᑕ. 

ᒫᓐᓇᐅᔪᖅ ᑕᐃᒪᐃᓕᖓᔪᒍᑦ ᐊᒻᒪᓗ ᐅᖃᖅᑎ, ᐅᑭᐅᖅ $15,000,000-ᓂᒃ ᐊᖏᖅᓯᓚᐅᖅᓯᒪᔪᒍᑦ ᐅᖓᑕᐅᔾᔨᓯᒪᖕᒪᑦ 

ᕿᓂᒃᑲᓐᓂᕆᐊᖃᕐᓂᐊᖅᑐᒍᑦ ᑮᓇᐅᔭᒃᑲᓐᓂᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ ᒥᓂᔅᑕ. 

 

ᐅᓇ ᐊᐱᖅᑯᑎᒋᔪᒪᔭᕋ ᑕᒪᑐᒪᓂ ᐊᕐᕌᒍᒥ ᒥᓂᔅᑕ ᐅᓂᒃᑳᕆᐊᖅᑐᓚᐅᖅᓯᒪᔪᖅ ᖃᓄᐃᓕᖓᓂᐊᕐᒪᖔᑦ ᑖᓐᓇ ᑎᑎᕋᕐᕕᐅᓲᖅ 

ᐊᒻᒪᓗ ᑐᒃᓯᕌᕆᔭᐅᔪᑦ ᒪᓕᒃᖢᒋᑦ ᑖᓐᓇ ᐱᕕᑐᔫᓂᐊᕐᒪᑦ ᕼᐋᒪᓚᒃᑯᑦ ᐅᑭᐅᖅᑕᖅᑐᒧᓪᓗ ᑐᕌᖓᔪᑦ ᐱᔨᑦᑎᕈᑎᐊ ᑕᕝᕙᓂ 

ᐊᑕᐅᓯᕐᒦᑦᑐᓐᓇᕐᓂᐊᖅᑐᖅ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᕐᓂᐊᖅᐸ ᖃᖓ ᑖᓐᓇ ᓴᓇᔭᐊᒋᐊᕐᓂᐊᕐᒪᖔᖓ ᖃᖓᓗ ᒪᑐᐃᖅᑕᐅᒋᐊᕐᓂᐊᕐᒪᖔᖓ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᓱᓕᔪᖅ. ᑕᐃᓐᓇ ᑎᑎᕋᕐᕕᓕᐊᕆᓂᐊᖅᑕᕗᑦ 

ᐊᑐᖅᑕᐅᓂᐊᖅᑐᖅ ᕼᐋᒻᓚᒃᑯᓐᓄᑦ ᒐᕙᒪᒃᑯᓐᓄᓪᓗ ᐃᓚᓕᐅᓪᓗᒍ ᒐᕙᒪᓕᕆᔨᒃᑯᑦ ᐱᓕᕆᕕᐊ ᓄᓇᓕᖕᓂ ᒪᓕᒐᓕᕆᔨᒃᑯᑦ 

ᐃᖅᑲᖅᑐᐃᓕᕆᓂᕐᒧᑦ ᑲᒪᔨᖓᑦ. ᑖᒃᑯᐊ ᐋᖅᑭᒋᐊᕆᐊᖃᓚᐅᖅᓯᒪᔭᕗᑦ ᓇᓗᐃᖅᓯᔾᔪᑎᖏᑦ ᐱᔭᕇᖅᑕᕐᕕᒃᓴᖓ ᐱᓪᓗᒍ 

ᓇᓗᓇᐃᖅᓯᔪᓐᓇᓐᖏᑦᑐᖓ ᖃᖓ ᓴᓇᔭᐅᒋᐊᕐᓂᐊᕐᒪᖔᖓ ᑭᓯᐊᓂ ᑕᒪᒃᑯᐊ ᑐᑭᓯᒍᒃᑭᑦ ᑖᓐᓇ ᖃᐅᔨᒃᑲᕐᓂᐊᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᑎᑦ ᑭᐅᒐᕕᑦ. ᑖᓐᓇ ᓴᓇᔭᐅᔪᒪᔪᖅ ᓄᖅᑲᖅᑎᑕᐅᔾᔮᓐᖏᑉᐸᑦ ᑕᒪᑐᒪᓂ 

ᐊᕐᕌᒍᒥ ᖃᓄᖅ ᐱᓕᕆᕕᓯ ᓄᑖᓂᒃ ᓴᖅᑭᑦᑎᓂᐊᖅᐸᑦ ᐅᕝᕙᓘᓐᓃᑦ ᑳᓐᑐᕌᒃᓴᑦ ᑕᖅᑲᐅᓐᖓᖅᑕᐅᒃᑲᓐᓂᕐᓂᐊᖅᐸ ᖃᓄᐃᑦᑐᓂᒃ 

ᑐᖏᓕᕇᒃᓱᖅᑐᓂᒃ ᒪᓕᖕᓂᐊᖅᐱᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᓇᖅᓯᑦᑎᐊᒃᑲᓐᓂᕐᓗᒍ ᓇᓗᓇᐃᖅᓯᔪᓐᓇᓐᖏᑦᑐᖓ 

ᑭᓯᐊᓂ ᑖᓐᓇ ᓯᕗᓪᓕᖅᐹᖅᓯᐅᓚᐅᕐᒪᑦ ᒪᑐᓯᒪᓕᖅᖢᓂᓗ ᐅᖃᖅᑲᐅᒐᒪ ᑲᔪᓯᓂᐊᖅᐸᑦ ᑮᓇᐅᔭᒃᑲᓐᓂᕐᓂᒃ ᑭᓯᐊᓂ ᐱᓚᐅᕐᓗᑕ. 

ᖃᐅᔨᒍᒪ ᑖᓐᓇ ᒪᓕᒐᓕᐅᖅᑎ ᓇᓗᓇᐃᖅᓯᕝᕕᒋᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᑐᓄᓂᕐᒧᑦ ᒪᓕᒐᓕᐅᖅᑎ ᒥᔅ ᓄᑕᕋᖅ. 

 

ᐊᐱᖅᑯᑦ 017 - 6(2): ᓄᓘᔮᓂ ᐱᓕᕆᐊᖅ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᕆᓂᐊᖅᑐᖓ ᓯᕗᓕᖅᑎᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᖅᑲᐅᒪᔪᒃᓴᐅᕗᓯ ᓯᕗᓪᓕᖅᐹᑦᑎᐊᕐᒥᒃ ᑲᑎᒪᕐᔪᐊᖅᑎᓪᓗᑕ ᐅᖃᐅᓯᖃᓚᐅᖅᓯᒪᒐᒪ ᓄᓘᔮᖕᓂ 

ᐱᓕᕆᐊᖑᔪᖅ ᐊᒃᑐᐃᓯᒪᓪᓚᕆᖕᒪᑦ ᒥᑦᑎᒪᑕᓕᖕᒥᐅᑕᓂᒃ ᐊᒻᒪᓗ ᑕᐃᒃᑯᐊ ᐃᓱᒪᒋᔭᐅᔪᑦ ᓂᕈᐊᖅᑎᓐᓄᑦ ᐊᔾᔨᑦᑎᐊᖏᓐᓂᒃ 

ᐃᓱᒪᖃᖅᖢᖓ ᑐᒡᓕᐊᓂᒃ ᐊᖏᒡᓕᒋᐊᖅᓯᔪᒪᑎᓪᓗᒋᑦ. 

 

ᑕᒪᓐᓇ ᑕᖅᑭᖅ ᐱᒋᐊᓕᓵᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓂᒃᑳᓂᒃ ᐊᑐᓕᖁᔭᓂᒡᓗ ᓴᖅᑭᑦᑎᓚᐅᖅᓯᒪᖕᒪᑎᒃ 

ᑐᓐᓂᖅᑯᑎᖃᖅᖢᑎᒡᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖃᖅᓯᒪᓪᓗᑎᒃ ᑐᒡᓕᐊᓂᒃ ᓄᓘᔮᓂ ᓴᓇᔭᐅᔪᒪᔪᖅ ᑲᔪᓯᑎᑕᐅᖁᓐᖏᑕᕗᑦ 

ᑕᒪᑐᒪᓂ.  

 

ᐅᖃᖅᑎ, ᖁᔭᓐᓇᒦᕈᒪᔭᒃᑲ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᒪᑐᒥᖓ ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᕐᒪᑕ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᐃᓘᓐᓇᖏᑦ ᑕᐃᒃᑯᐊ ᓂᕈᐊᖅᑎᒃᑲ ᑕᒪᒃᑯᓂᖓ ᓇᓂ ᐃᓚᐅᓚᐅᖅᑐᑦ. ᐅᖃᖅᑎ, ᓄᓇᕗᑦ ᒐᕙᒪᒃᑯᑦ ᑭᖑᕐᖓᓂ 

ᓇᓗᓇᐃᖅᓯᓕᓚᐅᖅᓯᒪᔪᑦ ᕿᒥᕐᕈᓇᒃᑕᐅᑦᑎᐊᕐᓂᐊᖅᑐᑦ ᑲᑎᒪᔩᑦ ᐅᓂᒃᑳᓕᖓᖏᑦ ᐊᑐᓕᖁᔭᓕᐊᖏᓪᓗ.  

 

ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᕐᓂᐊᖅᐸ ᖃᓄᐃᑦᑐᓂᒃ ᐱᕙᓪᓕᐊᔾᔪᓯᖃᕐᓂᐊᕐᒪᖔᑦ ᐃᓱᓕᑦᑕᕐᕕᖃᕐᓂᐊᕐᒪᖔᓪᓗ ᑕᒪᓐᓇ 

ᕿᒥᕐᕈᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐃᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᓐᓇ ᐊᐱᖅᑯᑎᑦᑎᐊᕚᓗᒃ. ᓱᓕᔪᖅ, 

ᖁᔭᓐᓇᒦᖅᑳᕈᒪᒋᕙᒃᑲ ᑕᐃᒃᑯᐊ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᕋᓴᖕᓂᒃ ᑖᓐᓇ ᐱᓕᕆᐊᕆᔭᐅᓯᒪᒻᒪᑦ ᐊᒻᒪ ᖁᓛᒍᒃᑲᓐᓂᖅ 

ᐱᓗᐊᓐᖑᐊᕐᓗᖓ ᑖᒃᑯᐊ ᓄᓇᕗᒻᒥᐅᑕᐃᑦ ᓄᓇᓖᑦ ᐊᒃᑐᖅᑕᐅᓯᒪᔪᑦ, ᐅᑯᐊ ᑮᓇᐅᔭᓕᐅᕋᓱᐊᓐᖏᑦᑐᑦ, ᒐᕙᒪᒃᑯᑦ, ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᔅᓱᕈᓪᓚᑦᑖᖅᖢᑎᒃ ᑖᓐᓇ ᐊᕙᑎᓕᕆᔨᒃᑯᑦ ᐊᖅᑯᑎᒋᔭᐅᓪᓗᓂ ᐃᓱᒫᓘᑎᖏᓐᓂᒃ ᑕᐅᑐᒐᕆᔭᖏᓐᓂᒃ 

ᑐᓂᓯᓚᐅᕐᒪᑕ. 

 

ᑖᓐᓇ ᒪᐃ 13-ᖑᓕᖅᓱᓂ ᓱᓕᑦᑎᐊᖅᑐᖅ ᑖᓐᓇ ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᒋᔭᖓᓂᒃ ᒐᕙᒪᑐᖃᒃᑯᓐᓄᑦ ᑐᓂᓯᓯᒪᒻᒪᑕ. 

ᒫᓐᓇᐅᔪᖅ ᑖᓐᓇ ᒐᕙᒪᑐᖃᒃᑯᓐᓄᑦ ᐃᓱᒪᔅᓴᖅᓯᐅᕆᔭᐅᒻᒪᑦ ᐅᓪᓗᒥᒧᑦ ᑖᓐᓇ ᒥᓂᔅᑕ ᐊᕿᐊᕈᖅ ᑎᓕᓯᒪᓪᓗᑎᒍᑦ ᐊᓪᓚᕝᕕᖏᑦ 

ᕿᒥᕐᕈᑦᑎᐊᖅᐸᓪᓕᐊᖏᓐᓇᖅᑐᑦ ᐃᓗᓕᑯᓗᖏᓐᓂᒃ ᐊᒥᓲᒻᒪᑕ ᐃᓱᒫᓘᑎᒋᔭᐅᓚᐅᖅᑐᑦ ᑭᓯᐊᓂ ᐃᑲᔪᖅᓱᖅᑐᐃᓐᓇᐅᖅᑰᕋᑦᑕ 

ᑖᒃᑯᐊ ᐱᕚᓪᓕᕈᓐᓇᕈᑎᒃ ᓄᓇᓕᕗᑦ ᐱᔾᔪᑎᒋᓪᓗᑎᒍᑦ ᑲᑐᔾᔨᓗᑕ ᐃᓗᐊᓃᖃᓯᐅᑎᓯᓐᓈᑦᑎᐊᕐᒪᑦ ᐸᕐᓇᐅᑎᒋᓯᒪᔭᕗᑦ ᖃᓄᖅ 

ᑖᒃᑯᐊ ᐱᕚᓪᓕᕈᑎᒋᔭᐅᓯᒪᒍᓐᓇᕐᓂᐊᖅᑐᑦ ᑭᓯᐊᓂ ᑖᒃᑯᐊ ᐃᓱᒫᓘᑎᒋᔭᐅᒻᒥᔪᑦ ᐱᒻᒪᕆᐅᒻᒪᑕ.  

 

ᓄᓇᕗᒻᒥᐅᑕᐃᑦ ᓂᐱᖏᑦ ᑕᕝᕘᓇ ᐱᔭᐅᓯᒪᒻᒪᑕ ᐊᔅᓱᒻᒪᕆᐊᓗᒃ ᐳᖅᑐᓂᖅᐹᒥᒃ ᑕᐅᑐᖅᑰᕋᑦᑎᒍᑦ ᑖᒃᑯᐊ ᓇᒻᒥᓂᖅᓱᖅᑐᑦ ᑖᓐᓇ 

ᐊᕙᑎᓕᕆᔨᒃᑯᑦ ᐃᓚᐅᒻᒪᑦ. ᑖᒃᑯᐊ ᑐᓂᔭᐅᓚᐅᖅᑎᓪᓗᒍ ᓂᓪᓕᓗᐊᕐᕕᖃᓐᖏᓐᓇᑦᑕ ᒫᓐᓇᐅᔪᖅ ᑖᓐᓇ ᒥᓂᔅᑕ ᕙᓐᑕᓪ ᐊᒻᒪ 

ᐊᓯᖏᑦ ᑎᓕᔭᐅᓯᒪᓕᕐᒥᒻᒪᑕ ᐃᓱᒪᔅᓴᖅᓯᐅᕈᑎᒋᔭᐅᓯᒪᓂᐊᖅᑐᖅ ᓇᓗᓇᓐᖏᑦᑐᖅ ᐃᓱᒫᓘᑎᒋᓚᐅᖅᓯᒪᔭᕗᑦ 

ᐃᓱᒪᔅᓴᖅᓯᐅᕈᑎᒋᒍᒪᓚᐅᖅᓯᒪᔭᕗᑦ ᒐᕙᒪᐅᓪᓗᑕ ᐃᓱᒪᒋᔭᐅᓂᐊᕐᒥᔪᖅ ᑭᓯᐊᓂ ᑕᕝᕗᖓᑲᐃᓐᓇᖅ ᑭᐅᒍᓐᓇᖅᐳᖓ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᔮᓄᐊᕆᒥ ᐅᑭᐅᕆᔭᑦᑎᓐᓂ ᐊᑕᐅᓯᐅᓐᖏᑦᑐᑦ ᐱᖃᓯᐅᑎᓪᓗᒋᑦ ᒥᑦᑎᒪᑕᓕᖕᒥ ᕼᐋᒪᓚᒃᑯᖏᑦ 

ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔪᑦ ᑐᓂᓯᔪᒪᖕᒪᑕ ᑭᖑᓪᓕᖅᐹᖅᓯᐅᑎᒥᒃ ᐅᖃᐅᓯᒃᓴᒥᖕᓂᒃ ᐊᕙᑎᓕᕆᔨᒃᑯᓐᓄᑦ. ᓄᓇᕗᑦ ᒐᕙᒪᒃᑯᑦ 

ᑭᖑᓪᓕᖅᐹᖏᓐᓂᒃ ᐅᖃᐅᓯᖏᓐᓂᒃ ᐅᖃᓚᐅᕐᒪᑕ ᐅᖃᖅᑐᒋᑦ ᓄᓇᕗᑦ ᒐᕙᒪᒃᑯᑦ ᑭᓱᒥᒃ ᐃᓱᒫᓘᑎᖃᒃᑲᓐᓂᓐᖏᓚᑦ?  

 

ᓄᓘᔮᑦ ᑐᒡᓕᐊᓂᒃ ᐊᑐᓕᖅᑕᐅᖁᔭᖓᓐᓂᒃ? ᐊᖏᒡᓕᒋᐊᖅᑕᐅᒃᑲᓐᓂᕐᓂᐊᖅᐸᑦ ᓄᓇᕗᑦ ᒐᕙᒪᒃᑯᖏᑦ ᓱᓕ ᑲᔪᓰᓐᓇᕐᓂᐊᖅᐸᑦ 

ᒪᓕᒋᐊᖃᕐᓂᐊᖅᑕᒥᖕᓂᒃ ᓇᐅᑦᓯᖅᑐᑦᓯᐊᕐᓗᑎᒃ ᐊᒻᒪᓗ ᐅᖃᐅᔾᔨᒋᐊᕈᓐᓇᕐᓗᑎᒃ ᐱᔾᔭᐃᕈᑎᐅᒃᑲᓐᓂᕈᓐᓇᖅᑐᓂᒃ. ᓱᓕᓗ 

ᑲᔪᓰᓐᓇᕐᓂᐊᖅᑐᒍᑦ ᑲᔪᓯᑎᑕᐅᓗᒋᑦ ᓄᓇᕗᒻᒥ ᒪᓕᒐᐅᔪᑦ ᒪᓕᒐᕈᓯᐅᔪᓪᓗ ᐱᓕᕆᐊᖑᔪᒥᒃ ᐃᓚᒋᖃᓯᐅᑎᓗᒋᑦ 

ᑖᒃᓰᔭᕈᑎᐅᔭᕆᐊᓖᑦ. 

 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  20 

 

 

ᐅᖃᕈᓐᓇᖅᐸ ᒥᓂᔅᑕ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓱᓕ ᐃᑲᔪᖅᑐᐃᓂᐊᕐᒪᖔᑕ ᑐᒡᓕᐊᓂᒃ ᐊᑐᓕᖅᑕᐅᖁᔭᐅᔪᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕚᓗᖕᒥᒃ 

ᐊᐱᕆᒻᒪᑦ. ᑖᒃᑯᐊ ᒐᕙᒪᐅᓪᓗᑕ ᕿᒥᕐᕈᐃᓐᓇᐅᔭᕋᑦᑕ ᑖᒃᑯᐊ ᒪᑭᒪᐃᓐᓇᖅᑎᑦᑎᓂᒃᑯᑦ ᑲᒪᑦᑎᐊᕐᓂᒃᑯᓪᓗ ᐱᕙᓪᓕᐊᑎᑕᐅᔪᑦ 

ᐸᕐᓇᐅᑎᖃᑦᑎᐊᖅᑐᓂᒃ ᑕᐅᑐᒐᖃᖅᑐᐃᓐᓇᐅᒐᑦᑕ ᑖᓐᓇ ᑐᓐᖓᕕᒋᓪᓗᑎᒍᑦ ᖃᐅᔨᒪᒐᑦᑕ ᓄᓇᕗᒻᒥᐅᑕᐃᑦ ᐊᒥᓱᑦ 

ᐃᖅᑲᓇᐃᔮᓂᒃ ᑎᒍᒥᐊᕐᒪᑕ ᑖᓐᓇ ᐱᔾᔪᑎᒋᓪᓗᒍ. 

 

ᐊᒥᓱᑦ ᓇᒻᒥᓂᖃᖅᑐᑦ ᐃᑲᔪᖃᑕᐅᓯᒪᒻᒪᑕ ᑖᒃᑯᓂᖓ ᐅᔭᕋᑦᑕᕆᐊᒧᑦ ᐱᔾᔪᑎᖃᕆᓪᓗᑎᒃ ᑖᓐᓇ ᒐᕙᒪᐅᓪᓗᑕ 

ᐊᓯᔾᔨᓚᐅᓯᒪᓐᖏᑦᑐᒍᑦ ᓱᓕ ᑖᒃᑯᐊ ᖃᓄᖅ ᐸᕐᓇᑦᑎᐊᖅᑕᐅᓯᒪᔪᑦ ᐅᓗᕆᐊᓇᕐᓂᖃᓐᖏᑦᑐᒃᑯᑦ ᐅᔭᕋᒃᑕᕆᐊᑦ ᐃᑲᔪᖅᓱᕋᑦᑎᒍᑦ 

ᑖᒃᑯᐊ ᓄᓇᓖᑦ ᑐᓐᖓᕕᒋᓪᓗᑎᒍᑦ. ᑖᓐᓇ ᓄᓘᔮᒃ ᐃᓚᖓ 2-ᖑᓂᕋᖅᑕᐅᔪᖅ ᐱᔾᔪᑎᒋᔭᐅᓂᖓ. ᓱᓕᔪᑎᑦ ᒐᕙᒪᒃᑯᑦ  

ᐃᓱᒫᓘᑎᖏᑦ ᑕᐃᑰᓇ ᑐᓂᔭᐅᓚᐅᖅᑐᑎᒃ ᑭᐅᔭᐅᖃᑦᑕᕐᓂᖏᓐᓄᑦ ᐃᓱᒫᓘᑎᒋᔭᐅᓚᐅᖅᑐᑦ ᐊᓂᒎᑎᓯᒪᔪᑦ. 

 

ᑭᓯᐊᓂ ᐃᑉᐱᒍᓱᐃᓐᓇᖅᐳᒍᑦ ᖃᐅᔨᒪᓪᓗᑕᓪᓗ ᐃᓱᒫᓘᑎᒋᔭᐅᒃᑲᓐᓂᖅᑐᑦ ᓄᓇᓕᓐᓃᓐᖔᖅᓯᒪᔪᑦ ᑐᓴᖅᑎᐊᖅᓯᒪᔭᕗᑦ. ᑕᐃᒪᓐᓇ 

ᒫᓐᓇᐅᔪᖅ ᒥᓂᔅᑕ ᐊᕿᐊᕈᖅ ᐅᓂᒃᑳᖏᓐᓂᒃ ᑖᔅᓱᒥᖓ ᕿᒥᕐᕈᕙᓪᓕᐊᒻᒪᑕ. ᓂᕆᐅᑉᐸᓕᐊᓂᐊᕆᕗᑦ ᐃᓗᑯᓗᖏᑦ ᑖᒃᑯᐊ 

ᐃᓗᕆᐊᓇᖅᑐᒦᖁᓇᒋᑦ. ᒥᓂᔅᑕ ᒫᓐᓇ ᐃᓱᒪᖅᓱᓕᕐᒪᑦ, ᐊᐅᓚᓐᖏᓐᓇᑦᑎᒍ ᑕᒪᓐᓇ. 

 

ᒥᓂᔅᑕ ᓈᒻᒪᔅᓴᕈᓐᓇᖦᖤᖅᐳᖅ ᐊᕙᑎᓕᕆᔨᐅᑉ ᐃᓱᒪᓕᐅᖁᔭᒥᓂᒃ, ᐋᒃᑳᕈᓐᓇᖅᑐᖅ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᓂᒃ 

ᓇᐅᒃᑯᑐᐃᓐᓇᖅ ᐱᕕᖃᕐᒪᑦ ᓄᓇᕗᑖᕈᑎᐅᑉ ᐃᓗᐊᓂ. ᑖᓐᓇ ᐃᓱᒪᓕᐅᓚᐅᖅᑎᓪᓗᒍ ᑖᒃᑯᐊ ᓇᐅᒃᑯᒃᑲᓐᓂᖅ 

ᐊᔭᐅᖅᑐᕆᐊᖃᕋᔭᓐᖏᒃᑲᓗᐊᕐᒫᖓᑕ ᕿᒥᕐᕈᓂᐊᖅᐳᒍ. ᖁᔭᓕᑦᑎᐊᖅᐳᖓ ᑖᓐᓇ ᓴᖅᑭᑕᐅᓚᐅᖅᑎᓪᓗᒍ 

ᐅᖃᓪᓚᖃᑎᖃᕈᓐᓇᓚᐅᕋᒪ ᑖᒃᑯᓂᖓ ᐊᑦᑐᖅᑕᐅᓯᒪᔪᓂᒃ ᐊᒻᒪ ᑖᓐᓇ ᐃᓄᐃᑦ ᑲᑐᔾᔨᖃᑎᒌᖏᑦ. ᑖᓐᓇ ᒥᓂᔅᑕ ᑲᑎᖃᑎᒋᓯᒪᓪᓗᒍ 

ᑖᓐᓇ ᐊᕙᑎᓕᕆᔨᒃᑯᑦ ᐅᓂᒃᑳᖏᑦ ᓴᖅᑭᑕᐅᓚᐅᖅᑎᓪᓗᒍ ᑐᑭᓯᒃᑲᓐᓂᕈᒪᓪᓗᑕ ᑖᒃᑯᐊ ᐃᓱᒪᔅᓴᖅᓯᐅᕈᑎᒋᔭᐅᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓂᒃ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᓄᑕᕋ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᐃᑲᔪᖅᑎᒌᒃᑐᐃᓐᓇᐅᔭᕆᐊᖃᕋᑦᑕ ᒫᓐᓇᐅᔪᖅ ᐱᓗᐊᖅᑎᒥᒃ ᐊᒃᑐᖅᑕᐅᓯᒪᔪᑦ 

ᑕᓪᓕᒪᐅᖕᒪᑕ. ᑖᓐᓇ ᐱᕕᒡᔪᐊᖑᓯᒪᖕᒪᑦ ᒫᓐᓇ. (ᑐᓵᔨᑎᒎᓕᖅᑐᖅ) ᑕᖅᑭᕆᓚᐅᖅᑕᑎᓐᓂ ᓯᕗᓕᖅᑎ ᑲᑎᖃᑎᖃᔪᒻᒪᑦ ᑲᓇᑕᒥ 

ᓯᕗᓕᖅᑎᕐᔪᐊᖓᓂᒃ ᐋᑐᕚᒥ, ᓯᕗᓕᖅᑎ ᐅᖃᕈᓐᓇᖅᐸ ᓇᒻᒥᓂᖅ ᐅᖃᐅᓯᖃᓚᐅᕐᒪᖔᑦ ᑐᒡᓕᐊᓂᒃ 

ᐊᖏᓪᓕᒋᐊᖅᑕᐅᖁᔭᐅᓯᒪᔪᒥᒃ ᐃᒻᒪᖄᓂ ᑖᑦᓱᒪᖓᑦ ᑲᓇᑕᒥ ᓯᕗᓕᖅᑎᕐᔪᐊᕐᒥᒃ? ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ. ᐊᖏᔪᖅᑳᖅ ᓯᕗᓕᖅᑎᕐᔪᐊᖅ 

ᑐᕉᑐ ᑖᒃᑯᐊ ᑲᑐᔾᔨᓪᓗᑕ ᐃᓗᐊᓃᑦᑐᑦ ᐸᕐᓇᐅᑎᒋᒍᒪᓯᒪᔭᕗᑦ ᐅᖃᐅᓯᕆᖃᑦᑕᖅᓯᒪᔭᕗᑦ. ᑖᒃᑯᐊ ᓄᓇᓖᑦ ᖃᓄᖅ 

ᐃᑲᔪᒃᑲᓐᓂᕈᓐᓇᖏᒃᑲᓗᐊᕐᒪᖔᑦᑎᒍᑦ, ᑖᓐᓇ ᑐᒡᓕᐊᓂᒃ ᐱᕙᓪᓕᐊᒍᑎᒋᔭᐅᓂᖓ ᐅᖃᐅᓯᕆᓪᓚᕆᔅᓯᒪᓐᖏᑕᕗᑦ ᐃᓗᓕᖏᑦ. 

ᑭᓯᐊᓂ ᐅᖃᐅᓯᕆᖃᑦᑕᖅᓯᒪᔭᕗᑦ ᐃᖅᑲᓇᐃᔮᑦ ᓄᓇᓕᓐᓄᑦ ᓄᓇᕗᒻᒥᐅᑕᓄᑦ ᓴᖅᑭᑦᑎᒍᒪᓂᑦᑕ ᑲᑐᔾᔨᖃᑎᖃᕈᒪᓂᐊᕐᓂᑦᑕ. 

ᐅᔭᕋᑦᑕᕆᐊᑐᐃᓐᓇᐅᓐᖏᑦᑐᑦ ᐊᓯᖏᑦᑕᐅᖅ ᐃᖃᓗᓕᕆᓂᖅ, ᐆᒃᑳᓕᕆᓂᖅ ᑖᒃᑯᐊ ᐊᔾᔨᒌᓐᖏᕈᓘᔭᕐᒪᑕ 

ᐱᕚᓪᓕᕈᑎᒋᔭᐅᒍᓐᓇᖅᑐᐃᑦ ᓄᓇᓕᖕᓄᑦ. ᑕᒡᕘᓇ ᐃᓗᑯᓗᐊᓂ ᐅᖃᐅᓯᕆᖃᑦᑕᖅᓯᒪᓐᖏᑦᑕᕗᑦ.  

 

ᑖᓐᓇ ᑐᒡᓕᐊᓂᒃ ᐱᕙᓪᓕᐊᒍᑎᒋᔭᐅᓂᖓ ᐊᕙᑎᓕᕆᔨᒃᑯᑦ ᑐᓂᓯᓚᐅᖅᑎᓪᓗᒋᑦ ᒪᐃ 13-ᖑᑎᓪᓗᒍ ᒥᓂᔅᑕ ᕙᓐᑕᐅᓪ 

ᐅᖃᓪᓚᖃᑎᒋᓯᒪᓐᖏᑕᕋ ᑖᔅᓱᒪᑉ ᒥᔅᓵᓄᑦ. ᑖᓐᓇ ᐃᓱᒪᔅᓴᖅᓯᐅᑉᐸᓪᓕᐊᓕᕐᒪᑦ ᓂᕆᐅᓐᓂᐊᖅᐳᒍᑦ ᑖᓐᓇ 

ᐃᓱᒪᓕᐅᖅᐸᓪᓕᐊᓂᐊᕐᓂᖏᓐᓂᒃ ᐸᕐᓇᑉᐸᓪᓕᐊᖏᓐᓇᕐᓂᐊᕋᑦᑕ ᒐᕙᒪᐅᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 018 - 6(2): ᖃᓄᐃᓕᖓᓂᖓ ᐃᓄᐃᑦ ᓇᒻᒥᓂᖅ ᒐᕙᒪᖃᕐᓂᖏᓐᓄᑦ ᐋᔩᖃᑎᒌᓐᓂᐅᔪᑦ (ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, ᐃᑦᓯᕙᔪᒦᑦᓯᐊᖅᐳᖅ ᑖᓐᓇ ᓯᕗᓕᖅᑎ ᐅᑉᓗᒥ. 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  21 

 

 

 

ᐊᐱᖅᑯᑎᒐ ᓯᕗᓕᖅᑎᒐ ᒥᓂᔅᑕᐅᔪᒧᑦᑕᐅᖅ ᐱᕙᓪᓕᐊᔪᓕᕆᓂᕐᒧᑦ ᓯᕗᓕᖅᑎ ᐃᖅᑲᐅᒪᔪᒃᓴᐅᒻᒪᑦ ᐱᒋᐊᖅᑎᑦᓯᔪᖃᔪᒻᒪᑦ 2021 

ᐊᕐᕌᒍᑕᒫᖅᓯᐅᑎᖓᓂᒃ ᑖᒃᑯᐊ ᐅᖃᖅᖢᒋᑦ ᐋᔩᕈᑎᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔪᓐᓇᐅᑎᖏᑕ ᐃᓄᐃᑦ 

ᓇᒻᒥᓂᖃᖅᑐᑦᓴᐅᓂᖏᓐᓂᒃ. 

 

ᐊᐅᓚᔨᑦᓯᐊᕈᒪ ᐅᖃᖅᑎᑦᓯᔩ, ᑖᓐᓇ ᓯᕗᓕᖅᑎ ᐱᒋᐊᖅᑎᑦᓯᔪᒻᒪᑦ ᐃᑲᔪᖅᓱᖅᑕᐅᓪᓗᓂ ᑐᓐᖓᕕᒃᑯᓐᓄᓪᓗ 

ᑲᑎᒪᔨᐅᖃᑕᐅᓚᐅᖅᓯᒪᓪᓗᓂ. 

 

ᐅᖃᖅᑏ, ᓯᕗᓕᖅᑎ ᐅᖃᕈᓐᓇᖅᐸ ᖃᓄᖅ ᐅᖃᐅᓯᖃᓚᐅᕐᒪᖔᖅ ᓄᓇᕗᑦ ᑐᓐᖓᕕᒃᑯᓐᓂᒃ, ᐊᖓᔪᖅᑳᖏᓐᓂᒃ ᑖᔅᓱᒧᖓ 

ᐊᑐᓕᖅᑕᐅᖁᔭᐅᔪᒥᒃ ᐋᔩᖃᑎᖃᕈᓐᓇᖁᓪᓗᒋᑦ ᐃᓄᐃᑦ ᓇᒻᒥᓂᖅ ᒐᕙᒪᖃᕈᓐᓇᖁᓪᓗᒋᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᑐᓄᑦ, ᒥᓂᔅᑕᐅᔪᖅ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᕆᕙᕋ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕙᒻᒥᒃ 

ᐊᐱᕆᖕᒪᑦ. ᐅᓪᓗᒧᑦ ᑎᑭᖦᖢᒍ ᓄᓇᕗᑦ ᑐᓐᖓᕕᒃᑯᑦ ᑖᔅᓱᒪ ᒥᒃᓵᓄᑦ ᐃᒥᓂᖅᓱᕈᒪᓂᕐᒧᑦ ᐅᖃᐅᓯᕆᓯᒪᓐᖏᑦᑕᕗᑦ. 

 

ᖁᕕᐊᓱᑦᑎᐊᖅᐳᖓ ᑖᓐᓇ ᐊᖏᕈᑎ ᐊᑎᓕᐅᕋᑖᑦᑎᐊᓚᐅᕐᒥᒐᑦᑎᒍᑦ ᑐᑭᓯᐅᒪᖃᑎᒌᖕᓂᕐᒧᑦ ᑐᕌᕈᒪᓂᐊᖅᑕᑦᑎᓐᓄᑦ ᓄᓇᕗᑦ 

ᐱᓕᕆᖃᑎᒌᖕᓂᕐᒧᑦ ᑲᑎᒪᔨᕋᓛᑦ. ᑖᒃᑯᐊ ᐃᓗᓕᖏᑦ ᓇᐅᒃᑯᑦ ᐱᕚᓪᓕᕈᑎᒋᒍᓐᓇᕐᓂᐊᖅᑕᕗᑦ ᑐᓐᖓᕕᒋᒐᓱᒃᓯᒪᒐᑦᑎᒍᑦ 

ᐅᓪᓗᒥᒧᑦ. ᑖᒃᑯᐊ ᐃᒡᓗᑭᒃᓴᕐᓂᖅᐳᑦ ᓄᓇᓕᓕᒫᑦᑎᐊᑦᑎᓐᓂ ᐃᓗᐊᓂ ᐅᖃᐅᓯᕆᔭᐅᖃᑦᑕᖅᓯᒪᕗᑦ. ᖃᓄᖅ ᐃᓐᓇᖅᐳᑦ 

ᐅᑎᖅᑎᒍᓐᓇᓐᖏᒃᑲᓗᐊᕐᒪᖔᑦᑎᒍᑦ ᐅᖃᐅᓯᕆᖃᑦᑕᖅᓯᒪᕙᕗᑦ. 

 

ᑭᓯᐊᓂ ᒫᓐᓇᒧᑦ ᑎᑭᖦᖢᒍ ᓄᑖᖑᓪᓗᑕ ᑖᓐᓇ ᐃᒻᒥᓂᖅᓱᕐᓂᕐᒧᑦ ᐊᖓᔪᖅᑳᖓᓂᒃ ᐅᖃᓪᓚᖃᑎᖃᖅᓯᒪᓐᖏᑦᑐᖓ ᐅᓪᓗᒥᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎ ᖃᐅᔨᒪᑦᓯᐊᕐᒪᑦ ᓄᓇᕗᑦ ᒐᕙᒪᒃᑯᑦ ᑲᒪᔨᐅᓪᓗᐊᑕᕐᒪᑕ 

ᐊᔾᔨᐅᓐᖏᑦᑐᓂᒃ ᐱᔨᔅᓯᕋᐅᑎᐅᔪᓂᒃ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ, ᐃᒡᓗᓕᕆᓂᕐᒥᒃ, ᑕᒪᒃᑯᐊ ᐃᓚᖏᑦ. 

ᐅᖃᐅᓯᕆᕋᓵᖅᑕᖏᑦᑕ ᐃᓚᖏᑦ ᓯᕗᓕᖅᑎᐅᑉ.  

 

ᐅᖃᕈᓐᓇᖅᐸ ᓇᓪᓕᐊᒃ ᐱᔨᑦᓯᕐᔪᑎᐅᔪᓂᒃ ᒐᕙᒪᒃᑯᓐᓂᑦ ᑲᒪᒋᔭᐅᑦᓯᐊᓂᖅᓴᐅᔪᓐᓇᕋᔭᖅᐸᑦ ᓄᓇᕗᑦ ᑐᓐᖓᕕᒃᑯᓐᓄᑦ 

ᐃᓄᐃᓪᓘᓐᓃᑦ ᑎᒥᖁᑎᖏᓐᓄᑦ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᑐᓕᕆᓂᕐᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃᑲᓐᓂᕆᕙᕋ. ᖃᐅᔨᒪᔪᐃᓐᓇᐅᖅᑰᕋᑦᑕ ᐃᓚᖓᑦ 4, 

ᓄᓇᕗᑖᕈᑎᐅᑉ ᐃᓗᐊᓂ ᑕᒡᕙᓃᒍᑎᖃᕋᑦᑕ, ᑖᓐᓇ ᓄᓇᕘᑉ ᒐᕙᒪᖓᓂᒃ ᑕᐅᑐᒐᖃᓚᐅᖅᓯᒪᒻᒪᑕ ᐃᓄᐃᑦ, ᑕᕝᕙ 

ᑕᒡᕙᓃᒍᑎᒋᓯᒪᒐᑦᑎᒍᑦ ᖁᕕᐊᓇᑦᑎᐊᖅᐳᖅ. ᑖᒃᑯᐊ ᐃᓄᐃᑦ ᐃᓱᒪᖅᓱᑦᑎᐊᕐᒪᑕ ᑖᒃᑯᐊ ᐃᓱᒪᔅᓴᖅᓯᐅᕈᑎᒋᒍᒪᒐᔭᖅᑕᖏᑦ. 

 

ᑖᓐᓇᓕ ᓇᓗᓇᐃᕈᓐᓇᓐᖏᑦᑎᐊᖅᑐᖓ ᓇᓪᓕᐊᒃ ᐱᔭᐅᖅᑳᕋᔭᖅᐸ ᐱᔭᐅᖅᑳᕋᔭᖏᑉᐸᑦ. ᑖᒃᑯᓄᖓᓕ ᓂᕈᐊᖅᑎᖏᓐᓄᑦ 

ᐃᓱᒪᔅᓴᖅᓯᐅᕈᑎᒋᔭᐅᒋᐊᖃᖅᑳᕐᒪᑦ, ᑕᕝᕙᓂᓕ ᐊᒃᓱᕈᐊᖃᖅᐳᖓ ᖃᓄᖅ ᑲᑐᔾᔨᖃᑎᖃᕈᓐᓇᖏᒃᑲᓗᐊᕐᒪᖔᑦᑕ ᑖᒃᑯᐊ 

ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᑎᒍᑦ. 

 

ᑖᒃᑯᐊ ᑕᐃᖅᑲᐅᔭᒃᑲ ᐃᒡᓗᑭᒃᓴᕐᓂᖅᐳᑦ ᓄᓇᕗᓕᒫᑦᑎᐊᒥ ᐊᑦᑐᖅᑕᐅᓯᒪᕗᑦ. ᐃᓐᓇᑯᓗᑉᐳᑦ ᐊᐅᓪᓚᐅᔾᔨᖃᑦᑕᖅᐸᕗᑦ ᓱᓕ 

ᒫᓐᓇᒧᑦ, ᖃᓄᖅ ᐅᑎᖅᑎᒍᓐᓇᓐᖏᒃᑲᓗᐊᕐᒪᖔᑦᑎᒍ ᑖᒃᑯᐊ ᐸᕐᓇᐅᑎᒋᒍᒪᓂᖅᓴᕆᓂᐊᕋᒃᑭᑦ ᐊᔅᓱᕈᐊᕇᓐᓇᕐᓂᐊᖅᖢᒋᓪᓗ 

ᐃᓄᑑᔾᔨᒍᒪᖏᓐᓂᕐᒧᑦ ᑐᕌᖓᓯᒪᓂᐊᖅᐳᒍᑦ ᖃᓄᖅ ᐊᒥᓲᓐᖏᓗᐊᕋᑦᑕ ᑖᒃᑯᐊ ᐱᔭᔅᓴᕗᑦ ᐊᒥᓱᕐᔪᐊᖑᑎᓪᓗᒋᑦ ᑖᒃᑯᓄᖓ 

ᓴᖑᓯᒪᐃᓐᓇᕐᓂᐊᖅᐳᖓ. 

 

ᑭᓯᐊᓂ ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᖃᕋᓱᓐᓂᐊᕐᓂᕈᑎᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆᑦᑎᐊᒃᑲᓐᓂᓛᕆᕙᕋ 

ᑭᖑᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  22 

 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓂᒃ ᐃᓚᒋᐊᕈᑎᖕᓄᓪᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᖑᓪᓕᖅᐹᒥᒃ ᐃᓚᒋᐊᕈᑎᓐᓄᑦ ᐊᐱᕆᓚᒍ ᓯᕗᓕᖅᑎ. ᓯᕗᓕᖅᑐᖃᕈᓐᓇᖅᐸ 

ᐃᒡᓗᒧᑦ ᑕᕝᕙᓂ ᒪᓕᒐᓕᐅᕐᕕᒃ ᑲᔪᓯᓂᖓᓂᒃ ᐋᔩᖃᑎᖃᔾᔮᓐᖏᓐᓂᖏᓐᓂᒃ ᓄᓇᕗᑦ ᑐᓐᖓᕕᒃᑯᓐᓂᑦ ᓇᒻᒥᓂᖅ ᒐᕙᒪᖃᕐᓂᕐᒧᑦ 

ᓄᓇᕘᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᑐᓕᕆᓂᕐᒧᑦ, ᒥᓂᔅᑕ ᐸᐅᓗᓯ ᐊᕿᐊᕈᖅ, 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑲᖐᓴᕈᑎᑐᐃᓐᓇᐅᖕᒪᑦ ᑭᐅᒋᐊᖓ 

ᐊᔪᕐᓇᖅᖢᓂ, ᐃᒻᒪᖄ ᓴᖅᑭᒐᔭᖅᑐᒃᓴᐅᕗᖅ ᐃᓱᓕᓚᐅᓐᖏᓐᓂᑦᑎᓐᓂ. ᐅᖃᖃᑎᖃᖅᓯᒪᓐᖏᓐᓇᒪ ᓄᓇᕗᑦ ᑐᓐᖓᕕᒃᑯᓐᓂ 

ᑕᒪᑐᒪᐅᑉ ᒥᒃᓵᓄᑦ. ᐅᖃᕈᓐᓇᓐᖏᖦᖢᖓᓗ ᐅᖃᐅᓯᕆᓯᒫᖕᒪᖔᑦᑎᒍᓪᓘᓐᓃᑦ. 

 

ᐅᖃᖃᑎᒌᒍᑎᒋᓐᓂᕈᑦᑎᒍᑦ ᕿᒥᕈᑦᑎᐊᖅᑳᕈᒪᒐᔭᖅᑕᕋ ᖃᓄᖅ ᓴᖅᑭᒍᑎᐅᓇᔭᕐᒪᖔᑦ ᐅᕙᑉᑎᒻᓂᒃ, ᐊᐱᖅᑯᑎᐅᔪᖅ ᑖᓐᓇ 

ᑕᒪᐃᓐᓅᓕᖓᐸᓗᒃᖢᓂ ᐃᓚᖓᓂᒃ ᑐᓐᖓᕕᒃᑯᑦ ᖃᓄᐃᑦᑐᓐᓇᕐᓂᖏᑦ ᐊᒻᒪᓗ ᐅᕙᒍᑦ ᐱᔪᓐᓇᕐᓂᒋᔭᑦᑕ ᓯᓚᑖᓂ. ᑐᓐᖓᕕᒃᑯᑦ 

ᐃᓱᒪᖅᓱᕐᒪᑕ ᐊᒻᒪᓗ ᐃᒃᐱᒋᑦᓯᐊᕈᒪᓪᓗᒋᑦ ᐃᒻᒥᒃᑰᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 019 - 6(2): ᐊᒡᒍᑦᑎᓐᓂ ᒥᕐᖑᐃᖅᓯᕐᕕᒃ (ᕿᓕᖅᑎ) 

 

ᕿᓕᖅᑎ: ᐊᓕᐊᓇᐃᑦ. ᐅᓐᓄᓴᒃᑯᑦ ᐅᖃᖅᑏ. ᐊᐱᖅᑯᑎᖃᕈᒪᓪᓗᖓ ᑕᕝᕗᖓ ᐊᐱᖅᑯᑎᒋᔪᒪᔭᕋ (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. 

 

ᓰᑏᕝᕙ 10-ᖑᑎᓪᓗᒍ 2019, ᒐᕙᒪᑐᖃᒃᑯᑦ ᓄᓇᕘᑦ ᒐᕙᒪᖓᓗ ᑐᓴᖅᑕᐅᑎᑦᑎᓚᐅᖅᓯᒪᒻᒪᑕ $4.7-ᒥᓕᐊᓐᓂᒡᒎᖅ ᑮᓇᐅᔭᓂᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᓂᐊᕐᖓᑕ ᑲᓇᑕᒥ ᓄᓇᒥᐅᑕᐃᑦ ᓄᓇᒥᐅᑕᓕᕆᓂᕐᒧᑦ ᑮᓇᐅᔭᖏᓐᓂᒃ ᐃᑲᔪᖅᓯᕐᓂᐊᕐᓗᑎᒡᒎᖅ 

ᐊᒡᒍᑎᓐᓂ ᒥᕐᖑᐃᓯᕐᕕᒻᒥᑦ ᑲᖏᖅᑐᒑᐱᐅᑉ ᓴᓂᐊᓂ, ᑕᒪᓐᓇ ᑐᓴᕈᒥᓇᓪᓚᕆᓚᐅᖅᑐᖅ ᑕᐃᔅᓱᒪᓂ.  

 

ᒪᓕᒐᓕᐅᕐᕕᒃ ᐊᖏᓚᐅᖅᑐᖅ $1.127-ᒥᓕᐊᓂᒃ ᑮᓇᐅᔭᓂᒃ ᐊᑭᑐᔪᖅᑐᕈᑎᔅᓴᓂᒃ ᐊᒥᐊᒃᑯᒥᓂᕐᓂᒃ ᑕᕝᕗᖓ ᔫᓂ 2021-ᒥ 

ᐃᓯᕙᓂᖃᖅᑎᓪᓗᒋᑦ ᑕᕝᕙᓂ ᐊᕐᕌᒍᑦᑎᓐᓂ. ᒪᓕᒐᓕᐅᕐᕕᒃ ᐊᖏᒃᑲᓐᓂᓚᐅᕐᒥᔪᖅ ᑮᓇᐅᔭᒃᑲᓐᓂᕐᓂᒃ ᐊᑭᑐᔪᖅᑐᕈᑎᔅᓴᓂᒃ 

ᑖᔅᓱᒧᖓᔅᓴᐃᓐᓇ ᑐᕌᖓᔪᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᕖᕝᕗᐊᕆ 16, 2022-ᒥ, ᑖᓐᓇ ᐱᓕᕆᕕᒃ ᓴᖅᑮᔪᒻᒪᑦ ᑳᓐᑐᕌᒃᑦ-ᒥᒃ ᐱᒐᓱᐊᕋᔅᓴᐅᔪᒥᒃ 

ᓴᓇᒐᔭᖅᑐᓄᑦ ᓄᑖᒥᒃ ᐊᒡᒍᑎᓐᓂ ᓄᓇᕘ ᒥᕐᖑᐃᓯᕐᕕᔅᓴᒥᒃ ᐊᒻᒪᓗ ᐳᓛᕆᐊᖅᓯᒪᔪᓄᑦ ᑐᓐᖓᓱᑦᑎᑦᑎᕕᒻᒥᒃ.  

 

ᐅᖃᖅᑏ, ᑖᓐᓇ ᑳᓐᑐᕌᒃᑦ ᐱᒐᓱᐊᕋᔅᓴᖅ ᒪᑐᓚᐅᕐᒪᑦ ᒫᔅᓯ 2022-ᒥ. ᑕᓪᓕᕐᒥᐅᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ ᒪᐃ 20-ᖑᑎᓪᓗᒍ 

ᑖᓐᓇ ᐱᓕᕆᕕᐅᔪᖅ ᑐᓴᕋᔅᓴᓂᒃ ᓴᖅᑭᑎᔅᓯᓚᐅᖅᑐᖅ ᓇᓗᓇᐃᖅᓯᓯᒪᔪᓂᒃ ᑖᓐᓇ ᑳᓐᑐᕌᒃᑦ ᐱᒐᓱᐊᕋᔅᓴᖅ ᖁᔭᓈᖅᑕᐅᓯᒪᓕᕐᒪᑦ. 

ᑕᒪᓐᓇ ᐊᔅᓱᐊᓗᒃ ᑐᓴᕈᒥᓇᓐᖏᑦᑐᖅ ᐅᕙᑦᑎᓐᓄᑦ.  

 

ᐅᖃᖅᑏ, ᒥᓂᔅᑕ ᑐᑭᓯᓇᖅᓯᑎᑦᑎᐊᖁᓪᓗᒍ ᓇᓗᓇᐃᖅᑐᐃᔪᓐᓇᖅᐹ ᐱᔾᔪᑎᒥᓂᒃ ᖁᔭᓈᖅᑕᐅᓂᖓᓄᑦ ᑕᒪᓐᓇ 

ᒪᑐᐃᖓᓚᐅᖅᑎᓪᓗᒍ ᒪᑐᓯᒪᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᑉ ᐊᐱᕆᒻᒪᐅᒃ. ᐃᓛᒃ, 

ᐅᒡᒍᕐᓇᕐᔪᐊᖅᑐᖅ ᑕᒪᒃᑯᐊ ᐊᑭᑐᔫᑏᑦ ᓴᖅᑭᔅᓱᑎᒍᑦ, ᑮᓇᐅᔭᐃᑦ ᐸᕐᓇᔅᓯᒪᔭᑦᑕ ᖄᖏᐅᑎᓯᔪᕐᔪᐊᕌᓘᓂᒃ ᑕᒪᒃᑯᓄᖓ 

ᐊᑭᑦᑐᕋᐅᑎᑎᒍᑎᒃᑯᑦ ᓴᖅᑭᑉᐸᓪᓕᐊᒻᒪᑕ ᒫᓐᓇᐅᔪᖅ. ᐃᓪᓗᓕᕆᔨ ᑕᐃᒫᒃ ᐅᖃᕋᑖᕐᒥᒻᒪᑦ ᑕᐃᒪᓐᓇᐃᑦᑎᓪᓗᒍ, ᑖᓐᓇ 

ᑕᐃᒪᓐᓇᐃᑦᑎᐊᕐᒥᒻᒪᑦ. 

 

ᐸᕐᓇᔅᓯᒪᔭᑦᑕ ᑮᓇᐅᔭᖏᑦ ᑎᑭᐅᒪᓐᖏᒻᒪᕆᒻᒪᑕᓘᓐᓃᑦ ᑖᒃᑯᐊ ᓴᓇᔪᒪᔪᐃᑦ ᖃᑦᑎᓂᒃ ᐊᑭᖃᖅᑎᑦᑎᒐᔭᕐᒪᑕᑭᐊᖅ, ᑕᐃᒪᓐᓇ 

ᐱᔾᔪᑎᑐᐊᑦᑎᐊᕆᔭᖓᑦ ᐊᑭᑐᓗᐊᖅᑐᓂᒃ ᐊᑭᑐᕋᐅᑎᑎᒍᑦ ᓴᖅᑮᓚᐅᕐᒪᑕ ᑖᓐᓇ ᐱᒋᐊᓕᑕᐃᓐᓇᖁᓪᓗᒍᑎᒍᑦ 

ᑕᐃᒪᓐᓇᐃᓕᖓᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᑭᐅᒐᕕᓐᖓ. ᖁᔭᓐᓇᒦᓪᓗ, ᐅᖃᖅᑏ. ᐊᒻᒪ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᐱᓕᕆᕕᖓᑦ ᓴᖅᑭᖅᓯᓛᕐᒪᖔᖅ 

ᓄᑖᒥᒃ ᑳᓐᑐᕌᒃᑦ-ᒥᒃ ᐱᒐᓱᐊᕋᔅᓴᒥᒃ ᑖᔅᓱᒧᖓ ᐊᒡᒍᑎᓐᓄᑦ ᓄᓇᕘ ᒥᕐᖑᐃᕐᕕᔅᓴᒧᑦ ᐊᒻᒪᓗ ᐳᓛᕆᐊᖅᑐᓄᑦ ᑐᓐᖓᓱᑦᑎᑦᑎᕕᔅᓴᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇᐅᔪᖅ ᑖᒃᑯᐊ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᒃᒃ ᐅᖃᓪᓚᖃᑎᖃᖅᑐᒍᑦ, ᑕᒫᓂ ᑕᐃᑲᓂᑦᑕᐅᖅ ᑲᖏᖅᑐᒑᐱᒻᒥ ᐃᒡᓗᕐᔪᐊᕐᒥᒃ ᓴᓇᓇᓱᖕᒪᑕ. ᑕᒪᒃᑯᓄᖓ 

ᑐᕌᖓᔪᓄᑦᑕᐅᖅ ᑖᔅᓱᒪᐅᑉ ᐊᔾᔨᐸᓗᐊᓂ. 

 

ᑕᐃᒪᓐᓇᐃᑎᓪᓗᒍ ᑖᓐᓇ ᑮᓇᐅᔭᖅ ᐊᑐᕐᓂᐊᖅᑕᕗᑦ ᑕᐃᑯᖓ ᐃᓚᓕᐅᑎᖃᑎᒌᓪᓗᑕ ᑲᑐᔾᔨᖃᑎᒌᓪᓗᑕ ᑕᒪᓐᓇᖃᐃ 

ᐃᒡᓗᕐᔪᐊᕐᒥᒃ ᑲᔪᓯᑎᑦᑏᓐᓇᕈᓐᓇᕋᑦᑕᑭᐊᖅ. ᑕᐃᒪ ᒫᓐᓇᐅᔪᖅ ᑖᒃᑯᐊ ᐅᖃᓪᓚᖃᑎᒋᓪᓗᑎᒍᑦ ᖃᓄᖅᑑᕋᓱᔾᔪᐊᖅᑕᕗᑦ ᒫᓐᓇᐅᔪᖅ, 

ᑖᒃᑯᐊ ᑮᓇᐅᔭᐃᑦ ᐊᑐᕐᓗᑎᒍᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᒋᓇᓱᒃᑕᖓᓂᑦᑕᐅᖅ ᑕᒪᒃᑯᐊ ᖃᓄᖅ ᐃᓪᓗᒥᒃ 

ᓴᖅᑭᖅᑐᖃᕐᓂᐊᕐᒥᖓᓂᒃ ᑕᐃᑲᓂ ᑕᒪᒃᑯᐊ ᑕᒪᒃᑯᐊ ᐊᒡᒍᑎᓂᒃ ᐱᓇᓱᑦᑕᖓᑕ ᐊᔾᔨᐸᓗᐊᓂᒃ ᐱᓇᓱᒻᒥᒻᒪᑕ. ᑕᐃᒪᓐᓇᐃᑎᓪᓗᒍ 

ᑖᓐᓇ ᓯᕗᓂᔅᓴᑦᑎᓐᓄᑦ ᑕᐃᒪᓐᓇ ᓂᕆᐅᑦᑐᖓ ᑖᓐᓇ ᑲᔪᓰᓐᓇᓐᓂᐊᖅᑐᖅ ᑭᓯᐊᓂ ᑕᕝᕘᖓ ᐊᑭᑦᑐᕋᐅᑎᖁᔨᔾᔪᑎᑎᒍᑦ 

ᑐᓗᕈᑎᖃᓚᐅᕋᑦᑕ ᑖᒃᑯᐊ ᐊᑭᑐᓗᐊᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  24 

 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑐᑭᓯᓇᖅᑐᖅ, ᑐᑭᓯᔪᓪᓗ ᑕᐃᒃᑯᐊ ᑭᒡᒐᖅᑐᖅᑕᒃᑲ ᑐᓵᖁᓯᒪᒐᒃᑭᑦ ᑖᔅᓱᒥᖓ 

ᐊᐱᖅᓲᑎᖃᖅᑎᓪᓗᖓ. ᖁᓛᓂ ᓈᓚᐅᑎᒃᑯᑦ ᓇᓗᓇᐃᖅᓯᕕᒋᖅᑲᐅᒐᒃᑭᑦ ᓂᓪᓕᐅᑎᒋᓂᐊᕐᓂᕋᖅᑐᒍ ᑐᓵᓇᓱᐅᖁᓪᓗᒋᓪᓗ. ᐄ, 

ᐅᒡᒍᓇᓪᓚᕆᑦᑐᖅ ᑕᒪᓐᓇ ᑐᑭᓯᓇᕋᓗᐊᖅᑐᓂᓗ ᐱᔾᔪᑎᖓ ᐊᑭᑐᔫᒻᒪᑕ ᑕᒪᒃᑯᐊ ᐊᑭᑐᔪᖅᓯᐅᑎᓄᑦ ᐊᑭᑐᕋᐅᑎᖁᔨᔾᔪᑎᒧᓂᓛᒃ 

ᐊᑭᑦᑐᕋᐅᑏᑦ ᖁᕝᕙᖅᓯᒪᔪᓪᓚᕆᐊᓘᒻᒪᑕ ᐊᐃᑦᑖᖑᒐᓗᐊᖅᑐᓂ.  

 

ᑭᓯᐊᓂᓕ, ᒥᓂᔅᑕ ᐱᓕᕆᔪᓪᓚᕆᐅᖃᑦᑕᖅᓯᒪᒻᒪᑕ ᑲᖏᖅᑐᒑᐱᒻᒥᐅᑦ ᐊᖏᔪᒥᒃ ᑲᑎᓐᖓᖃᑦᑕᖅᑐᑎᓪᓗ ᖃᖓᑐᐃᓐᓇᒃᑯᑦ 

ᐸᕐᓇᑦᑐᑎᑦ ᖁᕕᐊᓱᑦᑐᑎᓪᓗ ᐊᔅᓱᕈᖅᑐᑎᓪᓗ ᑕᐃᒪᐃᒻᒪᑦ ᑕᑉᐸᐅᖓ ᑐᓴᐅᒪᑎᑕᐅᑦᑎᐊᕐᓗᑎᑦ, ᑐᓴᕋᔅᓴᑦᑕᖃᓕᑐᐊᕋᐃᑉᐸᑦ 

ᑕᐃᒪᐃᑕᐅᖁᑦᑎᐊᕐᓂᐊᖅᑕᒃᑲ.  

 

ᒥᓂᔅᑖ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᑮᓇᐅᔭᑦ ᒐᕙᒪᑐᖃᒃᑯᓐᓂ ᐱᒃᑲᓐᓂᕆᐊᖃᓛᕐᒪᖔᑦᑕ ᑲᔪᓯᑎᑦᑎᒍᑎᔅᓴᓂᒃ ᐊᒡᒍᑎᓂᒃ 

ᓄᓇᕘᒥ ᒥᕐᖑᐃᖅᓯᕐᕕᒻᒥ ᐊᒻᒪᓗ ᐳᓛᕆᐊᖅᑐᓄᑦ ᑐᓐᖓᓱᑦᑎᑦᑎᕕᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓛᒃ ᑐᓴᐅᒪᑎᑦᑎᑦᑎᐊᕋᓱᐃᓐᓇᕐᓂᐊᖅᑐᒍᑦ ᑖᒃᑯᐊᓗ 

ᓄᓇᓕᓐᓂᑦ ᐱᓕᕐᔪᐊᕐᒪᑕ ᐅᐱᒋᓪᓗᒋᑦ ᐊᒻᒪᓗ ᖁᔭᓐᓇᒦᖅᓱᒋᑦ ᑖᔅᓱᒥᖓ ᐊᒡᒍᑎᓂᒥᒃ ᓴᖅᑭᑎᑦᑎᑦᓯᒪᔪᐃᑦ ᐊᒻᒪᓗ 

ᐱᓕᕆᖃᑎᒋᑦᑎᐊᕈᒪᓪᓗᒋᑦ. ᑖᓐᓇ ᐃᒡᓗᕐᔪᐊᕐᒧᑦ ᑮᓇᐅᔭᐃᑦ ᐱᓇᓱᓚᐅᖅᑕᕗᑦ ᒐᕙᒪᑐᖃᒃᑯᓐᓃᓐᖔᖅᓯᒪᒻᒪᑦ ᐊᒻᒪᓗ ᑕᕝᕙᓂ 

ᐃᓪᓗᕐᔪᐊᒥᒃ. ᑕᐃᒪᐃᓐᓇᐃᑎᓪᓗᒍ ᐊᓯᔾᔨᖅᑐᖃᕆᐊᖃᖅᐸᑦ ᑖᒃᑯᐊ ᐅᖃᓪᓚᖃᑎᒋᔭᕆᐊᖃᕐᓂᐊᕐᒥᒐᑦᑎᒍᑦ, ᒪᒥᐊᓇᖅ 

ᐅᖃᓪᓚᖃᑎᒋᕙᓪᓕᐊᒐᑦᑎᒍᑦ ᓱᓕ. ᑕᐃᒪᐃᓐᓇᐃᓕᖓᓪᓗᓂ, ᐊᒻᒪᓗ ᑖᒃᑯᐊ ᓄᓇᓕᓐᓂᑦ ᑖᒃᑯᐊ ᐸᕐᓇᐃᔨᐅᔪᓄᑦ 

ᑲᑎᒪᔨᕋᓛᖑᔪᐃᑦ ᐃᓚᒋᔭᐅᖃᑦᑕᕐᓂᐊᕐᒥᔪᑦ, ᑕᒪᓐᓇ ᖃᓄᖅ ᐃᒫᒃ ᑲᔪᓯᖑᓐᓇᑦᑎᒍᓐᓇᖅᑎᒍᒃᑭᐊᖅ.  

 

ᑕᐃᒃᑯᐊ ᐊᖏᖃᑎᒌᒍᓐᓇᕈᑦᑕ, ᐱᓕᕆᖃᑎᒌᓪᓗᑕ ᑖᒃᑯᐊ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᓚᐅᖅᑕᕗᑦ ᐊᒻᒪᓗ ᑕᒫᓂ ᐃᒡᓗᕐᔪᐊᒥ 

ᑮᓇᐅᔭᖅᑖᕆᓚᐅᖅᑕᕗᑦ ᐊᑐᕐᓗᑎᒍ ᑕᐃᓐᓇ ᑖᒃᑯᐊ ᐱᓕᕆᖃᑎᒋᓗᑎᒍᑦ ᐃᒡᓗᕐᔪᐊᒥᒃ ᓴᖅᑮᖏᓐᓇᕈᒪᔪᒍᑦ ᑕᐃᒪᓐᓇ 

ᐸᕐᓇᒐᓱᐃᓐᓇᕐᓂᐊᖅᑐᒍᑦ ᐊᓯᔾᔨᐸᓪᓕᐊᒻᒪᑦ ᖃᓄᐃᓘᖅᐸᓪᓕᐊᓂᖓᓂᓪᓗ ᑎᓕᐅᑦᑎᐊᖅᑕᒃᑲ ᐃᖅᑲᓇᐃᔭᖅᑎᒃᑲ 

ᑐᓴᐅᒪᖃᑎᑦᑎᖁᓪᓗᒋᑦ ᑖᒃᑯᓂᖓ ᓄᓇᓕᓐᓄᑦ ᐊᒻᒪᓗ ᑖᒃᑯᓄᖓ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᔪᓄᑦ 

ᑐᓴᐅᒪᑎᑦᑎᕙᓪᓕᐊᖏᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᑉ ᒪᓕᒐᓕᐅᖅᑎᖓᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 020 - 6(2): ᐃᑯᒻᒪᖅᑯᑎᓕᐅᕐᕕᒃ ᖁᕐᓗᖅᑑᒥ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᑖᖅᑲᐅᒧᑦ ᐅᐱᒋᕙᒋᑦ. ᑲᒪᔨᐅᓕᖅᑐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ ᐊᒻᒪᓗ ᐊᐱᖅᑯᑎᖃᖅᑐᖓ ᖁᕐᓗᖅᑑᖅ ᖃᐅᒪᓕᐅᕐᕕᖓᓂᒃ ᓄᑖᒥᒃ. ᒥᓂᔅᑕ ᑕᐃᒪ 

ᖃᐅᔨᒪᒻᒪᑦ ᖁᕐᓗᖅᑑᑉ ᖃᐅᒪᓕᐅᕐᕕᖓ 50-ᓂᒃ ᐊᕐᕌᒍᖃᓗᐊᓕᕐᖓᑦ ᐊᓯᓂᑦᑕᐅᔭᕆᐊᖃᓕᖅᑐᓂᓗ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕌᐃᓴᖓ ᐱᓕᕆᓯᒪᔫᒐᓗᐊᖅ ᑎᑎᕋᐅᔭᖅᑕᐅᑎᑦᑎᓪᓗᑎᒃ ᓴᓇᔭᐅᓂᔅᓴᖓᓐᓄᑦ ᒪᕐᕉᓕᖅᑲᖓᔫᒃ 

ᐅᖅᓱᐊᓗᒻᒧᑦ, ᓯᕿᓂᕐᒧᓪᓗ ᐆᒻᒪᖅᑯᑎᓕᐅᕈᓐᓇᕋᔭᖅᑐᓂᒃ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᔾᔪᑎᔅᓴᓂᒃ ᑮᓇᐅᔭᖅᑖᓂᕋᖅᑕᐅᔪᒻᒪᑦ 

ᐋᒡᒌᔅᓯ 2019-ᖒᑎᓪᓗᒍ. ᓅᕖᕝᕙ 2021-ᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑳᓐᑐᕌᒃᑦ-ᒥᒃ ᐱᒐᓱᐊᕈᓯᒥᒃ ᓴᖅᑭᖅᓯᓚᐅᖅᓯᒪᒻᒪᑕ ᓄᑖᒧᑦ 

ᐆᒻᒪᖅᑯᑎᓕᐅᕐᕕᔅᓴᐅᒐᔭᖅᑐᒧᑦ.  

 

ᒐᕙᒪᒃᑯᓐᓂ ᑐᓴᕋᔅᓴᐃᑦ ᓴᖅᑭᖅᑕᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ ᒪᕐᕉᓐᓄᒃ ᓇᒻᒥᓂᖃᐅᑎᓖᓐᓄᒃ ᐱᒐᓱᐊᖅᑐᖃᕐᓂᕐᖓᑦ, ᑳᓐᑐᕌᒃᑦ-ᒥᒃ 

ᐱᒐᓱᐊᖅᑐᖃᕐᓂᕐᖓᑦ. ᑭᓯᐊᓂᓕ, ᑐᓂᓯᔭᐅᔪᖃᕐᓂᖏᒻᒪᒡᒎᖅ. ᑖᒃᑯᐊ ᐱᒐᓱᐊᕐᕕᖏᑕ ᐱᕕᖓᓂ ᐅᐸᓘᑎᓐᓂᕐᖓᑕ.  



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  25 

 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓖᑦ ᑯᐊᐳᕇᓴᓐ-ᒃᑯᖏᑦ ᓴᖅᑭᖅᓯᓛᕐᒪᖔᖅ ᑳᓐᑐᕌᒃᑦ-ᒥᒃ 

ᐱᒐᓱᐊᕋᔅᓴᐅᔪᒥᒃ ᑖᔅᓱᒧᖓᔅᓴᐃᓐᓇᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᑉᐱᓇᖅᑐᖅ ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ-ᖓᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐄ, ᑖᓐᓇ 

ᖄᖏᐅᑎᓗᐊᔪᒻᒪᑦ ᐱᒐᓱᐊᕋᔅᓴᐅᒐᓗᐊᖅ ᐊᒻᒪᓗ ᐊᑭᒋᑎᑕᐅᔪᒪᔪᐃᑦ ᐅᖓᑖᓃᔪᒻᒪᑕ ᑮᓇᐅᔭᐃᑦ ᓴᓂᕐᕙᔅᓯᒪᔭᕗᑦ. ᑕᐃᒫᓪᓗ 

ᑐᓂᔭᐅᓐᖏᑦᑎᐊᒻᒪᕆᓕᔪᔪᐃᑦ ᑳᓐᑐᕌᒃᑦ. ᓇᓖᕌᕋᔅᓴᓂᒃ ᖃᐅᔨᓴᖅᑐᒍᑦ ᖃᓄᖅ ᓯᕗᓂᑦᑎᓐᓂ ᑲᔪᓯᑎᒋᐊᖅᑎᒍᓐᓇᕐᒪᖔᖅᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒫᓐᓇ ᐸᕐᓇᐅᑎᒋᔭᖓᑦ 

ᓇᓗᓇᐃᖅᓯᓯᒪᒻᒪᑦ ᓴᓇᔭᐅᓂᔅᓴᖓᑕ ᖁᕐᓗᖅᑑᕐᒥ ᖃᐅᒪᓕᐅᕐᕕᔅᓴᐅᑉ ᐱᒋᐊᕆᐊᖃᕐᓂᕋᓗᐊᕐᖓᒡᒎᖅ 2021-2022 

ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓂ. ᑭᓯᐊᓂᓕ ᑭᖑᕙᕆᐊᖅᑕᐅᓯᒪᒻᒪᑦ ᐊᑐᕈᒫᖅᑕᐅᓂᐊᕐᓂᕋᖅᑐᓂᒃ ᑮᓇᐅᔭᓂᒃ ᐱᔾᔪᑎᖃᖅᑐᑎᒃ 

ᐊᓯᖏᓐᓂᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᑮᓇᐅᔭᔅᓴᖏᑦ ᐊᑐᕈᒫᕐᓂᐊᖅᑐᖏᑦ ᖃᑦᑎᐅᒻᒪᖔᑕ ᐊᒻᒪᓗ ᖃᖓ ᓴᓇᔭᐅᒋᐊᕋᔭᕐᒪᖔᖅ 

ᖁᕐᓗᖅᑑᑉ ᐆᒻᒪᖅᑯᑎᓕᐅᕐᕕᔅᓴᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᒪᒥᐊᒃᑲᓗᐊᖅᑐᖓ ᐃᓗᓕᖏᓐᓂᒃ ᐱᓯᒪᓐᖏᓐᓇᒪ ᒫᓐᓇ. ᐅᑎᕐᕕᒋᓛᕐᓂᐊᕐᓂᕋᕐᓗᒍ ᐅᖃᐅᑎᒍᓐᓇᖅᑕᕋᓗᐊᕋ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᕐᓗᖅᑑᑉ ᓄᑖᖑᒐᔭᖅᑑᕐᖏᓛᖅ ᐆᒻᒪᖅᑯᑎᓕᐅᕐᕕᖓ, 

ᖃᐅᒪᓕᐅᕐᕕᖓ ᒪᕐᕉᓕᖅᑲᖓᒐᔭᕐᖓᑦ ᓯᕿᓂᕐᒧᑦ ᐊᒻᒪ ᐅᖅᓱᐊᓗᒻᒧᑦ ᐆᒻᒪᖅᑯᑎᓕᐅᕈᓐᓇᕐᓗᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑖᔅᓱᒪᑉ ᑕᐃᒫᒃ ᒪᕐᕈᐃᓕᖅᑲᖓᑎᑕᐅᓂᖓᑦ ᐊᑦᑐᐃᓯᒪᒻᒪᖔᖅ ᑳᓐᑐᕌᒃᑦ-ᓂᒃ ᐱᒐᓱᐊᕐᓂᐅᔪᓂᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᑭᐅᑦᑎᐊᕋᓱᓐᖑᓱᑉᐸᕋ. ᑕᒻᒪᓐᖏᒃᑯᒪ ᒪᕐᕉᒻᒪᑎᒃ ᑮᓇᐅᔭᖃᕐᕕᔅᓴᐅᔫᒃ ᑖᔅᓱᒧᖓ ᒪᕐᕉᓕᖅᑲᖓᔪᒧᑦ ᐆᒻᒪᖅᑯᑎᓕᐅᕐᕕᔅᓴᐅᒐᔭᖅᑐᒧᑦ. 

ᑮᓇᐅᔭᔅᓴᖏᓄᑯᐊ ᐃᓱᒫᓗᓇᖅᑐᖃᖅᑑᔮᕐᒥᔪᐃᑦᑕᐅᖅ. ᒪᒥᐊᒃᑲᓗᐊᖅᑐᖓᐃᓛᒃ ᐃᓗᓕᖏᑦ ᐱᓯᒪᓐᖏᓇᒃᑭᑦ ᒫᓐᓇ 

ᑭᐅᑦᑎᐊᕐᔪᑎᔅᓴᒃᑲ. ᑕᐃᒫᔅᓴᐃᓐᓇᖅ ᑕᐃᒪᐃᓕᕋᑖᕋᒪ ᑭᐅᓛᑐᐃᓐᓇᕐᓗᒍ ᖃᐅᔨᒍᒪ ᐅᖃᕈᓐᓇᓕᖅᑯᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦᑕᓯᓘᑉ ᒪᓕᒐᓕᐅᖅᑎᖓᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 021 - 6(2): ᐆᒻᒪᖅᑯᑏᑦ ᐊᑭᒋᓂᐊᖅᑕᖏᓐᓄᑦ ᑐᒃᓯᕋᐅᑕᐅᔪᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕᑖᖅᑲᐅᖑᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᔪᓐᖏᓐᓂᖓᓂᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᒃᑯᑕᖓᑕ ᐊᒥᐊᖓ ᐊᔾᔨᖓᓂᒃ ᐊᑐᕐᖓᑦ. ᓂᕆᐅᑦᑐᕕᔾᔪᐊᕌᓘᔪᔅᓴᐅᕗᖅ ᑲᔪᖏᖅᑐᓂᓗ 

ᐊᐱᖅᓱᖅᑕᐅᓂᐊᖅᑐᑯᓘᒐᒥ.  



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  26 

 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓂᒃ ᐊᓯᔾᔩᒍᒪᓂᕐᒧᑦ ᑐᔅᓯᖃᐅᑎᓕᐅᕋᑖᔪᒻᒪᑕ. ᒥᓂᔅᑕ ᖃᐅᔨᒪᒻᒪᑦ ᖃᐅᔨᒪᒐᒃᑯᑦ ᑖᓐᓇ 

ᑐᔅᓯᕋᕋᐃᒻᒪᑕᐃᓛᒃ ᐊᑭᖏᓐᓂᒃ ᐊᓯᔾᔨᖅᑕᐅᖁᔨᓪᓗᑎᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐊᖏᕐᓂᕐᒪᖔᑕ ᐊᑭᖏᓐᓂᒃ ᐆᒻᒪᖅᑯᑏᑦ ᐊᓯᔾᔨᖅᑕᐅᒐᓱᐊᖅᑐᓂᒃ ᑕᐃᒫᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ-ᒃᑯᓐᓂ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᖓᓂᒃ. ᖁᔭᓐᓇᒦᑦᑕᐅᖅ ᑕᒪᓐᓇ ᐊᐱᖅᑯᑕᐅᑎᓪᓗᒍ ᐃᓚᒌᑦᑐᑎᒍᑦ 

ᑕᐃᒪᓐᓇ ᑕᖅᓴᖃᐅᖅᑐᒍᑦ. ᑖᒃᑯᐊ ᖃᐅᔨᒪᓐᖏᓇᒃᑭᑦ ᐊᐱᖅᑯᑎᒋᔮ, ᐱᓇᓱᐊᕈᓰᒃ ᒪᕐᕉᒃ ᑕᒡᕙᓂ ᓱᓕ ᑐᑭᓯᓇᓱᒃᑲᒃᑯ ᑭᐅᓂᐊᖅᐸᕋ 

ᓈᒻᒪᒃᓯᒍᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓂᕆᐅᒋᓂᐊᖅᐸᕗᑦ. ᐊᒻᒪ ᒥᓂᔅᑕ ᖃᐅᔨᒪᖕᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑭᑦᑐᕆᐊᕈᑎᒋᔪᒪᓯᒪᔭᖏᑦ ᐊᑭᓕᖅᑐᐃᓂᕐᒥᒃ ᓇᓂ ᓄᓇᖃᕈᑎᒃ ᑖᒃᑯᐊ ᑐᒃᓯᕋᕐᒥᔪᐃᑦ ᒐᕙᒪᒃᑯᑦ ᐊᑭᓖᖃᑦᑕᖅᑕᖏᑦ 

ᐊᑭᑦᑐᕆᐊᕐᓗᑎᒃ ᐆᑦᑑᑎᒋᓇᔭᖅᐸᕋ ᐃᖃᓗᐃᑦ ᑭᓯᐊᓂ ᖃᒪᓂ’ᑐᐊᖅ ᐆᑦᑑᑎᒋᓗᒍ ᑖᒃᑯᐊ ᖃᐅᒻᒪᖅᑯᓕᕆᔨᒃᑯᑦ ᓇᓗᓇᐃᖅᓯᔪᐃᑦ 

ᒐᕙᒪᒃᑯᑦ ᐊᑭᓖᖃᑦᑕᖅᑕᖓᑦ 31.8%-ᒥᒃ ᐊᑭᑦᑐᕋᔭᖅᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, ᐃᓄᐃᑦ ᑭᒃᑯᑐᐃᓐᓇᐃᑦ ᐃᒡᓗᖁᑎᖏᑦ 

34.9 ᐳᓴᒥᒃ ᐊᑭᑦᑐᕋᔭᖅᐳᖅ. ᖃᓄᖅ ᒥᓂᔅᑕ ᐱᕚᓪᓕᕈᑎᖃᕐᓂᐊᕐᒪᖔᖅ ᐊᑭᑦᑐᕆᐊᖅᑎᓪᓗᒋᑦ ᑕᐃᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᐊᐱᖅᑯᑎᒐ, ᑕᕝᕙ ᑖᓐᓇ ᐃᓗᐃᑦᑑᓗᒍ ᓄᓇᕗᑦ 

ᑕᕝᕙ ᑕᐃᒪᓐᓇ ᐱᓇᓱᒃᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᖅ ᐱᕚᓪᓕᕈᑎᖃᕐᓂᐊᖅᐸᑦ ᓄᓇᕗᒻᒥ ᑖᓐᓇ ᐊᓯᐊᓂᒃ ᐊᐱᕆᒃᑲᓐᓂᓛᓕᖅᐸᕋ. ᑖᓐᓇ ᒥᓂᔅᑕ 

ᖃᐅᔨᒪᖕᒪᑦ ᑖᒃᑯᐊ ᐃᑉᐸᒃᓴᖅ ᓄᓇᓕᐸᐅᔭᒃᑯᑦ ᑖᓐᓇ ᐊᑭᑦᑐᕆᐊᕈᑕᐅᔪᖅ ᐱᔾᔪᑎᒋᓪᓗᒍ ᓄᓇᓕᐸᐅᔭᒃᑯᑦ ᐃᖃᓗᖕᓂ 

ᐃᑭᑦᑐᕆᐊᕈᑕᐅᓂᐊᖅᑐᑦ ᖃᐅᒻᒪᖅᑯᑎᓄᑦ 71.5 ᐳᓴᒥᒃ ᐊᑭᑦᑐᕆᐊᕈᑎᖃᕐᓂᐊᖅᑐᑦ. ᑖᒃᑯᐊᓗ ᐊᑭᓖᖃᑦᑕᖅᑐᐃᑦ ᑖᒃᓯᑎᒍᑦ 

ᐊᑭᓖᖃᑦᑕᕋᔭᕐᒪᑕ. ᑖᓐᓇ ᐊᖏᖅᑕᐅᒃᐸᑦ ᐊᑭᑦᑐᕆᐊᕈᑦ ᐱᔭᐅᔪᒪᔪᖅ ᓄᓇᓕᐸᐅᔭᒃᑯᑦ ᐃᖃᓗᖕᓄᑦ ᑐᕌᖓᔪᒥᒃ ᑖᒃᑯᐊ 

ᓄᓇᓕᐸᐅᔭᒃᑯᑦ ᐊᑭᑦᑐᕆᐊᖁᓇᒋᑦ ᓄᓇᓄᑦ ᑖᒃᓰᔭᖅᑕᐅᖃᑦᑕᖅᑐᐃᑦ ᓄᓇᓕᐸᐅᔭᐅᑉ ᐃᓗᐊᓂ. ᒥᓂᔅᑕ ᒪᑐᐃᖓᕙ ᑖᒃᓱᒨᖓ 

ᐃᑲᔫᑕᐅᓇᔭᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᓐ-ᒃᑯᓐᓄᑦ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑭᐅᑦᓯᐊᖅᑲᐅᓐᖏᓐᓇᒪ. ᑖᒃᑯᐊ ᑕᐅᑐᒃᑕᕗᑦ 

ᖃᓄᑐᐃᓐᓇᖅ ᐊᑭᑦᑐᕆᐊᕐᓂᖅ ᑕᑯᔪᒪᓐᖏᑦᑐᒍᑦ ᐃᖃᓗᖕᓂ. ᑖᒃᑯᐊ ᖁᓪᓕᖅ ᐆᒻᒪᖅᑯᓕᑎᕆᔨᒃᑯᑦ ᑯᐊᐳᕇᓴᓐᑦ ᐊᖓᔪᖅᑳᖓ 

ᓄᓇᓕᐸᐅᔭᒃᑯᓐᓂᒃ ᑲᑎᒪᔨᖃᖅᑐᐃᑦ ᖃᓄᖅ ᖃᓄᐃᓘᖃᑎᒌᒍᓐᓇᕐᒪᖔᑖ ᑕᒪᓐᓇ ᐃᖃᓗᒻᒥᐅᑕᓄᑦ ᐊᑭᑦᑐᓗᐊᖁᓇᒍ. ᖁᔭᓐᓇᒦᒃ, 

ᐅᖃᖅᑏᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᑎᒍᑦ. ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 022 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᑦᑑᑦᓯᐊᕐᒥᐅᑦ ᑖᒃᑯᐊ ᒪᒃᑯᑦᑑᓯᒡᕕᒃ ᐃᑯᐊᓪᓚᓚᐅᖅᑎᓪᓗᒍ 

ᓴᓇᑦᑕᐃᓕᐅᕌᓂᓵᖅᑎᓪᓗᒍ ᖃᑉᑎᕆᔩᑦ ᖁᔭᓐᓇᒦᒃ ᐃᑲᔪᖅᑐᐃᓪᓗ ᑖᒃᓱᒥᖓ. ᐊᐱᖅᑯᑦ, ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑏᑦ. ᓯᕗᓪᓕᕐᒥᒃ ᐃᖃᓗᐃᑦ 100-ᒥᒃ 300-ᒧᑦ ᐃᒪᖅ ᖃᓛᖁᔭᐅᓯᒪᖕᒪᑦ ᒫᓐᓇᒧᑦ. ᑖᒃᑯᐊ ᖃᐅᔨᒪᔪᐃᑦ 

ᐊᐱᖅᑯᑎᒋᓚᐅᖅᓯᒪᔭᕋ ᓯᕗᓪᓕᖅᐹᖅ ᑕᒡᕙᓂ ᑲᑎᒪᓕᓵᖅᑎᓪᓗᑕ ᐃᒪᖅ ᐊᖅᑯᑎᐊ ᑕᐃᑲᓂ ᐅᖃᐅᓯᕆᓚᐅᖅᑕᕋ ᑐᐊᕕᕐᓇᕐᓂᕆᔮ 

ᐃᖃᓗᐃᑦ ᐃᒪᖓ ᐊᒥᒐᖅᑎᓪᓗᒍ.  

 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  27 

 

 

ᐅᖃᖅᑏ, ᐄᐳᖁᓪ ᑲᓇᑕᐅᑉ ᒐᕙᒃᑯᖏᑦ ᑖᒃᑯᐊ $214-ᒥᓕᐊᓐ ᑮᓇᐅᔭᓂᒃ ᓇᓗᓇᐃᖅᓯᓚᐅᕐᒪᑕ. ᑖᒃᑯᐊ ᑮᓇᐅᔭᐃᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑐᐊᕕᓐᓇᖅᑐᓕᕆᓂᕐᒧᑦ ᐃᑲᔪᖃᑦᑕᖅᑐᐃᑦ ᓄᑖᒥᒃ ᐃᒥᖅᑕᕐᕕᒃᑖᖁᓪᓗᒍ ᐃᖃᓗᐃᑦ ᐊᒻᒪ ᐃᒪᐅᑉ ᐊᖅᑯᑎᐊ. 

ᑖᓐᓇ ᐱᒻᒪᕆᐅᔪᖅ ᓄᓇᓕᐸᐅᔭᖅ ᐱᕈᖅᐸᓪᓕᐊᑎᓪᓗᒍ. ᑖᒃᑯᐊ ᓄᓇᓕᐸᐅᔭᒃᑯᑦ ᖁᕕᐊᒋᔭᐅᓇᔭᖅᑐᐃᑦ ᐊᖏᔪᖅᑳᒃᑯᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᖏᕈᑦ ᑖᒃᑯᐊ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᐊᐱᖅᑯᑎᐊ. ᖁᕕᐊᓱᒃᑐᖓ ᑖᓐᓇ ᑮᓇᐅᔭᖅ 

ᓇᓗᓇᐃᖅᑕᐅᓚᐅᖅᑎᓪᓗᒍ. ᑕᒪᓐᓇ ᑮᓇᐅᔭᑲᓪᓚᒻᒪᕆᐅᖕᒪᑦ ᑲᓇᑕᐅᑉ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᑐᐃᑦ ᓄᓇᓕᐸᐅᔭᒃᑯᑦ 

$214-ᒥᓕᐊᓐ ᑮᓇᐅᔭᓂᒃ ᓄᓇᓕᐸᐅᔭᒃᑯᑦ ᐱᓂᐊᖅᑎᓪᓗᒋᑦ. ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᓯᖃᑦᑕᖅᑐᐃᑦ 

ᓄᓇᓕᐸᐅᔭᒃᑯᑦ. ᑖᒃᑯᐊ ᑐᒃᓯᕋᐅᑎᖏᑦ ᐃᒻᒥᓂᒃ ᑕᐃᒃᑯᖓ ᑐᕌᖃᑦᑕᕐᓂᐊᖅᑐᐃᑦ ᑮᓇᐅᔭᖅᑖᕐᓗᑎᒃ ᑖᒃᑯᐊ ᐱᔨᑦᓯᕋᖅᑏᑦ 

ᒐᕙᒪᒃᑯᓐᓂ ᐃᓚᓐᖏᑦᑐᒍᑦ. ᑭᓯᐊᓂ, ᑕᒪᓐᓇ ᐱᓕᕆᖃᑎᒋᓂᐊᖅᑕᕗᑦ ᓄᓇᓕᐸᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕈᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑮᓇᐅᔭᖅ ᓇᓗᓇᐃᕐᒪᑦ ᓯᕗᓕᐅᖅᑎᕗᑦ ᐅᖃᓚᐅᕐᒪᑦ ᑖᒃᑯᐊ ᐃᖃᓗᐃᑦ ᐃᒪᖓᑦ 

ᐋᖅᑭᒋᐊᖅᑕᐅᓂᖓ ᐱᕚᓪᓕᕈᑕᐅᓗᒍ ᐃᒡᓗᓕᐅᕈᓐᓇᒃᑲᓐᓂᕐᓂᖅ ᐃᒡᓗᐃᑦ ᐊᒥᒐᖅᑐᐃᑦ ᐱᔾᔪᑎᒋᓗᒋᑦ ᐊᖏᖃᑎᒋᑦᓯᐊᖅᑕᕋ. 

ᒥᓂᔅᑕ ᖃᓄᐃᓕᐅᕐᓂᐊᖅᐸᑦ ᑖᒃᑯᐊ ᐊᑭᑦᑐᕋᐅᑎᓂᒃᑯᑦ ᐱᓕᕆᐊᖑᓕᖅᑎᒃᑯᑦ ᐃᓄᐃᑦ ᓇᖕᒥᓂᖃᖅᑐᐃᑦ ᑳᓐᑐᕌᒃᑦ-ᖑᔪᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑖᒃᑯᐊ ᐃᓚᐅᔪᒍᑦ ᓄᓇᓕᐸᐅᔭᒃᑯᓐᓂ 

ᑲᒪᒋᔭᖃᖅᑎᓪᓗᒋᑦ. ᑖᒃᑯᐊ ᐱᓕᕆᖃᑎᒌᓐᓇᕐᓂᐊᖅᑕᕗᑦ ᐅᖃᖃᑎᒋᓗᒋᑦ. ᑖᒃᑯᐊ ᐊᑭᑦᑐᕋᐅᑎᓂᒃᑯᑦ ᐃᓄᐃᑦ ᓇᖕᒥᓂᖃᖅᑐᐃᑦ 

ᓄᓇᓕᐸᐅᔭᒃᑯᑦ ᐃᒻᒥᓂᒃ ᑮᓇᐅᔭᖃᖅᑎᑕᐅᖕᒪᑕ. ᑖᒃᑯᐊ ᐃᓚᐅᕝᕕᒋᓐᖏᑕᕗᑦ ᑐᒃᓯᕋᕈᑎᒋᓚᐅᓐᖏᑕᕗᑦ 

ᖃᓄᐃᓕᐅᕐᕕᖃᓐᖏᑦᑐᒍᑦ. ᑖᒃᑯᐊ ᐅᐱᒋᔪᒪᓪᓗᑎᒍ ᐃᑲᔪᖅᑕᐅᒍᒪᒍᑎᒃ ᐃᑲᔪᕈᓐᓇᕐᓂᐊᖅᑕᕗᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇᕐᒪᑦ. ᑕᒪᓐᓇ ᐃᒪᖅ ᐅᖃᐅᓯᕆᒐᒃᑯ ᐅᖃᐅᓯᕆᒐᒃᑯ ᐅᑭᐅᖅ 

ᑲᑎᒪᑎᓪᓗᑕ ᑖᒃᑯᐊ ᓄᓇᓖᑦᑕᐅᖅ ᑕᐃᒪᓐᓇᑦᑕᐅᖅ ᐃᒪᖃᑦᓯᐊᕆᐊᖃᕐᓂᕐᒥᒃ ᐱᖃᕐᒥᔪᐃᑦ. ᑲᖏᖅᖠᓂᖅ ᑖᒃᑯᐊ ᐃᒪᐅᑉ 

ᐊᖅᑯᑎᐊ, ᓯᓚᓗ ᐊᓯᔾᔨᐸᓪᓕᐊᑎᓪᓗᒍ ᐆᑦᑑᑎᒋᓗᒍ, ᑖᓐᓇ ᒥᓂᔅᑕ ᖃᓄᖅ ᓄᓇᓖᓐᓂᑦ ᐃᑲᔪᖃᑦᑕᕐᒪᖔᑖ ᑐᒃᓯᕋᕈᒪᔪᐃᑦ 

ᑮᓇᐅᔭᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᖕᒪᑦ. ᑖᒃᑯᐊ ᑮᓇᐅᔭᖅᑑᑏᑦ ᐃᒪᖅ ᐊᒻᒪ 

ᑭᓈᓗᖕᒧᑦ ᑕᒪᓐᓇ ᐊᔪᕐᓇᕐᓂᕐᒦᑦᑐᒍᑦ ᑕᒪᓐᓇ ᐱᕚᓪᓕᖏᓐᓇᕋᓱᒃᑲᓗᐊᖅᑐᒍᑦ. ᑖᓐᓇ ᐅᖃᐅᓯᕆᔭᐃᑦ ᑲᖏᖅᖠᓂᖅ, 

ᐊᐅᓱᐃᑦᑐᕐᓗ ᐊᒻᒪ ᐊᓯᖏᑦ ᑕᐃᒪᓐᓇ ᑮᓇᐅᔭᕐᒥᒃ ᑐᒃᓯᕋᕈᒪᒍᑎᑦ ᑖᒃᑯᐊ ᓇᑭᑐᐃᓐᓇᖅ ᑮᓇᐅᔭᖃᕐᕕᐅᔪᐃᑦ ᑮᓇᐅᔭᓂᒃ 

ᑐᒃᓯᕋᕐᕕᒋᓇᓱᖃᑦᑕᖅᑕᕗᑦ ᐊᔾᔨᒌᓐᖏᑦᑐᐃᑦ ᓄᓇᓖᑦ ᐱᕙᓪᓕᐊᔪᓐᓇᖁᓪᓗᒋᑦ ᑖᒃᑯᐊᓗ ᓯᕗᓪᓕᐅᑎᓯᒪᔪᐃᑦ ᑲᒪᒋᓗᒋᑦ ᑕᒪᒃᑯᐊ 

ᐊᔾᔨᒌᓐᖏᒻᒪᑕ. ᐱᓕᕆᔪᒍᑦ ᓄᓇᓖᓪᓘ ᓄᓇᓕᕋᓛᓪᓗ ᑖᒃᑯᐊ ᓯᕗᒻᒧᐊᑉᐸᓪᓕᐊᔭᖏᑦ ᐃᒪᖅ ᐊᒻᒪ ᑭᓈᓗᒃ ᐊᑖᓂ  

ᐃᒡᓗᐃᑦ ᓱᓇᓗᒃᑖᑦ ᐊᑐᕆᐊᖃᖅᑎᓪᓗᒋᑦ ᑭᓈᓗᖕᒧᑦ ᐃᒪᕐᒧᓪᓗ ᑲᒪᒋᔭᐅᔪᐃᑦ. ᑖᒃᑯᐊ ᐱᔨᑦᓯᕋᖅᑎᒋᔭᕗᑦ ᕿᒥᕐᕈᔭᕌᖓᑉᑕ ᖃᓄᖅ 

ᓄᑖᓂᑦ ᐅᕝᕙᓘᓐᓃᑦ ᐊᑭᑐᔪᓂᒃ ᑕᐅᑐᒃᑳᖓᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᐊᑎᖃᕈᓐᓃᕋᒪ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 023 - 6(2): ᖃᓄᐃᓕᖓᓂᖏᑦ ᐃᓄᐃᑦ ᓇᒻᒥᓂᖅ ᒐᕙᒪᖃᕐᓂᖏᓐᓄᑦ ᐋᔩᖃᑎᒌᓐᓂᐅᔪᑦ (ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᕈᓐᓇᕈᒪ ᓯᕗᓕᐅᖅᑎ ᑖᓐᓇ ᐊᐱᖅᑯᑕᐅᓂᕋᖅᑲᐅᓐᖏᒻᒪᒍ. ᑖᓐᓇ ᐊᐱᖅᑯᑎᒐ 

ᐱᒻᒪᕆᐅᔪᖅ. ᑲᑎᒪᕝᕕᖕᒥ, ᓄᓇᕗᑦ ᑐᓐᖓᕕᒃ, ᓄᓇᕗᑦ ᒐᕙᒪᒃᑯᖏᓪᓗ ᑖᓐᓇ ᐱᓐᖑᐊᖑᓐᖏᑦᑐᖅ ᐱᒻᒪᕆᐅᔪᖅ. ᑖᒃᑯᐊ 

ᐅᖃᖃᑎᒌᓐᓂᐊᕐᒪᖔᑕ ᒐᕙᒪᓕᕆᓂᕐᒥᒃ, ᐃᓄᑐᐃᓐᓇᕐᓄᑦ ᐱᔨᑦᑎᕋᖅᑎᐅᓪᓗᑕ ᒐᕙᒪᖑᓗᑕᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᑐᐃᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐊᑭᓐᓃᑦᑐᖅ ᑖᓐᓇ ᐊᐱᖅᑯᑎᖃᕐᒪᑦ. ᒪᒥᐊᓇᖅ ᑖᓐᓇ. 

ᑖᒃᑯᐊ ᐅᖃᖃᑎᒋᓯᒪᔭᕗᑦ ᑭᐅᓂᖅ ᐊᔪᕐᓇᖅᑐᖅ ᓄᓇᕗᑦ ᑐᓐᖓᕕᒃᑯᑦ ᓇᒧᓐᖓᐅᖕᒪᖔᑖ. ᑖᒃᑯᐊ ᑐᓴᖅᓯᒪᓐᖏᑕᕗᑦ ᓄᓇᕗᑦ 

ᑐᓐᖓᕕᒃᑯᑦ ᑕᒡᕙ ᑭᐅᔾᔪᑎᒋᖅᑲᐅᔭᕋ ᓇᓗᒋᓪᓗᒍ. 

 

ᑖᒃᑯᐊ ᐃᓄᐃᑦ ᐱᔪᒪᑐᐃᓐᓇᕆᐊᖃᖅᑕᖓᑦ, ᐱᔪᒪᓂᕐᒧᑦ. ᑭᓯᐊᓂ, ᒐᕙᒪᐅᓪᓗᑕ ᑖᒃᑯᐊ ᐱᓕᕆᐊᕆᔭᕗᑦ ᑲᔪᓯᔭᕆᐊᖃᕐᒪᑦ 

ᐃᓄᓗᒃᑖᓄᑦ ᒐᕙᒪᐅᑎᓪᓗᑕ. ᐃᓄᐃᑦ 85% ᐃᓗᐊᓂ ᑭᒡᒐᖅᑐᖅᑕᐅᔪᐃᑦ. ᑕᒪᓐᓇ ᑲᑐᔾᔨᓗᑕ ᐃᓂᓪᓚᒃᑎᕆᓇᓱᒃᖢᒍ ᓄᓇᕗᑦ 

ᑐᓐᖓᕕᒃᑯᑦ ᐱᓕᕆᖃᑎᒋᔭᕗᑦ. ᑕᓪᓕᒪᐃᑦ ᓯᕗᓪᓕᐅᑎᑕᐅᔪᑦ ᐃᒡᓗᑖᕆᐊᖃᕐᓂᖅ, ᐱᓕᕆᖃᑎᒋᔪᓐᓇᖅᑕᕗᑦ.  

 

ᑖᓐᓇ ᐊᐱᖅᑯᑎᒋᔮ, ᑖᒃᑯᐊ ᐅᖃᖃᑎᒌᓕᕈᑦᑕ ᑖᒃᑯᐊ ᒐᕙᒪᐅᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᕋ ᒥᓂᔅᑕ, ᓄᓇᕗᑦ ᑐᓐᖓᕕᒃ ᑎᒥᖓ, ᐅᖃᕈᑎᓂᒃ ᐊᔪᕐᒪᒍ. ᑭᓯᐊᓂ, 

ᒐᕙᒪᒃᑯᓐᓂᒃ ᑭᒡᒐᖅᑐᐃᖕᒪᑦ. ᓯᕗᓕᐅᖅᑏᑦ ᐃᓱᒪᓕᐅᓛᕐᒪᑕ ᓄᓇᕗᑦ ᑐᓐᖓᕕᒃᑯᑦ ᐊᖏᖃᑎᒌᒐᓱᓐᓂᕐᒥᒃ ᐃᓄᐃᑦ ᓇᖕᒥᓂᖅ 

ᒐᕙᒪᑖᕈᒪᑎᓪᓗᒋᑦ. 

 

ᓯᕗᓕᐅᖅᑎ ᒐᕙᒪᒃᑯᓐᓄᑦ ᐃᓄᐃᑦ ᒐᕙᒪᑖᕈᒪᓂᕐᒥᒃ ᐊᐃᕙᖃᑎᖃᕈᒪᓇᔭᖅᐸ ᐃᓄᖕᓂᒃ? ᐅᖃᖃᑎᒌᓐᖏᑦᑐᐃᑦ ᓱᓕ ᑭᓯᐊᓂ 

ᓯᕗᓕᐅᖅᑎ ᖃᓄᐃᑦᑐᒥᒃ ᑕᐅᑐᕐᕉᕋᔭᕐᒪᖔᑦ ᑖᓐᓇ ᐅᖃᐅᓯᐅᑎᓪᓗᒍ? ᑕᒪᓐᓇ ᐱᔾᔪᑎᒋᓪᓗᒍ ᐅᑉᐱᕆᒃᑲᓐᓂᕐᓂᐊᖅᐸᕋ 

ᓯᕗᓕᐅᖅᑎ. 

 

ᑖᓐᓇ ᐊᐃᕙᖃᑎᖃᕐᓂᐊᖅᐹ ᓄᓇᕗᑦ ᑐᓐᖓᕕᒃᑯᓐᓂᒃ ᑖᒃᑯᐊ ᓄᓇᕗᑦ ᐃᓄᐃᑦ ᒐᕙᒪᖓᓂᒃ, ᑖᓐᓇ ᒐᕙᒪᐅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᑐᐃᑦ ᑲᒪᒋᔭᐅᓂᖏᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᐃᓱᒪᔅᓴᖅᓯᐅᕐᒪᑕ ᑖᓐᓇ ᑐᓴᐅᒪᓪᓗᑎᒍᑦ. ᑖᓐᓇ ᑐᑭᓯᓪᓚᑦᑖᕐᔫᒥᓚᐅᕐᓗᑎᒍᑦ ᑭᓯᐊᓂ ᐸᕐᓇᐅᑎᒥᒃ 

ᐅᖃᐅᓯᖃᕈᓐᓇᓪᓚᑦᑖᓕᑕᐃᓐᓇᕋᔭᕋᑦᑕ. ᑖᓐᓇ ᑕᐃᒫᒃᑲᓐᓂᖅ ᑭᐅᑐᐃᓐᓇᕈᓐᓇᖅᐳᖓ, ᒐᕙᒪᐅᓪᓗᑕᓕ ᑖᒃᑯᐊ ᐊᖏᔪᒥᒃ 

ᑎᒍᒥᐊᕋᑦᑕ. ᖃᐅᔨᒪᑦᑎᐊᖅᖢᖓᓪᓗ ᑖᒃᑯᐊ ᐱᓕᕆᔭᔅᓴᕗᑦ ᐊᒥᓲᓪᓗᑎᒃ, ᐊᖏᔫᓪᓗᑎᓪᓗ. ᑕ’ᕗᖓ ᓵᖏᓐᓇᕐᓂᐊᕋᒪ ᒫᓐᓇᐅᔪᖅ 

ᓇᓗᓇᐃᕈᓐᓇᓐᖏᑦᑐᖓ ᖃᓄᐃᓕᐅᓪᓚᑦᑖᖅᓯᒪᒐᔭᕐᒪᖔᑦᑕ ᑖᒃᑯᐊ ᑐᑭᓯᓇᓪᓚᑦᑖᖅᓯᒪᓐᖏᒻᒪᑦ ᑐᕌᕐᓂᐊᕐᒪᖔᑦᑕᓪᓘᓐᓃᑦ 

ᑕᐅᕗᖓ. ᑐᑭᓯᒍᒪᓪᓗᖓ, ᖃᓄᖅ, ᓇᓗᓇᐃᖅᓯᓪᓚᑦᑖᓚᐅᕐᓗᑕ ᑭᓯᐊᓂ ᑭᐅᑦᑎᐊᕈᓐᓇᕐᔫᒥᒐᔭᕋᒃᑯ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᖃᓄᐃᓕᐅᕈᒪᓂᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᐃᓄᒃᑑᑦᑕᓚᐅᕐᓚᖓᓕ. ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐃᓱᒪᖅᓱᕐᓂᐊᕐᒪᑕ ᑖᒃᑯᐊ ᒐᕙᒪᒃᑯᓐᓄᑦ ᐋᔩᖃᑎᒌᒍᐊᕐᒪᖔᑕ 

ᐃᓄᐃᑦ ᓇᖕᒥᓂᖅᓱᖅᑐᓂᒃ ᐃᓄᐃᑦ ᑐᕌᖓᔪᓂᒃ ᐃᓄᐃᓐᓇᕐᒧᑦ ᒐᕙᒪᑦ. ᑖᓐᓇ ᓄᓇᕗᑦ ᑐᓐᖓᕕᒃᑯᑦ ᓇᒧᑦ ᑐᕌᕐᓂᐊᕐᒪᖔᑕ 

ᐊᐱᖅᓱᓐᖏᑦᑕᕋ ᑖᓐᓇ ᓯᕗᓕᖅᑎ. 

 

ᐊᐱᕆᔭᕋᓕ ᑖᒃᑯᐊ ᓯᕗᓕᖅᑎᐅᖦᖢᓂ ᐋᔩᖃᑎᖃᕐᓂᐊᖅᐸᑦ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐃᓄᐃᓐᓇᕐᓄᑦ ᒐᕙᒪᖃᕐᓂᖅ ᑖᓐᓇ 

ᒐᕙᒪᑦ ᐆᒪᓂᐊᓂᒃ? ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᖃᖅᑳᖅᑐᐃᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃᑲᓐᓂᕆᕙᕋ ᑖᓐᓇ ᐊᐱᖅᑯᑎᑦᑎᐊᕙᒻᒥᒃ ᐊᐱᕆᒃᑲᓐᓂᕐᒪᑦ. 

ᒫᓐᓇᒧᑦ ᑎᑭᓪᓗᒍ ᐃᓱᒪᓕᐅᓂᕐᒧᑦ ᑐᓐᖓᕕᖃᓐᖏᑦᑎᐊᕋᒪ ᑖᒃᑯᐊ ᕿᒥᕐᕈᓪᓚᕆᓚᐅᕐᓗᒋᑦ ᑭᓯᐊᓂᐅᒋᐊᖃᕋᔭᕐᒪᑦ. ᐄ, 

ᓱᓕᑦᑎᐊᖅᑐᖅ ᓇᒻᒥᓂᖅ ᓇᒻᒥᓂᕐᓕ ᐃᓱᒪᓕᐅᕋᔭᓐᖏᑦᑎᐊᖅᑐᖓ ᑖᒃᑯᐊ ᓯᕗᓕᖅᑎᐅᖃᑎᒃᑲ ᒥᓂᔅᑕᐅᖃᑎᒌᑦ ᓵᕝᕕᒌᓐᓇᐅᔭᕋᒃᑭᑦ 

ᑖᒃᑯᐊ ᐃᓱᒪᓕᐅᕐᓂᐊᕋᐃᒐᑦᑕ. ᓯᕗᓪᓕᖅᐹᒥᒃ ᑐᓂᓯᔭᐅᓪᓚᕆᓚᐅᖅᓯᒪᓇᑕ ᑕᐅᑐᒐᕐᒥᒃ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  29 

 

 

ᓂᕆᐅᓐᓂᐊᖅᐳᒍᑦ. ᑖᓐᓇ ᑐᕌᕈᒪᓐᓂᕈᑎᒃ ᑕᐃᑯᖓ ᐃᓱᒪᖅᓱᑦᑎᐊᕐᒪᑕ. ᑭᓯᐊᓂ ᑐᓂᔭᐅᓪᓚᕆᓚᐅᕐᓇᓂ ᕿᒥᕐᕈᒋᐊᖅ 

ᐊᐱᖅᑯᑎᒋᔭᐅᖅᑲᐅᒻᒪᑦ ᑭᓱᓪᓚᒃᑖᒥᒃ ᑎᒍᓯᒍᒪᒐᔭᕐᒪᖔᑦᑕ ᕿᒥᕐᕈᒐᔅᓴᐅᓐᖏᒻᒪᑦ ᓱᓕ ᑖᓐᓇ ᓄᓇᕗᑦ ᑐᓐᖓᕕᒃᑯᓐᓄᑦ 

ᑐᓂᔭᐅᓐᓂᕈᓂ ᕿᒥᕐᕈᑎᐊᕋᔭᖅᐸᕋ. ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ ᒐᕙᒪᒃᑯᓐᓃᖔᖓᔪᑎᒍᑦ ᕿᒥᕐᕈᑦᑎᐊᕋᔭᕆᕙᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᓱᕐᓂᕐᒧᑦ ᒫᓐᓇ ᐃᓱᓕᑦᑐᖅ. ᓈᓴᐅᑎᓕᒃ 7. ᑎᑎᖃᖅᓯᒪᔪᐃᑦ ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ. ᓈᓴᐅᑎᓕᒃ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑏᑦ ᑎᑎᕋᖅᓯᒪᔪᐃᑦ ᐊᑎᓕᐅᖅᓯᒪᔪᐃᑦ. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. ᓈᓴᐅᑎᓕᒃ 12. ᐅᓂᒃᑳᑦ ᑲᑎᒪᔨᕋᓛᑦ, ᒪᓕᒐᐃᑦ ᐱᔾᔪᑎᒋᓪᓗᒋᑦ. ᓴᖅᑭᔮᖅᑎᑦᑎᓂᖅ ᑎᑎᕋᖅᓯᒪᔪᓂᒃ, ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 003 - 6(2): 2020-2021 ᓄᓇᕗᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑖᒃᑭᐊ 2020-2021 ᓄᓇᕗᑦ 

ᓇᒻᒥᓂᖅᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐᑯᑦ ᐊᕐᕌᒍᑕᒫᖓᑕ ᐅᓂᒃᑳᖓᓂᒃ ᑭᐳᒨᖅᓯᔪᓐᓇᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᓴᖅᑭᑕᒃᓴᖃᖅᑐᖓ. 

 

ᓴᖅᑭᑕᐅᔪᖅ ᑎᑎᖅᑲᒃ 004 - 6(2): 2021-2022 ᐊᕐᕌᒍᑕᒫᑦ ᐅᓂᒃᑳᖓᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇ ᓄᓇᕗᒥ (ᐅᖃᖅᑎ) 

 

ᓴᖅᑭᑦᑎᓂᐊᖅᑐᖓ 2021-2022 ᐊᕐᕌᒍᑕᒫᖅᓯᐅᑎᐅᑉ ᐅᓂᒃᑳᖏᓐᓂᒃ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓯᓇᒦᖔᖅᑐᓂᒃ.  

 

ᓇᓴᐅᑎᓕᒃ 14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ, ᐃᓕᓴᕆᔪᒪᔭᕋ ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

 

ᐱᒋᐊᖅᑎᑕᖅ 004 - 6(2): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ ᐲᖅᑎᑕᐅᔪᓪᓗ - ᖃᐅᔨᒃᑲᐃᒍᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᒪᐃ 27, 2022, ᐅᓇ ᐱᖁᔨᕗᖔᕐᓂᐊᕋᒃᑯ.  

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓᓐᓄᑦ, ᑲᒪᑎᔨᕋᓛᑦ ᒪᓕᒐᓕᐅᕐᕕᖕᒧᑦ ᑲᑎᒪᔨᕋᓛᑦ 

ᑎᒃᑯᐊᖅᑕᐅᖁᓪᓗᒋᑦ. ᓈᒻᒪᒃᓯᒃᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑦ ᑲᒪᒋᔭᐅᖁᓪᓗᒍ ᐅᓪᓗᒥ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᐱᖁᔭᒃᓴᑦ. ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 2022-2023 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 03 - ᖁᔭᓈᖅᑕᐅᓂᖏᓐᓄᑦ ᐱᖁᑏᑦ ᐊᑭᓕᒃᓴᐃᓪᓗ ᒪᓕᒐᖅ, 2021-2022 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 04 - ᐃᒥᐊᓗᒻᒥᒃ ᑖᒃᓰᔭᐃᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 



ᐱᖓᑦᓯᖅ, ᒪᐃ 25, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  30 

 

 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᔪᖓ ᑎᓴᒻᒥᕐᒥ ᒪᐃ 26, 2022-ᒥ, ᐅᑯᐊ 

ᐱᖁᔭᒃᓴᖅ 1, ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᖁᔭᕐᔪᐊᖓᑦ 2022-23. ᒪᓕᒐᒃᓴᖅ 2, ᐊᑭᑐᔪᖅᑐᕈᑎᒃᓴᐃᑦ 2022-23. ᐊᑭᓕᒃᓴᑐᖃᐃᑦ 

ᐲᖅᑕᐅᓂᖏᑦ. ᒪᓕᒐᒃᓴᖅ 3, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᒪᓕᒐᓕᐅᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ ᐱᔾᔪᑎᒋᓪᓗᒍ ᑲᓇᑕᓕᒫᒥ ᐅᓪᓗᖓ ᓱᓕᓂᕐᒥᒃ ᐋᖅᑭᒃᓯᓇᓱᓐᓂᕐᒥᓪᓗ 

- ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᑎᓴᒻᒥᕐᒥ ᒪᐃ 26, 2022-ᒥ, ᐅᑯᐊ ᒪᓕᒐᒃᓴᖅ 5, 

ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑏᑦ ᑲᓇᑕᒥ ᐅᓪᓗᓕᖅᑕᐅᓯᒪᓂᖓ ᓱᓕᑦᑎᐊᕐᓂᕐᒧᑦ ᐊᒻᒪᓗ ᒪᓕᒐᒃᓴᖅ 6, ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᖁᓪᓗᒍ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᑯᕌᔅ.  

 

ᒪᓕᒐᒃᓴᖅ 07 - ᐅᖃᐅᓯᖅ ᐃᓕᓐᓂᐊᕈᑕᐅᑲᐃᓐᓇᖅᑐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐹᒻ ᑯᕌᔅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒃᑲᐃᕗᖓ ᑎᓴᒻᒥᕐᒥ ᒪᐃ 26, 2022 ᒪᓕᒐᒃᓴᖅ 7 

ᐊᑐᑲᐃᓐᓇᕐᓂᐊᖅᑐᖅ ᐅᖃᐅᓯᖅ ᐃᓕᓐᓂᐊᖅᑎᑦᑎᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 16. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ ᐃᓕᓴᕆᔪᒪᓪᓗᒍ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑦ ᑲᒪᒋᔭᐅᖁᓪᓗᒍ ᐅᓪᓗᒥ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᕈᑦ ᐅᓪᓗᒥ ᑲᒪᒋᔭᐅᔪᓐᓇᖁᓪᓗᒍ. ᐋᒃᑳᖅᑕᐅᔪᖃᖅᐹ? 

ᐱᑕᖃᓐᖏᒻᒪᑦ, ᐊᑏ ᑲᔪᓯᒋᑦ, ᒥᔅᑕ ᕼᐃᒃᔅ. 

 

ᐱᒋᐊᖅᑎᑕᖅ 004 - 6(2): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ ᐲᖅᑎᑕᐅᔪᓪᓗ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᓘᓐᓇᓯ. ᓈᓴᐅᑎᓕᒃ 17 ᒪᓕᒐᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ 

ᐅᖃᖅᓯᒪᖕᒪᑦ ᑲᑎᒪᔨᕋᓛᓂᑦ ᓴᖅᑭᑦᑎᔪᓐᓇᖁᓪᓗᒋᑦ ᖃᐅᔨᒪᔨᑕᕆᓂᐊᖅᑕᖏᑦ ᑕᐃᒪᐃᑦᑕᕆᐊᖃᕋᓱᒋᓐᓈᒍᑎᒃ, ᐊᒻᒪᓗ ᓈᓴᐅᑎᓕᒃ 

30 ᒪᓕᒐᓕᐅᖅᑏᑦ ᐊᐅᓚᑦᓯᔩᓪᓗ ᑲᑎᒪᔨᖏᑦ ᐱᖁᔭᕐᔪᐊᖓᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᔪᒃᓴᓂᒃ ᓴᖅᑭᑦᑎᔪᓐᓇᕐᒪᑦ. 

ᐊᒻᒪᓗ ᓈᓴᐅᑎᓕᒃ 83 ᐱᖁᔭᕐᔪᐊᕐᒥᒃ ᐅᖃᖅᓯᒪᖕᒪᑦ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓂᒃ ᐱᖓᓱᓂᒃ ᐃᒃᓯᕚᕐᕕᐅᓗᑎᒃ.  

 

ᑕᐃᒪᐃᒻᒪᑦ ᑎᒃᑯᐊᖅᓯᔪᒪᓕᖅᑐᒍᑦ ᐲᔭᐃᔪᓐᓇᖅᓯᓗᑕ. 

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎᖓᓐᓄᑦ ᐅᑯᐊ ᑲᑎᒪᔨᕋᓛᓄᑦ ᐃᓕᔭᐅᖁᓪᓗᒋᑦ.  

 

ᐱᖁᔨᒃᑲᓐᓂᖅᐳᖑ ᐋᑕᒻ ᐋᕆᐊᒃ-ᓚᐃᑦᓯᑑᓐ, ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ ᐃᓕᔭᐅᖁᓪᓗᒍ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ ᑲᑎᒪᔨᕋᓛᓄᑦ, ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᑲᑎᒪᔨᕋᓛᓄᑦ ᐊᒻᒪᓗ ᐃᓇᖏᖅᑎᐅᓂᐊᕐᓗᓂ ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᓄᑦ.  

ᐱᖁᔨᒃᑲᓐᓂᖅᐳᖓ ᐋᓕᒃᓵᓐᑐ ᓴᒻᒧᖅᑐᖅ ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎ ᑎᒃᑯᐊᖅᓯᔩᑦ 

ᑲᒪᑎᔨᕋᓛᓄᑦ ᐃᓕᔭᐅᖁᓪᓗᒍ. ᐊᒻᒪᓗ ᖁᐊᓴ ᑯᓱᒐᖅ ᑲᖏᖅᖠᓂᐅᑉ ᓂᒋᐊᓄᑦ, ᔮᓇᑦ ᐳᕉᔅᑐᓗ ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ 

ᑎᒃᑯᐊᖅᑕᐅᖁᓪᓗᒋᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  

 

ᐱᖁᔨᒃᑲᓐᓂᖅᐳᖓ ᐋᑕᒻ ᐋᕆᐊᒃ-ᓚᐃᑦᓯᑑᓐ ᐃᓕᔭᐅᖁᓪᓗᒍ ᐃᓕᔭᐅᓯᒪᓚᐅᕐᓂᖓ ᑲᑎᒪᔨᓕᕆᔨᒃᑯᓐᓄᑦ ᐲᖅᑕᐅᖁᓪᓗᒍ. 

 

ᑯᕋᐃᒡ ᓯᒪᐃᓚᒃ ᐃᓚᒋᔭᐅᖁᓪᓗᒍ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓄᑦ, ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ, 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ ᑲᑎᒪᔨᕋᓛᑦ, ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᓄᑦ. 

ᐃᓇᖏᖅᑎᐅᓗᓂᓗ ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᐃᓕᔭᐅᓯᒪᓚᐅᕐᓂᖓ ᐊᒧᔭᐅᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕐᒨᖔᕈᑦ ᓈᒻᒪᖕᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᓈᓴᐅᑎᓕᒃ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓈᓴᐅᑎᓕᒃ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᓈᓴᐅᑎᓕᒃ 19. ᑲᑎᒪᑐᐃᓐᓇᕐᓂᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᒡᓗ. ᐱᑕᖃᓐᖏᒻᒪᑦ. ᓈᓴᐅᑎᓕᒃ 20. 

ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᐱᑕᖃᓐᖏᒻᒪᑦ. ᓈᓴᐅᑎᓕᒃ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓈᓴᐅᑎᓕᒃ 22. 

ᑲᑎᒪᔾᔪᑎᒃᓴᑦ. ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᑦ ᒪᐃ 26, 2022.  

 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

14. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

• ᒪᓕᒐᒃᓴᖅ 5 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᑲᐃᓐᓇᓂᐊᖅᐳᒍᑦ ᑎᓴᕐᒥᒻᒥ ᒪᐃ 26-ᖑᕋᓱᓐᓂᖓᓄᑦ, 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 15:40ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 25, 2022



 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 

 

 

ᐆᒪ ᐊᐱᖅᑯᑎᒋᔮ:                    ᔮᓂᑦ ᐳᕉᔅᑐ, ᒪᓕᒐᓕᐅᖅᑎ ᐃᖃᓗᐃᑦ, ᓯᓈ 

 

ᐆᒧᖓ ᐊᐱᖅᑯᑕᐅᔪᖅ:         ᒪᓕᒐᓕᐅᖅᑎ ᐹᒥᓚ ᒍᕈᔅ, ᓯᕗᓕᖅᑎᐅᑉ ᑐᒡᓕᐊ  

 

ᓈᓴᐅᑖ:                                 112-6(1) 

 

ᐅᓪᓗᖅ:                                  ᒫᔾᔨ 17, 2022 

 

ᐱᔾᔪᑎᓕᒃ:                      ᐅᑭᐅᖅᑕᖅᑐᒥ ᓇᐅᑦᑎᖅᓱᖅᑎᑦ ᐊᒻᒪ ᒐᕙᒪᒃᑯᑦ ᓄᓇᖁᑎᖓ 

 

 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᒃᑲᓐᓂᕈᒪᓪᓗᒍ ᑭᐅᔾᔪᑎᒋᓚᐅᖅᑕᕋ ᐊᐱᖅᓱᕐᓇᐅᑎᓪᓗᒍ ᒫᔾᔨ 17-ᒥ, 2022. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᔮᓂᑦ ᐳᕉᔅᑐ ᑐᑭᓯᒋᐊᖅᑎᑕᐅᔪᒪᓚᐅᖅᐳᖅ ᖃᓄᐃᓕᐅᕈᑕᐅᔪᒪᔪᒥᒃ 

ᐃᓱᒪᒃᓴᖅᓯᐅᕈᑕᐅᔪᓂᒃ ᐅᑭᐅᖅᑕᖅᑐᒥ ᓇᐅᑦᑎᖅᓱᖅᑎᑦ ᐊᒻᒪ ᒐᕙᒪᒃᑯᑦ ᓄᓇᖁᑎᖓ ᐱᔾᔪᑎᒋᓪᓗᒋᑦ. 

 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓕᒫᓂ ᑎᑎᖅᑲᒥᑦ ᓇᓗᓇᐃᖅᑕᐅᓚᐅᕐᒪᑦ, ᐅᑭᐅᖅᑕᖅᑐᒥᐅ ᐃᑲᔪᖅᑐᐃᕗᑦ ᔫᑯᕋᐃᓐᒥ 

ᓄᓇᕐᔪᐊᓕᒫᒥ ᐃᑲᔪᖅᑐᐃᓪᓗᑎᒡᓗ ᖃᓄᖅᑑᕈᑕᐅᖁᔭᐅᔪᓂᑦ ᕋᓴᒥᐅᓄᑦ. ᖃᐅᔨᒪᔪᒍᑦ ᕋᓴᒃᑯᑦ ᐅᓗᕆᐊᓇᖅᑐᒦᑎᑦᑎᖕᒪᑕ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒪᑭᑕᑦᑎᐊᕐᓂᖓᓂ ᐃᑲᔪᖅᑎᒌᖕᓂᖏᓐᓂᒡᓗ ᑕᐃᒪᐃᒻᒪᑦ ᐱᓕᕆᖃᑎᒌᖏᓐᓇᕐᓂᐊᖅᐳᒍᑦ 

ᐅᑭᐅᖅᑕᖅᑐᒥ ᐱᓕᕆᖃᑎᒌᓂᑦ ᒐᕙᒪᑐᖃᒃᑯᓪᓗ ᓯᕗᓕᐅᖅᑎᖏᓐᓂᒃ ᑐᓴᐅᒪᑎᑕᐅᖏᓐᓇᖁᓪᓗᑕ ᖃᓄᑐᐃᓐᓇᖅ 

ᐱᕙᓪᓕᐊᑎᑕᐅᔪᓂᑦ ᖃᓄᐃᓕᐅᕈᑕᐅᖏᓐᓇᖅᑐᓄᑦ ᔫᑯᕋᐃᓐᒥ ᐊᑲᐅᙱᓕᐅᕈᑎᖃᖅᑐᓂᑦ. 

 

ᓱᓕ ᒥᓂᔅᑕ ᐊᓇᓐᒥᑦ ᐅᖃᖃᑎᖃᖅᑐᓂᑦ ᐃᓚᐅᕗᒍᑦ ᖃᐅᔨᓇᓱᖁᓪᓗᑕ ᑲᑐᔾᔨᓪᓗᑎᒃ ᓯᕗᓪᓕᐅᑎᑕᐅᔪᒪᔪᓂᑦ 

ᐱᓕᕆᐊᒃᓴᓂᓪᓗ ᐃᖅᑲᓇᐃᔭᖃᑎᒌᖕᓂᕐᒧᑦ ᖃᐅᔨᒪᓇᓱᒃᑎᓪᓗᑕ ᓴᐳᓐᓂᐊᕐᓂᕐᒥᒃ

 ᐊᑦᑕᕐᓇᖅᑐᒦᑐᐃᓐᓇᕆᐊᖃᕐᓂᑦᑎᓐᓂᓗ. ᓂᕆᐅᒃᐳᒍᑦ ᐱᓕᕆᖃᑎᒌᓐᓇᕐᓂᐊᕐᓂᑦᑎᓐᓂ 

ᐅᖃᖃᑎᒌᖕᓂᐊᕐᓂᑦᑎᓐᓂᓗ ᐃᓱᒪᓕᐅᕈᑕᐅᔪᑦ ᐅᑭᐅᖅᑕᖅᑐ ᐱᔾᔪᑎᒋᓪᓗᒍ ᐅ 



 

 

 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 

 

 

ᐊᐱᕆᔪᖅ:  ᔫ ᓴᕕᑲᑖᖅ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ  

 

ᐆᒧᖓ ᐊᐱᖅᑯᑕᐅᔪᖅ:  ᒪᓕᒐᓕᐅᖅᑎ ᐹᒥᓚ ᒍᕈᔅ, ᓯᕗᓕᖅᑎᐅᑉ ᑐᒡᓕᐊ  

 

ᓈᓴᐅᑖ:                         113-6(1) 

 

ᐅᓪᓗᖅ:                          ᒫᔾᔨ 17, 2022 

 

ᐱᔾᔪᑎᓕᒃ:             ᒥᓂᔅᑕᐃᑦ ᐅᖃᓕᒫᒐᖓ 

 

 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᒃᑲᓐᓂᕈᒪᓪᓗᒍ ᑭᐅᔾᔪᑎᒋᓚᐅᖅᑕᖓᑕ ᓯᕗᓕᖅᑎᐅᑉ ᑐᓪᓕᖓᑕ ᒍᕉᔅ 

ᐊᐱᖅᓱᕐᓇᐅᑎᓪᓗᒍ ᒫᔾᔨ 17−ᒥ, 2022. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᔫ ᓴᕕᑲᑖᖅ ᑐᑭᓯᒋᐊᖅᑎᑕᐅᔪᒪᓚᐅᖅᐳᖅ 

ᐊᓯᔾᔨᖅᑕᐅᔪᑦ ᓄᑖᙳᕆᐊᖅᑕᐅᔪᓪᓗ ᒥᒃᓵᓄᑦ ᒥᓂᔅᑕᐃᑦ ᐱᓕᕆᔾᔪᑎᖏᑕ ᐅᖃᓕᒫᒐᖓᓂ ᓄᑖᑦ ᒐᕙᒪᐃᑦ 

ᓴᖅᑭᑕᐅᓚᐅᖅᑎᓪᓗᒋᑦ. 

 

ᑭᖑᓪᓕᖅᐹᖅ ᐅᖃᓕᒫᒐᓕᐊᖅ ᒥᓂᔅᑕᐃᑦ ᐱᓕᕆᔾᔪᓯᖏᑦ ᐅᖃᓕᒫᒐᖓ ᐊᖏᖅᑕᐅᓚᐅᖅᐳᖅ ᔪᓚᐃ 2021−ᖑᑎᓪᓗᒍ 

ᐅᖃᓕᒫᒐᙳᖅᑎᑕᐅᔪᖅ ᐊᑐᐃᓐᓇᐅᓕᖅᖢᓂ ᓄᕕᐱᕆ 2021−ᒥ. ᐅᖃᓕᒫᒐᖅ ᐊᓯᔾᔨᖅᑕᐅᓚᐅᖅᓯᒪᙱᑉᐳᖅ 

ᐋᖅᑭᒋᐊᖅᑕᐅᓚᐅᙱᖦᖢᓂᓗ ᑕᐃᒪᙵᑦ ᒐᕙᒪᒃᑯᑦ ᐱᓕᕆᐊᒃᓴᖏᑦ ᐱᒋᐊᖅᑎᑕᐅᓚᐅᖅᑎᓪᓗᒋᑦ. ᐅᖃᖅᑎᑦᑎᔩ, 

ᒥᓂᔅᑕᐃᑦ ᐱᓕᕆᔾᔪᓯᖏᑕ ᐅᖃᓕᒫᒐᖓᑕ ᐊᔾᔨᖓᓂᒃ ᑐᓂᓯᓂᐊᖅᐳᖓ ᒪᓕᒐᓕᐅᖅᑎᓕᒫᓄᑦ ᒪᓕᒐᓕᐅᕐᕕᖕᒥ ᐅᓪᓗᓂ 

ᖃᐃᔪᓂᑦ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ 



 

 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 
  
  
  
 

ᐊᐱᕆᔪᖅ:              ᔪᐃᓕ ᖃᐃᕐᓂᖅ, ᒪᓕᒐᓕᐅᖅᑎ ᐊᒥᑦᑐᕐᒧᑦ 

ᐆᒧᖓ ᐊᐱᖅᑯᑕᐅᔪᖅ: ᒪᓕᒐᓕᐅᖅᑎ ᐹᒥᓚ ᒍᕈᔅ, ᓯᕗᓕᖅᑎᐅᑉ ᑐᓪᓕᖓ 

ᓈᓴᐅᑖ:                              132-6(1) ᐃᓪᓗᓕᕆᓂᕐᒧᑦ ᖃᓄᐃᓕᖓᓕᕐᓂᖏᑦ ᒥᓂᔅᑕᓄᑦ 

ᐅᓪᓗᖅ:                  ᒫᑦᓯ 18, 2022 

ᐱᔾᔪᑎᓕᒃ:              ᐃᓪᓗᓕᕆᓂᕐᒧᑦ ᖃᓄᐃᓕᖓᓕᕐᓂᖏᑦ ᒥᓂᔅᑕᓄᑦ 
 
 

ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᒃᑲᓐᓂᕈᒪᓪᓗᒍ ᑭᐅᔾᔪᑎᒋᓚᐅᖅᑕᖓᑕ ᓯᕗᓕᖅᑎᐅᑉ ᑐᓪᓕᖓᑕ ᒍᕉᔅ 

ᐊᐱᖅᓱᕐᓇᐅᑎᓪᓗᒍ ᒫᑦᓯ 18, 2022-ᒥ. ᒪᓕᒐᓕᖅᐅᑎ ᐊᒥᑦᑐᖅᒧᑦ, ᖃᐃᓐᓂᖅ ᑐᑦᓯᕋᓚᐅᕐᒪᑦ ᑐᓴᐅᒪᔾᔪᑎᑦᓴᓂᑦ 

ᐃᓪᓗᓕᕆᓂᕐᒧᑦ ᖃᓄᐃᓕᖓᓕᕐᓂᖏᑦ ᒥᓂᔅᑕᓄᑦ. 
 

ᐅᖃᖅᑎᑦᓯᔩ, ᒥᓂᔅᑕᐃᑦ ᓯᓚᑖᓂᒥᐅᑦ ᐃᖃᓗᐃᑦ ᑐᔪᕐᒥᕕᖃᕆᐊᓖᑦ ᐃᖃᓗᓐᓂᑦ ᕿᓂᕆᐊᖃᖅᑐᑦ ᑐᔪᕐᒥᕕᑦᓴᒥᑦ 

ᒪᑐᐃᖓᔪᓄᑦ ᓂᐅᕐᕈᑎᖃᕐᑎᐅᔪᓂᑦ ᑐᙵᕕᒋᑦᓱᒍ ᒐᕙᒪᒃᑯᑦ ᓄᓇᕗᒻᒥ (GN) ᒪᓕᑦᑕᐅᔭᕆᐊᓕᓐᓄᑦ ᑐᔪᕐᒥᕕᖃᕐᓂᕐᒧᑦ 

ᐃᓚᒌᓄᑦ. ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓄᑦ ᑐᔪᕐᒥᕕᐅᔪᑦ ᐃᖃᓗᓐᓂ ᐊᑐᐃᓐᓇᐅᑎᑕᐅᖏᑦᑐᑦ ᒥᓂᔅᑕᓄᑦ. 
 

ᐅᖃᖅᑎᑦᓯᔩ, ᒥᓂᔅᑕᐃᑦ ᐃᓪᓗᖃᐃᓐᓇᖅᑐᑦ ᓱᓕ ᓄᓇᓕᖕᓐᓂ ᐃᖃᓗᓐᓂᐅᙱᑦᑐᖅ ᑎᒃᑯᐊᖅᑕᐅᑎᓪᓗᒋᑦ 

ᒪᓕᒐᓕᐅᖅᑎᓄᑦ, ᐅᑎᖅᑎᕝᕕᐅᔪᓐᓇᖅᐳᑦ ᐊᑭᓖᔾᔪᑎᕕᓂᖏᓐᓂᒃ ᐊᑭᓕᕆᐊᖃᓚᐅᖅᑐᓄᑦ ᐃᖃᓗᓐᓂ 

ᐃᓪᓗᖃᖅᑎᐅᑎᓪᓗᒋᑦ. ᑖᒃᑯᐊ ᐃᓚᖃᖅᐳᑦ ᐃᓪᓗᒥᒃ ᐊᑐᖅᑐᐊᕈᑎᒧᑦ ᐊᑭᖏᓐᓂᒃ, ᐅᖅᑰᓴᐅᑎᒧᑦ, ᐆᒻᒪᖅᑯᑎᓄᑦ ᐊᒻᒪ 

ᐃᓪᓗᐃᑦ ᐆᒪᔾᔪᑎᖏᓐᓄᑦ ᐃᓪᓗᒥᒃ ᐊᑐᖅᑐᐊᓚᐅᑲᒃᑕᒥᓂᒃ ᐃᖃᓗᓐᓂ, ᐃᓪᓗᒧᑦ ᐊᑐᖅᑐᐊᕈᑎ 

ᐃᓚᓕᐅᑎᙱᓪᓗᒍ,ᐱᑕᖃᖅᐸᑦ, ᐱᓚᐅᖅᑕᖏᓐᓂᒃ ᐃᓪᓗᒋᓚᐅᖅᑕᖓᓐᓂᒃ. ᐃᓘᓐᓇᑎᒃ ᐊᑐᖅᑐᐊᕈᑏᑦ ᐃᖃᓗᓐᓂ 

ᐊᑯᓐᓂᖓᓂᑦ ᒥᓂᔅᑕᐅᑉ ᐊᒻᒪᓗ ᐃᓪᓗᖃᖅᑎ. 
 

ᖁᔭᓐᓇᒦᒃ ᐅᖃᖅᑎᑦᓯᔩ 

 


